
ገፅ 5

ገፅ 11

‹‹ቀንዲ ዘብዒ ሰላም ...10 ሌተናል ጄኔራል ... 10

‹‹ኣተሓሳስባ ባዕዳዊ መግዛእቲ 
ዘለዎምንኢትዮጵያ ስኖም

 ይነኽሱላ ፤ካልኦት ድማ ከም ሞዴል 
ይቖፅርዋ ››

-ኣይተ እንዳለ ንጉሴ 

ግጉይ  ፖሊሲ

   ኣዲስ ኣበባ (ኤፍ ቢ ሲ)፡-ሌተናል ጄኔራል ታደሰ 
ወረደ ሓዊሱ  ኣብ ልዕሊ 19 ኣባላትን ኣመራርሓን ህወሓት  
ቀወምቲ ንብረታት እገዳ ከምዝተገበረ ግብረ ሓይሊ 
ደሕንነትን ፀጥታን ኣፍሊጡ፡፡ ብጥብቂ እናተደለዩ 
ዝነበሩ ኣባላት ጉጅለ ሽበራዊ ህወሓት ኣብ ጂቡቲ ኣብ 
ትሕቲ ቁፅፅር ውዒሎም ናብ ኣዲስ ኣበባ ኣትዮም፡፡ 

እቲ ግብረ ሓይሊ ንፋና ብሮድካስቲንግ ኮርፖሬት 
ኣብ ዝለኣኾ መግለፂ ከምዝበሎ፣  ኣሸባሪ ጉጅለ ሼኔ 
እንትድግፉ ዝነበሩ 141 ተጠርጠርቲ ስርዓት ፋይናንስ 
ንኽቋረፅን ገንዘቦን ንክእገድን ተገይሩ።

ንብረቶም ንክእገድን ንኸይንቀሳቐስን ዝተገበሩ 
ኣባላትን ኣመራርሓን ግብረ ራዕዲ ህወሓት፣ ሌተናል 
ጀነራል ታደሰ ወረደ  ብቕፅል ስሙ ወዲ ወረደ፣ ሌተናል 
ጀነራል ፍስሃ ኪዳኑ ብቕፅል ስሙ ፍስሃ ማንጁስ ፣ሜጀር 
ጀነራል አበበ ተክለሃይማኖት ብቕፅል ስሙ ጆቤ፣ ሜጀር 
ጀነራል ሀለፎም እጅጉ ብቕፅል ስሙ ወዲ እጅጉ፣ ሜጀር 
ጀነራል ተስፋዬ ግደይ፣ብርጋዴር ጀነራል ሃይለስላሴ 
ግርማይ ብቕፅል ስሙ ወዲ እምበይተይ፣ ብርጋዴር 
ጀነራል ምግበ ሀይለ፣ ብርጋዴር ጀነራል ተክላይ አሸብር  
ብቕፅል ስሙ ወዲ ኣሸብር፣ ኣይተ ኢሳያስ ወልደጊዮርጊስ፤ 
ኣይተ ሓሰን ሽፋ ብድምሩ19 ከምዝኾኑ ተገሊፁ።

ኣብ መቐለ ኮይኖም ነቲ ጉጅለ ግብረ ራዕዲ ሓበሬታ 
ዝህቡ፣ ብሕቡእ ደገፋት ፋይናንስን ሎጀስቲክስን 
እንተቕርቡን ተመሳሲሎም መጥቃዕቲ ዝፍፅሙ ዝነበሩን 

ኣዲስ ኣበባ፡- ኣብ ትግራይ ን22 ወረዳታት 102 
ሺሕን 267 ኩንታል ዘበናዊ ዱኽዒ ከምዝተባፅሐ 
ቢሮ ሕርሻን ልምዓት ገፀርን ልምዓት ገፀርን ግዚያዊ 
ምምሕዳር እቲ ክልል ኣፍሊጡ።

 ኣብ  ማሕበራዊ ሚዲያ እቲ ቢሮ ዝረኸብናዮ 
ሓበሬታ፣እዋናዊ ኩነታት ክልል ትግራይ ኣብ ኣሰካፊ 
ኩነታት ከምዝርከብ ዝሓበረ እቲ ቢሮ፣  ኣብ ሕርሻ 
ምንጣፍ ንቐፃሊ ህልውና ወሳኒ ብምዃኑ ሓረስታይ 
ዋላ ኣብ ዝተፃበበ እዋን ሕርሻዊ ንጥፈታቱ ንኽውግን 
እናሰርሐ ከምዝኾነ ገሊፁ፡፡

ነዚ ድማ ኣብ ኽራማት እዚ ዓመት ከም ክልል ትልሚ 
ሓደጋ እዋን  ብምሕንፃፅ እናተንቀሳቐሰ ከምዝርከብ 
ዝገለፀ እቲ ቢሮ፣ ኣብ እታወታት ቀረብ ዝራእቲ ትኹረት 
ገይሩ እናሰርሐ ከምዘሎ ኣብሪሁ።

ከም ኣገላልፃ ቢሮ ሕርሻን ልምዓት ገጠርን ፣ ንዘበነ 
ምህርቲ 2013/14 ከም ክልል 800 ሺሕ ኩንታል ዘበናዊ 
ዱኽዒ ንምጥቃም ትልሚ ተታሒዙ ነይሩ። ዛጊድ 260 
ሺሕን 538 ኩንታል (39ሺሕ933.5 ኩንታል ዩርያ፣ 
220ሺሕ544.5 ኩንታል ኤን ፒ ኤስ) ካብ ወደብ 

 ሌተናል ጄኔራል ታደሰ 
ወረደ ሓዊሱ  ኣብ ልዕሊ 
19 ኣባላትን ኣመራርሓን 
ህወሓት ንብረት ተኣጊዱ

• ኣባላት ጉጅለ ራዕዳዊ ህወሓት ኣብ 
ጂቡቲ ኣብ ትሕቲ ቁፅፅር ውዒሎም ናብ 

ኣዲስ ኣበባ ኣትዮም

ኣብ ትግራይ ን22 
ወረዳታት ልዕሊ 102 

ሺሕ ኩንታል ዘበናዊ 
ዱኽዒ ተባፂሑ

ኣብ ትግራይ ... 10

መሰረት ገ/ዮሃንስ

ኣዲስ ኣበባ፡-  ቀንዲ ዘብዒ ሰላም፣ ደሕንነትን ህልውናን ህዝቢ ትግራይ ባዕሉ ህዝቢ 
እዩ ክብሉ ዋና ፈፃሚ ስራሕ ግዝያዊ ምምሕዳር ክልል ትግራይ ዶክተር  ኣብርሃም በላይ 
ገሊፆም። 

ዶክተር  ኣብርሃም  ምስ ኤጀንሲ መራኸቢ ሓፋሽ ትግራይ ኣብ ዝነበረ ፃንሒት፣   
መንግስቲ ፌደራል ሓዱሽ ዋና ፈፃሚ ስራሕ ግዝያዊ ምምሕዳር ክልል ትግራይ ካብ 
ዝምድብ ዛጊድ ልዕሊ ክልተ ሰሙናት ተቖፂሮም ኣለዉ ዝበሉ ዶክተር ኣብርሃም፣ ኣብ 
ዝሓለፈ ክልተ ሰሙን ብሓገዝን ተስፋን ህዝቢ ትግራይ፣ ፈለማ ቅኒት ሓፈሻዊ ወድዓዊ 
ህልዊ ኹነታት ብምግባር ብህፁፅ ዝስርሑ ዛዕባታት ምፍላይን መፍትሒ ምሃብን 
ስራሕቲ ብምስራሕ ናብ ተግባራዊ ስራሕ ኣቲና ኣለና ኢሎም፡፡

ኣፈፃፅማ ስራሕ ዝሓለፉ ሒደት መዓልትታት እንትርአ ፤ ጊዘ ዘይህቡ ብርክት 
ዝበሉ ስራሕቲ ሓገዝ ምድሓን ሂወት ተኻይዶም እዮም፤ይካየዱ 'ውን ኣለዉ ዝበሉ 
ዶክተር ኣብርሃም፣፡ብተወሳኺ 'ውን ምስ መንግስቲ ፌደራል ብምዝርራብ ምምሕያሻት 
ኣሰራርሓታት ሕግን ምሕደራን ከምዝተገበሩ ገሊፆም፡፡

 ኣብ ክልልና ሰላምን ፀጥታን ብህፁፅ ከምፅኡ ዘኽእሉ ርኡያት ስጉምቲታት 
ኣመልኪቱ ምስ ዝምልከቶም ኣካላት ምልዛብ ሓዊሱ፣ ቅድሚ ምጅማር ዝመፅእ ክረምቲ 
ዜጋታትና ብህፁፅ ክጣየሹን ናብ ስራሕቲ ሕርሻ ክምለሱን ብዘኽእል መንገዲ ልዑል 
ቆላሕታ ሂቡ ይሰርሕ ከምዘሎ ሓቢሮም፡

ካብቶም ብግዚያዊ ምምሕዳር ዝተወስዱ ምምሕያሻትን ምትዕርራያትን ሓደ፣ 
ንዝሓለፉ ሽድሽተ ኣዋርሕ ኣብ ስራሕ ዝነበረ ህፁፅ ኣዋጅ ወይ እውን ኣዋጅ እቶ-
እቶን ዝተጣየሸ ኮማንድ ፖስትን ንተወሳኺ ጊዘ ከይናዋሕ ብምግባር፣ ህዝብና ብባዕሉ 
ከይዲ ምኽባር ሰላሙን ደሕንነቱን ዝለዓለ ተሳትፎ ክህልዎ ዘኽእል ባይታ ምፍጣር እዩ 
ኢሎም፡፡

ኣብ ዝተፈላለዩ ከባብታት ትግራይ፣ ኣዋጅ እቶ-እቶ ስዒቡ ዝተሓላለፈ ‹‹ገደብ 
ሰዓት ሕላፍ›› ከከም ኩነታቱ ደረጃ ብደረጃ እናተርኣየ ንምምሕያሽን ሙሉእ ብሙሉእ 
ንምልዓልን ብጊዝያዊ ምምሕዳር ምድላዋት እናተግብሩ ይርከቡ ዝበሉ ዶክተር 

‹‹ቀንዲ ዘብዒ ሰላም፣ ደሕንነትን ህልውናን ህዝቢ 
ትግራይ-ባዕሉ ህዝቢ እዩ››

-ዶ/ር ኣብርሃም በላይ

  ኣዲስ ኣበባ፡- ናይ ሓሳብ ድርቂ ዝወቕዖም ሰባት 
መደናገሪ መረዳእታ ሰሪሖም ከውፅኡ ስለዝኽእሉ 
ዜጋታት ጥንቃቐ ክገብሩ ከምዝግባእ ሓላፊ ዘፈር ህዝብን 
ዓለምለኸ ርክብን ፓርቲ ብልፅግና ዶክተር ቢቂላ ሁሪሳ 
ኣፍሊጦም፡፡

ዶክተር ቢቂላ ብፍላይ ንጋዜጣ ኣዲስ ዘመን 
ከምዘፍለጥዎ፤ኣብ ዝሓለፉ ሒደት ዓመታት  ብብርኪ 
ዓለምለኸ ምስ ምስፍሕፋሕ ዲጂታል ሚዲያ ተተሓሒዙ 
ናይ ሓሶት መረዳእታታት ፈጢሮምን ፈብሪኮምን፤ቖሪፆም 
እናልገቡ ከምኡ'ውን ገጣጢሞምን ኣዋዲዶምን፤ ፈፂሞም 
ሓሶት ዝኾኑን መሰረት ዘይብሎምን መረዳእታታት 

‹‹ናይ ሓሳብ ድርቂ ዝወቕዖም ሰባት መደናገሪ መረዳእታ 
ከውፅኡ ስለዝኽእሉ ዜጋታት ጥንቃቐ ክገብሩ ይግባእ››

    - ዶክተር ቢቂላ ሁሪሳ
  ትርሓስ ፍቃዱ

መሰረት ገ/ዮሃንስ

ምስርጫው ህዝቢ ምድንጋር  እናተለመደ ዝመፀ ጉዳይ 
እዩ፡፡

ኣብ ፖለቲካ ኢትዮጵያ ቦታ ክረኽቡ ዘይከኣሉ 
ከምኡ ‘ውን ናይ ሓሳብ ድርቂ ዝወቕዖም ሓይልታት 
ቕድሚ ኣዋርሕ ናይ ቐዳማይ ሚኒስትር ዘረባ እዩ ኢሎም 
ቖሪፆም ዝለገብዎን ገጣጢሞም ብምውዳድ ፈፂሙ 
ሕሶትን መሰረት ኣልቦን መረዳእታ ከምዘውፅኡ ዘዘኻኸሩ 
ዶክተር ቢቂላ፤ከምዚ ዝበለ መረዳእታ መሊሶም ከውፅኡ 
ስለዝኽሉ ዜጋታት ጥንቃቐ ክገብሩ ይግባእ ኢሎም፡፡

ሓይልታት ጥፍኣት ንቐፃሊ ‘ውን ካብዚ ንቓዐብ 
ዝኾነ ነገር ክሰርሑ ከምዝኽእሉ ዘመላኽት እዩ ዝበሉ 
ዶክተር ቢቂላ፣ነዚ ዝገብሩሉ ምኽንያት  ብሓሳብ 
ፖለቲካ፣ብመምርሒ፣ብፖሊሲን ስትራተጅን በሊፆም 
ኣብ ፖለቲካ ኢትዮጵያ ዝግበኦም ቦታ ክረኽቡ 

‹‹ናይ ሓሳብ  ... 9

ኣዲስ ኣበባ፡- ሴናተር ግዝኣት ኦክላሆማ ፓርቲ 
ሪፐብሊካን ኣሜሪካ ጅም ኢንሆፍ ናብ ኣዲስ ኣበባ 
እንትመፅኡ ቐዳማይ ሚኒስትር  ዶክተር ኣብይ ኣሕመድ 
ኣቀባብላ ዝገበርሎም እንትኾኑ፤ “ፈታዊ ኢትዮጵያ 
ዝኾኑ ሴናተር ዩናይትድ ስቴትስ ጂም ኢንሆፍ ናብ 
ካልአይቲ ቤቶም ዝኾነት ኢትዮጵያ እንኳዕ ደሓን 
መፅኡ” ክብሉ ኣብ ማሕበራዊ ሚዲያ ፌስ ቡክ ገፆም 
ፅሒፎም።

ሴናተር ግዝኣት ኦክላሆማ ፓርቲ ሪፐብሊካን 
ኣሜሪካ ጅም ኢንሆፍ፣ ምምሕዳር ጆ ባይደን ኣብ 
ልዕሊ ኢትዮጵያ ዘንበሮ እገዳ ቪዛ ኣብ መድረኽ ሴኔት 
ከምዝተቓወሙ ይዝከር።“መንግስቲ ኢትዮጵያ ብግብረ 
ራዕዲ ምስ ዝተፈረጀ ህወሓት ብማዕረ ምቕማጥ 
ተቐባልነት ዘይብሉ እዩ” ክብሉ’ውን  ገሊፆም  እዮም፡፡

ኣብዚ ሕዚ ሰዓት መንግስቲ ኢትዮጵያ ንኹሉ 
ሰላማዊ መፍትሒ ንምምፃእ እናሰርሐ ከምዝርከብ 
ዝገለፁ  ሴናተር ኢንሆፍ ንናይ ሃገሮም ሴኔት 
ከምዘፍለጥዎ፤ ኣብ ኢትዮጵያ ሰላም ንምምፃእ 
እናተንቀሳቐሰ ዝርከብ ብዲሞክራሲያዊ ኣገባብ  
ዝተመረፀ መንግስቲ  ሕጋዊ ብዘይኮነ መገዲ ብጥፍኣትን 
ዕንወትን ስራሕቱ ብግብረ ራዕዲ ምስ ዝተፈረጀ ህወሓት 
ብማዕረ ምቕማጥ ተቐባልነት የብሉን። 

ብዋናነት ክፍለጥ ዘለዎ ጉዳይ ህወሓት ግብረ ራዕዲ 
ምዃኑ እዩ ዝበሉ ሴናተር ኢንሆፍ፣ መንግስቲ ኣብታ 
ሃገር ሓድነትን ሰላምን ንምምፃእ እናሰርሐ ይርከብ 
ኢሎም። መንግስቲ ኣሜሪካ እቲ ከይዲ ብምድጋፍ ኣብ 
ጎኒ ኢትዮጵያ ደው ክብል ከምዝግባእ አመላኺቶም። 

ኣሜሪካ ኣብ ክልል ትግራይ ዝተፈጠረ ፀገም ዝበፅሐ 
ጥፍኣት ደው ንምባል እኹል ስጉምቲ ኣይወሰዱን 
ብዝብል ብርክት ዝበሉ ናይ ኢትዮጵያን ኤርትራን 

ሰበስልጣን ማዕቀብ ቪዛ ከምዘንበረ ዘዘኻኸሩ ሴናተር 
ኢንሆፍ፣ ኣብ  መንግስቲ ኢትዮጵያ እገዳ ቪዛ ኣብ ክልል 
ትግራይ ዝተፈጠረ ፀገም ተታሓሒዙ ኣብ ውሽጢ ሃገር 
ብዝተፈጠረ ጎንፂ ብሰላም መገዲ ንምፍታሕ ዝተፈጠረ 
ሃዋህው ንምርግጋእ ዘኽእል ከምዘይኮነ ሓቢሮም።

 እቲ እገዳ ብግብረ ራዕዲ ዝተሰየመ  ህወሓት ምስ 
መንግስቲ ብተመሳሳሊ ሪጋ ዘቐምጥ እዩ። እዚ ድማ 
ትኽክለኛ ዘይኮነ ውሳነ ምዃኑ ተቐባልነት የብሉን 
ኢሎም፡፡

ፈታዊ ኢትዮጵያ- ሴናተር ኣሜሪካ ጂም

 ቀዳማይ ሚኒስትር ዶክተር ኣብይ ኣሕመድ 
ኣብ ወዲ ሰብ ዝበፅሕ ዝኾነ ዓይነት ሰብኣዊ ግህሰት 
ተቐባልነት ዘይብሉን  ተግባርን ምዃኑ፣እዚ ገበን ፈፂሙ 
ዝተብሃለ ኣካል ተሊዩ ብሕጊ ተጠያቒ ዝገብር ምዃኑ 
ብምግላፆም ኩርዓት ይስምዐኒ ዝበሉ ሴናተር ኢንሆፍ፤ 
ብግብረ ራዕዲ ዝተሰየመ ህወሓት ምስ መንግስቲ 
ብተመሳሳሊ ሪጋ ዘቐምጥ ውሳነ ፍፁም ጌጋ እዩ ኢሎም። 

‹‹ኣብ ዝሓለፉ ዓሰርተ ዓመታት  ኣብ ውሽጢ 
ኢትዮጵያ ይካየድ ዘሎ ለውጢ ብቐረባ እፈልጥ እየ። 

መኣርግ ገ/ሄር

ኣዲስ ኣበባ፡- ኢትዮጵያ ሰላም ረኺባ ከይትለምዕ 
ዝግበር ፅዕንቶ ወፃኢ  መንእሰይ ሓደ ኮይኑ ክምክት 
ከምዝግባእ ኢድ ኣእታውነት ወፃኢ ንምኹናንን ካልኣይ 
ዙር ምምላእ ማይ ግድብ ህዳሰ ንምድጋፍ ዝወፁ 
መናእሰይ ከተማ ኣዲስ ኣበባ ኣፍሊጦም።

‹‹ድምፅና ንናፅነትናን ሉኣላውነትናን›› ብዝብል 
መሪሕ ሓሳብ ናይ ደገ ኢድ ኣእታውነት ንምቅዋም  
ዝወፀት ተማሃሪት ህሊና ኣያሌው ከምዝገለፀቶ፣ ኣብዚ 
ሕዚ ሰዓት ሃገርና ግድብ ሰሪሓ ከይትለምዕን መረፃ 
ኣካይዳ ከይትረጋጋዕን ብዙሓት ናይ ደገን ውሽጥን 
ፅዕንቶታት እናተገብሩ እዮም።ብፍላይ ሓያላን ሃገራት 
ኣብ ናይ ውሽጢ ጉዳይና ብምእታው ፅዕንቶታት እናገብሩ 
እዮም።ንኽንከፋፈል ብዙሕ ፃዕርታት እናገበሩ እዮም፡፡

ኢትዮጵያ ካብ ዝኾነ ግዜ ንላዕሊ እቲ መንእሰይ 
ሓድነቱ ብምጥንኻር ንሃገር ሉኣላውንት መስዋእትነት 
ክኸፍል ትደሊ እያ ዝበለት ተማሃሪት ህሊና፣ ኩሉ 
መንእሰይ ብዘይ ድኻም ተኻኣኢሉ ንሃገሩ ጠጠው 
ክብልን ናይ ኣቦታቱ ታሪኽ ክደግምን ይግበኦ ኢላ። ናይ 
ደገ ፅዕንቶ ብምምካት  ዝከኣል ጠንኪርካ ብምስራሕ 
ስለዝኾነ ካብ ማንም ግዜ ንላዕሊ ንሃገርና ጠጠው 
ክንብል ከምዝግባእ ኣተሓሳሲባ።

ካሊእ ሓሳቡ ዘካፈለና መንእሰይ ኑረላ መሓመድ 
ብወገኑ እቲ ዝተገብረ ናይ ተቓውሞ ሰልፊ ኢትዮጵያ 
ታሪኽ ክደግም ዝኽእል ትውልዲ ከምዘለዋ ዘንፀባርቕ 
እዩ ኢሉ።ብፍላይ  ሓያላት ሃገራት ከምድሌቶም ጣልቓ 
ክኣትዉ ስለዘይፈቐድናሎም ግድብ ህዳሰ ከይንሃንፅ 
ብዙሕ ዕንቕፋታት ክፈጥሩ ፀኒሖም እዮም ዝበለ 
መንእሰይ ኑረላ፤ ብፍላይ ኣሜሪካ ኣብዚ ቐረባ ግዜ 
ብግልፂ ንግብፂ ብምውጋን ድጋፋ እናርአየት መፂኣ እያ፡፡

‹‹ኢትዮጵያ ኩሉ ግዜ ብፀላኢ ምስተፈተነት እያ፣ 
ኮይኑ ግና ሓንቲ መዓልቲ ተሸኒፋ ኣይትፈልጥን›› ዝበለ 
መንእሰይ ኑረላ፣ መንእሰይ ሓደ እንተኾይኑ ሕዚ ዝፍጠር 
ዘሎ ፅዕንቶ ካብ ናይ ቕድሚ ሕዚ ዝተፈለየ ኣይኮነን። 

‹‹ኢትዮጵያ ሰላም ረኺባ ከይትለምዕ ዝግበር ፅዕንቶ 
ወፃኢ  መንእሰይ ሓደ ብምዃን ክምክቶ ኣለዎ››

ብዘይትን ስርናይን ከይተዓሸውና ፀላእትና ብምሽናፍ 
ዓወት ዓድዋ ንምድጋም ክንዳለው ይግባእ ክብል ሪኢትኡ 
ገሊፁ።እዚ መንእሰይ እዚ ዓድዋ ጥራሕ እናሓሰበ ምንባር 
እንተይኮነ ከምዚ ዓይነት ዓወት ንኽደግም ሓድነት 
ብምፍጣር ክብሪ ሃገሩ ክሕሉ ይግባእ ኢሉ።ኢትዮጵያ 
ሰላም ምእንቲ ክትኸውን እቲ መንእሰይ ካብኡ ዝግበር 
ትፅቢት ክፍፅም ኣለዎ።እንተዘይኮይኑ ፀላእቲ ዝሓሰብዎ 
እንድሕር ተሳኺዑ እዚ መንእሰይ እዚ ብታሪኽ ተወቃሲ 
እዩ ክብል ኣገንዚቡ።

መንእሰይ ቕድስት ወልዴ ብወገና፣ መራሕቲ ሓገርና 
ጥቕሚ ሃገርና ኣሕሊፍና ኣይንህብን ብምባሎም ጥራሕ 
ኣሜሪካ ዘውረደቶ እገዳ ከምትቓወም ብምጥቋም፤ 
ኢትዮጵያ ብውሽጥን ደገን ኮይኖም ከፍርስዋ ዝሓስቡ 
ኣካላት ብዙሓት ብምዃኖም መንእሰይ ናይ ኣቦታቱ 
ታሪኽ ዘስተውዕለሉን ርግዕ ኢሉ ካብ  ወለዱ ጥበብ 
ዝቐስመሉን ግዜ እዩ ኢላ።

ንሃገር ተባሂሉ ዝኽፈል ኩሉ መስዋእቲ ክኽፈል 
ኣለዎ ዝበለት ቅድስት፣ ሃገር እንተዘይሃልኣ ኩሉ 
ኣይህልውን።ኩሉ ዜጋ ተንኮል ፀላኢ ተረዲኡ ንሰላም 
ሃገሩ ናይ ባዕሉ ግደ ብምብርካት ግድብ ህዳሰ ብምዝዛም 
ታሪኽ ዝስረሐሉ ግዜ እዩ ክትብል ርኢቶኣ ገሊፃ፡፡

ኣብ ኣዲስ ኣበባ ሓላፊ ቢሮ መተሓባበሪ መንእሰይን 
ሰናይ ፍቓድን ዝኾኑ ኣይተ ኣብርሃም ታደሰ፣ እዚ 
ተቓውሞ እዚ መናእሰይ ሓድነቶም ዘርእይሉ፣ ናይ 
ውሽጥን ደገን ፀላእቲ ርእሲ ዘድነነ ተግባር ከምዝኾነ 
ብምጥቋም፣ ሃገርና ኣብ ተፈላለዩ ግዜ ካብ ደገ ዝፍነወላ 
ፅዕንቶ ንምፅዋር ሂወቶም ብምሃብ ካብ ወለዶ ናብ ወለዶ 
ክትሰጋገር ዝገበሩ ኣቦታት ታሪኽ ምድጋም ከምዝግባእ 
ገሊፆም።

ኢድ ኣእታውነት  ወፃኢ ብምቅዋም ልኣላውነት 
ሃገር ዘይተድፍሩ ትውልዲ ኢኹም ዝበሉ እቶም ሓላፊ፣ 
እዚ ሓድነት ክቕፅል ከምዝግባእን ኣተሃሳሲቦም።ካልኣይ 
ዙር ማይ ምምላእ ግድብ ህዳሰ ኣካይድና  ከይንለምዕ፣ 
ከይንብልፅግን ሰላም ከይንኸውን ዝደልዩ ኣካላት 
ከምዘውርይዎ እንተይኮነ ካብ ድኽነት ንምውፃእ'ምበር 

ንማንም ንምጉዳእ ኣይኮነን።ኣብ ውሽጢ ጉዳይና 
አትዮጵያውያን'ምበር ካሊእ ጣልቓ ክኣቱ ኣይኽእልን፤ 
እድል'ውን ኣይወሃብን ክብሉ ተዛሪቦም፡፡

መናእሰይ ሃገሮም ንዘይምድፋር ንኢድ ኣእታውነት 
ሓይሊታት ወፃኢን ንናይ ውሽጢ ባንዳታትን ብሓባር 
ብምዃን ክቃለሱ ይግባእ ክብላ ምክትል  ከንቲባ 
ምምሕዳር ከተማ ኣዲስ ኣበባ ኣዳነች ኣቤቤ ገሊፀን።

እተን ምክትል ከንቲባ )“ድምፅና ንነፃነትና” ብዝብል 
መሪሕ ሓሳብ ኣብ ኣዲስ ኣበባ ኣብ ዝተኻየደ ሰለማዊ 
ሰልፊ  ብምርካብ መልእኽተን እንተሕልፋ፣መናእሰይ 
ሃገሮም ንዘይምድፋር ንኢድ ኣእታውነት ሓይሊታት 
ወፃኢን ንናይ ውሽጢ ባንዳታትን ብሓባር ብምዃን 
ክቃለሱ ይግባእ ኢለን።

ኢትዮጵያ ኣብ ታሪክ ፀለምቲ ህዝብታት ንሓይሊታት  
ተንበርኪኻ ኣይትፈልጥን ኢለን። ስለዝኾነ ኢድ 

ኣእታውነት ሓይሊታት ወፃኢ  ፈፂምና ኣይንቕበልን ኢየን 
ዝበላ።እቲ ሰለማዊ ሰልፊ ሃገራት ወፃኢ ኣብ ውሽጣዊ 
ጉዳይ ኢትዮጵያ ዝገብርዎ ኢድ ኣእታውነትን ፅዕንቶን 
ዝቃወም ኢዩ።

መንግስቲ ኣሜሪካ ኣብዚ ሰሙን ዘንበሮ ክልከላ 
ቪዛን ኣብ ለዕሊ ኢትዮጵያ ዝፈጥሮ ፅዕንቶን እዛ ሃገር 
ካብ ድኽነት ንከይትላቐቕ ንምግባር ካብ ምድላይ 
ዝፍልፍል ብምዃኑ ብፍላይ መንእሰይ ንዕብየት ሃገር 
ግድኡ ብምውፃእ ፅዕንቶ ወፃኢ ዝቃወም ሰልፊ ከምዝኾነ 
ተገሊፁ።

እቲ ሰለማዊ ሰልፊ ኣብ ኣዲስ ኣበባ፣ ሰመራ፣ ሃረር፣ 
ወልቅጤን ካልኦት ከተማታት ዝተኻየደ እንትኸውን፥ 
ሃገራት ወፃኢ ኣብ ውሽጣዊ ጉዳይ ኢትዮጵያ ዝገብርዎ 
ኢድ ኣእታውነትን ፅዕንቶም ዝቃወም ከምዝኾነ 
ተገሊፁ።

ካብ 1997 ዓ.ም ጀሚሩ ኣብ ኢትዮጵያ 19 ጊዜ ዑደት 
ገይረ እየ። በዚ ድማ ምስ ቐዳማይ ሚኒስትራት፣ምስ 
ሕጊ ዘውፅኡ ኣካላት፣ምስ ቢዝነስ ሰባት፣ምስ ሓገዝ 
ወሃብቲ ትካላት ጥንኩር ርክብ ነይሩኒ። ብምዃኑ ድማ 
ኢትዮጵያ ብደንቢ ብደንቢ እፈልጣ እየ ምባል እኽእል›› 
ኢሎም። 

ልዕሊ ኹሉ ግን ታሪኻ እፈልጥ። ኢትዮጵያ ካብ 
መላእ ኣፍሪካ ብባዕዳዊ መግዛእቲ ዘይተገዝአት ናይ 
ነዊሕ እዋን ነፃነት ዘለዋ ጥንታዊት ሃገር እያ ዝበሉ 
ሴናተር ኢንሆፍ፣ እቲ ዘድነቅ ነገር ግን እታ ሃገር ሕዚ 
እውን ንዲሞክራሲ ስርዓት ሓዳሽ ምዃና እዩ ኢሎም። 
ፀገም ዝኾነ እውን ዝኾነ እዚ እዩ ክብሉ ገሊፆም።እዚ 
እውን ንርዳእ ኢና ኢሎም። 

ቐዳማይ ሚኒስትር  ዶክተር ኣብይ ኣብታ ሃገር 
ዝመፀ ሓድነት ብሓፈሻ ዝመፀ ለውጢ ኣብ ዝተዛተናሉ 
እዋን ንዲሞክራሲ ዘለዎም ቁርፀኝነት ብዛዕባ ኢትዮጵያ 
ቀፃላይ እዋን ዘለዎም ራእይ ተረዲአ እየ ዝበሉ እቶም 
ሴናተር፣ እዚ ድማ ብተግባር ኣርእዩ እዩ ኢሎም።

 ጉጅለ ግብረ ራዕዲ ዝኾነ ህወሓት ዘመኑ ሙሉእ 
ኣብቲ ጎደቦ ይኽተልዎ ዝነበሩ ናይ በለፅ ኣሰራርሓ ምስ 
ጎረቤት ኤርትራ ናብ ኩናት ካብምእታው ጀሚሩ ኣብቲ 
ጎደቦ ሰላም ክፍጠር ዘይደልን ዘይከኣለን ነይሩ ክብሉ  
ሴናተር ኢንሆፍ ገሊፆም። 24 ጥቅምቲ  2013 ዓ.ም 
ኣብ ልዕሊ መከላኸሊ ጥቕዓት ፈፂሞም። መንግስቲ እዚ 
ተኸቲሉ ናብ ወፍሪ ሕጊ ምኽባር ኣትዩ እዩ ኢሎም። 

ብዋናነት ክፍለጥ ዘለዎ ጉዳይ ህወሓት ግብረ 
ራዕዲ ምዃኑ እዩ ዝበሉ ሴናተር ኢንሆፍ፣ መንግስቲ 
ኣብታ ሃገር ሓድነትን ሰላምን ንምምፃእ እናሰርሐ 
ይርከብ። መንግስቲ ኣሜሪካ እቲ ከይዲ ብምድጋፍ ኣብ 
ጎኒ ኢትዮጵያ ደው ክብል ይግባእ። ኢትዮጵያውያን  
እትሰርሕዎ ዘለኹም ንድግፍ ኢና ሓቢርና ኢና ንምባል 
እፎቱ ኢሎም።

- መናእሰይ ከተማ ኣዲስ ኣበባ

ኣማንሚካኤል መስፍን

ሴናተር ጂም ኢንሆፍን ዶ/ር ኣብይ አሕመድ

ርእሰ ኣንቀፅ

ወጋሕታ

ዋና ስራሕ ፈፃሚ ትካል ፕረስ 
ኢትዮጵያ 

ቁፅሪ ስልኪ  - 011-126-42-22
ዋና ኣሰናዳኢ

ፍቃዱ ሞላ

ኣድራሻ 
የካ ክ/ከ

ወረዳ 14

የቤት ቁጥር 520/20

ኢሜይል - fekadumola@press.et

ስልክ ቁጥር - 011-1-56-98-77

ዘፈር ልምዓትን ዕዳጋን ፕሮሞሽን
ኢሜይል - epapromotion@press.et 
ስልክ - 011-156-98-73
ፋክስ - 011-126-58-12

ክፍሊ መቐበሊ ምልላይ
ስልክ ቁጥር - 011-156-98-65
ፋክስ - 011-157-44-40

መተሓባበሪ ምልላይ ዕዳጋ
ስልክ - 011-1-26-43-39

መከፋፈሊ
ስልክ ቁጥር - 011-157-02-70

ኣሰናዳእቲ
ማዕረግ ገ/ሄር  
መሰረት ገ/ዮሃንስ
ትርሓስ ፍቃዱ

ኣማንሚካኤል መስፍን

ነፃ ሓሳብእዚ ዓምዲ ኣብ ዝተፈላለዩ ፖለቲካዊ፣ ኢኮኖሚያዊን 
ማሕበራዊን ጉዳያት ዜጋታት ናፃ ሓሳቦም ዝህብሉ 

እዩ። ኣብዚ ዓምዲ ዝወፅኡ ፅሑፋት ናይ ክፍሊ 
ምስንዳእ ቅዋም አይኮኑን። 

ግዝያዊ ምምሕዳር ትግራይን መንግስቲ ፌደራልን ኣብ ትግራይ ውሑስ ሰላም ንክህሉ፣ሰብኣዊ ሓገዛት ኣብ እዋኑ 
ንክበፅሑ፣ንሓረስታይ ብእዋኑ ኽረምቲ ከይኣተወ ንክሓርስ፣ ዘመናዊ ድኹዒን ምሩፅ ዘርኢ ንክባፃሕ እናሰርሑ እዮም፡
፡ ኣብ ዳግም ህንፀት ትግራይ’ውን ትኹረት ገይሮም እናሰርሑ ይርከቡ፡፡

ንግዝያዊ ምምሕዳር ክልል ትግራይ ሓዱሽ ዋና ስራሕ ፈፃሚ ኮይኖም ዝተመደቡ ዶክተር ኣብርሃም በላይ፣ 
ኣብቲ ክልል ጊዘ ዘይህቡ ብርክት ዝበሉ ስራሕቲ ሓገዝ ምድሓን ሂወት ተኻይዶም እዮም፤ይካየዱ’ውን ኣለዉ፡፡ 
ብተወሳኺ’ውን ምስ መንግስቲ ፌደራል ብምዝርራብ ምምሕያሻት ኣሰራርሓታት ሕግን ምሕደራን ከምተገበሩ ገሊፆም 
እዮም፡፡

 ኣብ ክልል ትግራይ ሰላምን ፀጥታን ብህፁፅ ከምፅኡ ዘኽእሉ ርኡያት ስጉምቲታት ኣመልኪቱ ምስ ዝምልከቶም 
ኣካላት ምልዛብ ሓዊሱ፣ ቅድሚ ምጅማር ዝመፅእ ክረምቲ ዜጋታትና ብህፁፅ ክጣየሹን ናብ ስራሕቲ ሕርሻ ክምለሱን 
ብዘኽእል መገዲ ልዑል ቆላሕታ ሂቡ ይሰርሕ ከምዘሎ ሓቢሮም እዮም፡፡ ስለዚ ንዚ ስራሕ ምሕጋዝን ንክዕወት 
ምግባርን ይግባእ፡፡ ህዝቢ ትግራይ ኣብዚ ዓብይ እጃም ክወፃእ ኣለዎ፡፡ ሰላም ኮነ ደሕንነት ከምኡ’ውን ህልውና ህዝቢ 
ዋርድያ ባዕሉ እቲ ህዝቢ እዩ፡፡

ሓረስታይ ብእዋኑ መሬቱ ሓሪሱ ምህርቲ ንምድንፋዕ 260 ሽሕን538 ኩንታል ዘመናዊ ድኹዒ ካብ ወደብ ናብ 
መኸዘን ዝኣተወ እንትኾን ዛጊድ ን22 ወረዳታት 102 ሽሕ ኩንታል ንክባፃሕ ተገይሩ እዩ፡፡ ምሩፅ ዘርኢ’ውን 35 ሽሕ 
599 ኩንታል ናብ ሓረስታት ንክባፃሕ ተገይሩ እዩ፡፡ ኣብ ትግራይ 900 ሽሕ ሄክታር መሬት በዘርኢ ንምሽፋን ትልሚ 
ተታሒዙ እናተሰርሐ እዩ፡፡ ስለዚ እታወታት ሕርሻ ብእዋኑ ናብ ሓረስታይ ንክበፅሕ ሰላም ወሳኒ ስለዝኾነ ህዝቢ 
ትግራይ ንሰላም ቐዳምነት ሂቡ ክሰርሕ ኣለዎ፡፡

ግዝያዊ ምምሕዳር ንዝሓለፉ ሽድሽተ ኣዋርሕ ኣብ ስራሕ ዝነበረ ህፁፅ ኣዋጅ ወይ እውን ኣዋጅ እቶ-እቶን 

ህዝቢ ትግራይ ንሰላም፣ንድሕንነቱን ህልውንኡን ዋርድያ ክኸውን ይግባእ

ትርሓስ ፍቃዱ

ኣሜሪካ ኣብ ልዕሊ ኢትዮጵያ ዝገበረቶ ማዕቀብ  
ቻይናን ኣሜሪካን ኣብ ኣፍሪካ ዝገብርኦ ልዕልነት ንምሓዝ 
ዝግበር ምትሕንናቕ  መርኣያ እዩ ክብሉ እንግሊዛዊ 
ተንታኒ ዓለምለኸ ርክብ ቶም ፎዲ የመልክቱ፡፡

እቶም ተንታኒ ቻይና፣ሰሜን ኮርያ፣እንግሊዝ፣ 
ኣሜሪካን ሕብረት ኣውሮፓን ብዝምልከት ኣብ ብርክት 
ዝበሉ ጉዳያት ትንታነታት ዝህቡ እንትኸውን ንኣርቲ፣ 
ሲጂቲኤን፣ንቻይና ዴይሊ፣ንግሎባል ታይምስ፣ 
ንክሮኒክልን ንኻልኦትን ዓለምለኸ ትካላት ሕትመት 
ሚዲያ  ሓሳቦም ብምሃብ ይፍለጡ፡፡

ቶም ከምዝገለፅዎ ኣሜሪካ ንኢትዮጵያ  ወሳኒት 
ኣጋር ናይቲ ጎደቦ(ቀጠና) ገይራ ከም እትሪኣ እናገለፀት 
እንተፀንሐት እኳ፤እቲ ውሳነ ኢትዮጵያ ብዝበለፀ ናብ 
ቻይና ንኽትቀርብ ይገብራ ክብሉ ዝገለፁ እንትኸ’ውን 
ኣሜሪካን ኢትዮጵያን ምስ ዝነበረን  ርክብ ነዊሕ እዋን 
እንትርኣይ እዚ ውሳነ ማዕቀብ ነንርእሱ ዝዋቓዕ እዩ 
ኢሎም፡፡

ማዕቀብ ምግባር ንዓለምለኸ ኮርፖሬሽን ልምዓት 
ፋይናንስ (ዲኤፍሲ) ሓገዝ ድጋፍ ገንዘብ ዝግበረለን 
ጥምረት ኩባንያታት ንግዙፋት ኩባንያታት ቻይና ህዋዊን 
ዜድቲኢ ኣብ ጥቕሚ ዘይውዕለሉ ቕድመ ኹነታት ፤ዘፈር 
ቴሌኮም ኢትዮጵያ 5 ጂ ጨረታ ኔትወርክ ተወዳዲሮም 
ምስዓሮም  ምስ ተገለፀ፤  ኣብ ፅባሕ እዚ ምዃኑ እቲ 
ኣግራሞት ልዑል ይገብሮ ኢሎም፡፡

ቤት ፅሕፈት ሚኒስቴር ጉዳይ ወፃኢ ኣሜሪካ ኣብ 
ልዕሊ ላዕለዎት ሓለፍቲ ኢትዮጵያ ማዕቀብ ከምዝገበረን 
ዓለምለኸ ሓገዝ ከምዘቋረፀን ከምኡ ‘ውን ልቓሕ ባንኪ 
ዓለምን ትካል ገንዘብ ዓለምን እገዳ ድጋፋት ዘካተተ 
ውሳነ እንተሕልፍ ምኽንያት ኢሉ ዘቐመጦም ነገራት ኣብ 
ክልል ትግራይ ብዝተገበረ ኸይዲ ምኽባር ሕጊ ተፈፂሞም 
ዝተብሃሉ ኽልከላ ሰብኣዊ ረድኤትን ጥሕሰት ሰብኣዊ 
መሰልን ከምዝኾኑ እቶም ተንታኒ ኣብሪሆም፡፡

ኣብ ዝሓለፈ ወርሒ ሕዳር ኣብ ክልል ትግራይ 
ዝተወለዐ ደም ዘፋሰሰ ጎንፂ ስዒቡ፤ዝተገበረ ማዕቀብ 
ኣብ ርክባት ኣሜሪካን ኢትዮጵያን ዓብዪ  ለውጢ 
ከምፅእ ዝኽእል ከምዝኾነ ዘብርሁ እቶም ተንታኒ፣ 
ብምኽንያት እቲ ጎንፂ ብኣሻሓት ዝቑፀሩ ሰባት ህይወቶም 
ከምዝሰኣኑ፣ኽልተ ሚሊየን ዝኾኑ ድማ ካብ መረበቶም 
ከምተፈናቐሉ ብምጥቃስ፤ኣብ ልዕሊ ሰላማውያን ሰባት 
ዓብዪ ጥሕሰት ሰብኣዊ መሰል ከምዝተፈፀመ ትካላት ዜና 
ዓለም ተቐባቢሎም እናፀብፀቡ ከምዝነበሩ ኣልዒሎም፡፡

ኣብ ቐይሕ ባሕርን ከባቢኡን ክኽሰት ዝኽእል 
ዝኾነ ዘይምርግጋዕ ዓሌታዊ ምስሕሓብ ብምግዳድ 
ከም ኣልቃይዳን ኣልሸባብን ዝበሉ እስላማዊ ዕጡቓት 
ክጠናኸሩን ኣፍቲ ከባቢ ዝርከብ ምንቅስቓስ ጠጠው 

ከብል ይኽእል ዝብል ስግኣት፤ ኣሜሪካ ንነዊሕ እዋን 
ንኢትዮጵያ ኣብ ምስራቕ ኣፍሪካ ወሳኒት ኣጋር ገይራ 
እናረአየታ ከምዝፀንሐት ብመልክዕ ሕቶ ኣልዒሎም፡፡

ምምሕዳር ፕሬዚዳንት ባይደን እቲ ጉዳይ 
ብዝምልከት ንዝወሰዶ ስጉምቲ ካብ ኮንግረስ ዝተወሰነ 
ፅዕንቶ ከምዝተገበሮ ግልፂ እዩ ዝበሉ እቶም ተንታኒ፣ 
ብኣውራ ድማ ቻይና ቕድም ክብል ምስ ሃገራት ኣፍሪካ 
ብዝፈጠረቶ ፅቡቕ ዝበሃል ርክብ ዘይተሓጎሰት ኣሜሪካ 
ኣብታ ኣህጉር ቻይና ተወዳዳሪት ኾይና ንምቕራብ ካብ 
ዘለዋ ድሌት ዝነቐለ እዩ ኢሎም፡፡

ጉዳይ ወፃኢ ኣሜሪካ ኣንቶኒ ብሌንከን ኣብ ቐረባ 
እዋን መራሕቲ ናይጄሪያን ኬንያን ኣብ ዘዘራረቡሉ 
እዋን ሃገራት ኣፍሪካ ንቻይና ብልዑል ጥንቃቐ ክሪእዋ 
ከምዝግባእ ዘጠንቀቕሉ ዘረብኦም ፖሊሲ ርክብ ወፃኢ 
ኣሜሪካ ብኸምዚ ዝበለ ዓይነት መወዳደሪ  ዝርኣይ ከም 
ዝኾነ ፅቡቕ መርኣያ ኾይኑ ተወሲዱ እዩ ኢሎም፡፡

ምስ ቻይና ተፃራሪ ብምዃን ኹሉ ግዘ ስትራቴጂካዊ 
ልዕልነታ ንምርግጋፅ እትፍትን ኣሜሪካ ኣብ ፖሊሲ ወፃኢ 
ኢትዮጵያ ፅዕንቶ ንምሕዳር የኽእሉ እዮም ዝበለቶም 
ማዕቀባት ብምቕማጥ፤ውልቀ ዘፈራት ብምጥንኻርን  
ፅዕንቶ ዕዳን ልቓሕን ከም መደራደሪ ብምጥቃም 
ብትኹረት እናሰርሐት እያ ኢሎም እቶም ተንታኒ፡፡

ኮርፖሬሽን ዓለምለኸ ልምዓት ፋይናንስ ኣሜሪካ 
(ዲኤፍሲ) 2019 ኣ.ፈ እንትምስረት ኣብ ግምት ዘእተዎ 
ንናይ ቻይና ንቤልት ኤንድ ሮድ ኢኒሼቲቭ ንኽስዕርን ኣብ 
ምዕባይ ዝርከባ ሃገራት  ንዘለዋ ኢንቨስትመንት ግድኣ 
ልዑል ምግባር እንተኾነ ‘ውን ቻይና ብተቓርኖ ፅዕንቶ 
ርእዮተ ዓለም ብምዕማሩ ምኽንያት ሃገራት ካብ ኣሜሪካ 
ዝደልይዎ ነገር ንምርካብ ንስትራቴጂካዊ መረፃ ኣሜሪካ 
ተገዛእቲ ክኾኑ ግድን ከምዝኾነ እንትገብር፤እቲ ኻሊእ 
መርኣያ ድማ ሃገራት ትካላቶም ናብ ውልቀ እንተዛውሩ 
ንኩባንያታት ኣሜሪካ ግድን ክሸጡ ከምዘለዎም ዘገድድ 
ስለዝኾነ እዩ ክብሉ ገሊፆም፡፡

ናይ ቻይና ቤልት ኤንድ ሮድ፤መንግስቲ  
ዝሓዞም ኩባንያታት ዝጥቀም እንትኸውን ብኣንፃሩ 
ናይ ኣሜሪካ ዲኤፍሲ ድማ ኣብ ናይ ውልቀ ዘፈር 
ንኽሳተፍ ዝደፋፍእ ከምዝኾነ ከም ኣብነት ዘልዓሉ 
እቶም ተንታኒ፤ኣብ መጀመርያ ዓመት ኤፍ.ዲ.ሲ ምስ 
መንግስቲ ኢኳዶር ኣገዳዲ ስምምዕነት ብምፍፃም ‹‹ክሊን 
ኔትወርክ››ንዝተብሃለን ኩባንያታት ቻይና ንኩባንያታት 
ቴሌ ኣብ ዝሰናበቱሉ ምድላው ከምኡ ‘ውን  ኢኳዶር 
ኩባንያታት ነዳዲ ንሰብ ሃፍቲ ኣሜሪካውያን ኣብ 
ዝመሓላለፉሉ ኸይዲ ተግባራውነት እታ ሃገር ዝወሰደቶ 
ዕዳ ንቻይና ንምኽፋል ቃል ከምዝኣተወ ኣልዒሎም፡፡

መስረቲ ትካላት ብሪተን ውድስ ዝበሃሉ ባንኪ 
ዓለምን ትካል ገንዘብ ዓለም ብፍልስፍና ኒዮሊበራል  
ኢኮኖሚ ምምራሕ ኣብ 1980ታት ዘውፅእዎም 

ዝተጣየሸ ኮማንድ ፖስትን ንተወሳኺ ጊዘ ከይናዋሕ ገይሩ ኣሎ፡፡ እዚ ዝተገበር ህዝቢ ብባዕሉ ከይዲ ምኽባር 
ሰላሙን ደሕንነቱን ዝለዓለ ተሳትፎ ክህልዎ ዘኽእል ባይታ ንምፍጣር እዩ ፡፡ ኣካላት ፀጥታ ኣብ ኩሉ ቦታ ንህዝቢ 
ክሕልዎ ኣይኽእሉን፡፡ ህዝቢ ኸባቢኡን ንባዕሉን ክሕልው ኣለዎ፡፡ 

ኣብ ክልል ትግራይ ክሳብ ስሩዕ ብመረፃ ዝምስረት ሕጋዊ መንግስቲ ክልል ዝጣየሽ፣ ኣብ ህዝቢ ዝበፅሑ ከበድቲ 
ፀገማት ካብ ዘለዉዎ ንላዕሊ ከይቕፅሉ፤ ህዝቢ ንዓመታት ዝሳገር ፀገም ከየጋጥሞን ብዘይ ወዓል ሕደር ናብ ንቡር 
ሰላሙ ንክምለስ  ብሞዮኦምን ልምዶምን ንህዝቦም ከገልግሉ ድልዋት ዝኾኑን ብህዝቢ ዝተሓረዩን መናእሰይ ትግራይ 
ኣብ ግዝያዊ ምምሕዳር ኣትዮም እናገልገሉ  ይርከቡ፡፡ ኮይኑ ግና ትግራይ ክሳብ ሐዚ ዝሰኣነቶም መናእሰይ ከይኣኽሉ 
ሐዚ ‘ውን እንተኾነ፣ ቀረብ ጥዕና ንኽድንፍዕ ኣቑሑት ናብ ኩሉ ዘባፅሑ፣ ሰብኣዊ ሓገዝን እታወታት ሕርሻን ህዝብና 
ብእዋኑ ክበፅሖ ቀትርን-ለይትን ደፋእፋእ ዝብሉ፣ መንግስታዊ ግልጋሎት ክጅመር ላዕልን ታሕትን ዝብሉ፣ ሓገዛትን 
ድጋፋትን ተሰኪሞም ገጠር ከተማ ከይፈለዩ ዘባፅሕ መናእሰይ፣ ዘበናዊ ድኹዒን ምሩፅ ዘርእን ንገባር ከባፅሑ ትኽስ 
ዘይብሉ መናእሰይ ኮነ ተባሂሉ ብዕጡቓት እናተቐተሉ እዮም፡፡ እዚ ግቡእ ኣይኮነን፡፡ ህዝቢ ከውግዞ ይግባእ፡፡

እዞም መናእሰይ፣  እኹል ሓይልታት ፀጥታ ኣብ ዘይብሉን ኣብ እዋን ሕማቕ ጊዘን ፀገም ህዝቦም ክፈትሑን 
ህዝቦም ከገልግሉን ብህዝቢ ዝተመርፁ ምሁራት ተጋሩ ምዃኖም ተረዲእና ደሕንነቶም ኣብ ምርግጋፅ ሓላፍነት ኩሉ 
ትግራዋይ ምዃኑ ክፍለጥ ይግባእ፡፡

     ብመንግስቲ ፌደራል ኮነ ብግዝያዊ ምምሕዳር ትግራይ  እቲ ክልል ናብ ዝነበሮ ሰላም ንምምላስ  ዝተፈላለዩ 
ስራሕቲ ተሰሪሖም እዮም፡፡ ምልሻታትን ዕጡቓት  ዕጥቖም ብምፍታሕ ናብ ሰላማዊ መነባባርኦም ንክምለሱ ተገይሩ 
እዩ፡፡ ኮይኑ ግና ሐዚ’ውን ውሑስ ሰላም የለን፡፡ ስለዚ ካብዚ ኣፀጋሚ ኩነታት ንምውፃእን ናብ ንቡር ሰላሙን 
ልምዓቱን ንክምለስ ህዝቢ ትግራይ ኣብ ጎኒ መንግስቲ ብምዃን ዋርድያ ሰላም፣ደሕንነቱን ህልውነኡን ክኸውን 
ይግባእ፡፡ 

ኣሰራርሓታት ኣወሃህባ ልቓሕ ዝምልከቱ ኢኮኖሚ 
ሃገራት ኣፍሪካ ብምድኻም፤ምዕራባውያን ሰብ ሃፍቲ 
ብዝያዳ ዝተርንዑ ኾይኖም ከም ዝተረኸቡ ዘብርሁ 
እቶም ተንታኒ፣ ኣሜሪካ ክንድዚ ርሕቐት ብምኻድ 
ሃገራት እተገድድ ኾይና እናሃለወት ቻይና ንኣፍሪካ ብዕዳ 
ናይ ምፅማድ ፖሊሲ እናሓዘት እያ ብምባል ምኽሳሳ 
ትዕዝብቲ ዝፈጥር እዩ በሃሊ እዮም፡፡

ኣብ ልዕሊ ኢትዮጵያ ዘለዋ ፅዕንቶ ንምስፋሕ ከኽእላ 
ምእንቲ እትህቦ ልቓሕ ኣብ ቕድመ ኹነታት ንኽመስረት 
ብምግባርን ማዕቀባት ኣብ ምቕማጥ ከም እትርከብ 
ዘረድኡ እቶም ተንታኒ፣ ኣሜሪካ ንሃገራት ኣፍሪካ ስረዛ 
ዕዳን ማዕቀብ ናይ ምልሕላሕ ስጉምትታት ንምውሳድ 
እተቐምጦ ቕድመ ኹነታት ፀረ ቻይና ቕዋም እንትኸውን 
እቲ ትልሚ ኣብ ውሽጢ ኣፍሪካ ክንድቲ ዘይተሳኸዐ ቻይና 
ብቐሊሉ ብእትህቦ ካፒታልን ብምኽንያት እትኽተሎ ኣብ 
ውሽጢ ሃገራት ኢድ ዘይምእታው ከምዝኾነ ተዛሪቦም፡፡

እዚ ዝዓይነቱ ውሳነ ኣሜሪካ ኣብ ውሽጢ ኢትዮጵያ 
ብዝህልዋ ምንቅስቓስ ዕንቅፋታት ምፍጣሩ ዘይተርፍ ካብ 
ምዃኑ  ንላዕሊ ዝተገበረ ማዕቀብ ብቐዳማይ ሚኒስትር 
ኣብይ ኣሕመድ ዝምራሕ መንግስቲ ኢትዮጵያ ብምኹራይ 
ገፁ ናብ ኻልኦት ንኽርኢ የገድዶ ዝበሉ እቶም ተንታኒ፤ 
ኢትዮጵያ ‹‹ሉኣላውነት››ዝብል ሓሳብ ናብ ዝድግፉን 
ኣድለይቲ ኣፅዋራት ናብ ዝቕርቡላ ቻይናን ሩስያን ገፃ 
ክተዞር ትፅቢት ዝግበር እዩ ኢሎም፡፡

እቶም ተንታኒ ሓሳቦም እንትቕፅሉ ኢትዮጵያን 
ኻልኦት ሃገራትን ኢንቨስትመንት ኣሜሪካ እንተተጠቐሙ 
‘ውን ብምኽንያት ውሽጣዊ ኢድ ኣታውነት ኣድላዪ 
ዘይኮነ ዋጋ ምኽፋል ስለዘይደልዩ ምስ ቻይና ዝገብርዎ 
ምትእስሳራት ብብዙሕ ዕፅፊ ንኸዕብዩ ዘኽእሎም 
ብምዃኑ ኣሜሪካ ብኣፍሪካ እትገብሮ ምንቅስቓስ ቻይና 
ኣብ ቐረባ እናተኸታተለቶ ከምዝኾነት ገሊፆም፡፡

እቲ ኹነታት ብቐረባ ዝከታተሉ ሰብ ሞያ ርክባት 
ወፃኢ ሓዱሽ ኣፍሪካ ናይ ምቅርማት ምንቅስቓስ 
ዝብል ስያመ ክህብዎ ከምዝኽእሉ ዘብርሁ እቶም 
ተንታኒ፣ሃገራት ኣፍሪካ ዓርሰን ንምክልኻል ኣብ መንጎ 
ዝገብርኦ ፃዕሪ ዓርሶም ኣብ ውሽጢ ኢድ ልእለ ሓያል 
ክረኽቡ ዝኽእሉሉ ዕድል ሰፊሕ ከምዝኾነ ኣረዲኦም፡፡

በዚ በለ በቲ ኢትዮጵያ ብዝምልከት  ሃገርን 
መንግስትን ምድኻም ዝብል ግልፂ ዝኾነ ስትራተጂ ነዲፋ 
ኣብ ምንቅስቓስ እንትትኸውን ዕላምኦም ድማ ናይ ውልቀ 
ዘፈር ንምጥንኻር ኣብ ዝግበር ፃዕሪ ዕንቅፋት ንኸይፈጥር 
ማዕቀባት ብምቕማጥ እታ ሃገር ብናይ ባዕላ ምስሊ ናይ 
ምቕራፅ ትኹረት ዝገበረ ከምዝኾነን ዘብራህርሁ እቶም 
ተንታኒ ፣ ውፅኢቶም ናይ ዞም ውሳነታት እንታይ ክኾኑ 
ከምዝኽእሉን ኣብ ኣፍሪካ ናይ መወዳእታ ሰዓሪት ልዕለ 
ሓያል መን ከምዝኾነትን ዘርእይ ግዘ ጥራሕ ከምዝኾነ 
ብምግላፅ ሓሳቦም ዛዚሞም፡፡ (ፍልፍል፣ ግዜኢ)

ሓዱሽ ኣፍሪካ ናይ ምቅርማት ምንቅስቓስ

 ኣዲስ ኣበባ (ኤፍ ቢ ሲ)፡- ኣፈ ጉባኤ ባይቶ ወከልቲ 
ህዝቢ ኣይተ ታገሰ ጫፎ ምስ ሴናተር ኣሜሪካ ግዝኣት 
ኦክላሆማ ጂም ኢንሆፍ ተዛቲዮም። ኣብ እዋን ዘተኦም 
ድማ ኣብ ዞባዊን ሃገራዊን ጉዳያት ኣድሂቦም ምዝታዮም 
ካብ ባይቶ ወከልቲ ህዝቢ ዝረኸብናዮ ሓበሬታ የረድእ።

ኣይተ ታገሰ ጫፎ ምስ ግድብ ህዳሰ ኢትዮጵያ፣ ሕጊ 
ምኽባር፣ ተበፃሕነት ሰብኣዊ ሓገዝ፣ ስራሕቲ ምኽባር 
ዶብን ኢትዮ ሱዳን ዝርከበሉ ብርኪ ኣመልኪቶም መብርሂ  
ሂቦም።

ኣብ መብርሂኦም ኢትዮጵያ ካልኣይ ዙር ምምላእ 
ማይ ግድብ ህዳሰ ንምስላጥ ኣብ ምድላው ከምዝኾነት 
ብምሕባር፣ ረብሓ ተፋሰስቲ ሃገራት ብዘይነክእ መልክዑ 
ከምዝፍፀም ‘ውን ገሊፆም።

ምስ ወፍሪ ምኽባር ሕጊ ተተሓሒዙ ዝተፈጠሩ ፀገማት 
ብርኪ ብብርኪ ንምፍታሕ እናተሰርሐ ከምዝኾነ ዝገለፁ 
እቶም ኣፈ ጉባኤ፣ ሰብኣዊ ሓገዝ ዘድሊዮም ወገናት ድጋፍ 
እናተገበረሎም ከምዝኾነ ኣብሪሆም።

ምስ ውጥጥ ዶብ ኢትዮ ሱዳን ተተሓሒዙ በቢእዋኑ 
ዝለዓሉ ጎንፂታት ብሰላማዊ መገዲ ንምፍታሕ ድልውቲ 
ከምዝኾነት’ውን ገሊፆም።

ሴናተር ጂም ኢንሆፍ ብግደኦም፣ ብዝተገበረሎም 
ኣቀባብላ ሕጉስ ከምዝኾኑን ዝተውሃቦም መብርሂ ኣብ 
ኢትዮጵያ እናተገበረ ዝርከብ ኩለመዳያዊ ምንቅስቓስ 
ንኽርድኡ ከምዘኽአሎምን ገሊፆም። ኢትዮጵያ ኣብ 
ተሳልጦም ተግባራት ዘድሊ ሓገዝ ንምግባር ቆራፅ ከምዝኾኑ 
ኣረጋጊፆም።

ኣፈ ጉባኤ ባይቶ ወከልቲ ህዝቢ ኣይተ ታገሰ ጫፎ ምስ 
ሴናተር ጂም ኢንሆፍ ተዛቲዮም

መኣርግ ገ/ሄር

ኣዲስ ኣበባ፡- ሱዳንን ግብፅን ቖላሕታ ዓለም ለኸ ንምስሓብ 
ፅልኢ ዝቑስቑሱ ተግባራት እናሰርሑ ምዃኖም ኣባል ጉጅለ 
ቴክኒክን ዘተን ግድብ ህዳሰ ሰለስቲአን ሃገራትን ኣብ ዩኒቨርስቲ 
ኣዲስ ኣበባ መምህር ሃፍቲ ማይ  ዶክተር በለጠ ብርሃኑ ገሊፆም።                                                                            

ዶክተር በለጠ ብፍላይ ንጋዜጣ ኣዲስ ዘመን ከምዝገለፅዎ፣ 
እተን ሃገራት ዝገብረኦ ዘለዋ ፅልኢ ናይ ምልዕዓል ምንቕስቓሳት 
ማሕበረሰብ ዓለም ለኸ እቲ ኸባቢ ናብ ፀገም ክኣቱ እዩ ብምባል 
እቲ ኣጀንዳ ዓለም ለኸ ትሕዝቶ ክሕዝ ንምግባርን ቆላሕታ ካልኦት 
ሃገራት ንምስሓብን እዩ።

ኣብ 2015 ኣ.ፈ ዝተፈረሙ መርህታት ስምምዕ ዘግድዶምን 
ዝሓቶም ጉዳያትን ብምይይጥ ምፍታሕ እዩ ዝበሉ ዶክተር በለጠ፣ 
እቲ ስምምዕ ከምዚ ዓይነት ቖስቋሲ ዝኾነ ፅልኢ መገዲ ዝኽልክል 
ከምዝኾነ ጠቚሞም እዮም።

እዞም ሃገራ ኵናት ዝቑስቑስ ተግባራት ዝፍፅሙ ዘለዉ 
ምኽንያት ኣብ ኢትዮጵያ ፅዕንቶ ንምፍጣር እዩ። ቐጥታ 
ኣይገብርዎን፣ ሓሊፎም ናብ ኵናት ዝኣትዉ እንተኾይኖም ግና ከም 
ሃገር ይጋገዩ ኣለዉ ማለት እዩ። እቲ ዝገብርዎ ዘለዉ ምንቕስቓስ 
ምስ ማይ ዘለዎም ኣጀንዳ ሙሉእ ብሙሉእ ዝሰረዘ እዩ ዝኸውን 

‹‹ግብፅን ሱዳንን ቖላሕታ ንምስሓብ ፅልኢ ናይ 
ምቑስቓስ ስራሕ እናሰርሑ እዮም››

ኢሎም። 
እዞም ሃገራት ኣብ ኢትዮጵያ ፅዕንቶ ከንፈጥር ኢና ዝብል 

እምነት ከምዘለዎም ዘማላኸቱ ዶክተር በለጠ፣ ፅልኢ ናይ 
ምቑስቓስ መገዲ ምምራፆም ብምይይጥ ውፅኢታዊ ከንኸውን ኢና 
ኢሎም ዘይሓስቡ ምዃኖም ዘርኢ እዩ ኢሎም። 

   ተመያይጥናን ተዛራሪብናን ዘድልየና ነገር ንሓዝ፣ ንኹልና 
ብዝጠቕም መልክዑ ከንከዶ ይግባእ፣ እቲ ጉዳይ ብሕብረት ኣፍሪካ 
ምፍታሕ እዩ ዘድሊ  ዝብሉ ዶክተር በለጠ፣ መንግስቲ ኢትዮጵያ 
ዝሓዞ ቕዋም ነቲ ፀገም  መፍትሒ ከምዝኸውን ኣፍሊጦም።

ከም ተመያያጢ ኣባል ጉጅለ፣ ክልቲኦም ሃገራት ብሕብረት 
ኣፍሪካ ናብ ዝግበር ምይይጥ ክምለሱ እዮም ኢለ እግምት ኢሎም። 
ኣብ ዝሓለፈ እዋን ፕረዚዳንት ዲሞክራቲክ ሪፐብሊክ ኮንጎ 
ፊሊክስ ቼኪሲዲ ኣብ ሰለስቲኣን ሃገራት ኣብ ዝነበሮም ዑደት ከም 
ዘተሓሳሰብዎ እዘን ሃገራት ናብ ምይይጥ ክምለሳ እዩ። 

ናብ ጌጋ ምእታው እንተዘይኮኑ ነዘን ሃገራት ወታደራዊ 
ምንቕስቓሳት ኣየዋፀአንን ዝበሉ ዶክተር በለጠ፣ ቕድሚ ሕዚ 
ዝገብርዎ ዝነበሩ ወታደራዊ ልምምድ ገዲፎም ናብ ምይይጥ 
ክምለሱ እዮም ዝብል እምነት ከምዘለዎም ገሊፆም። 

ምስ መልእኽቲ እቶም ፕረዚዳንት ተተሓሒዙ እዘን ሃገራት 
ናብ ምምይጥ ክምለሳ እየን ኢለ እየ ዝሓስብ ዝበሉ ዶክተር በለጠ፤ 

ብወገን ኢትዮጵያ መፍትሒ ክኾን ዝኽእል ምይይጥ ከምዝኾነ እያ 
ትኣምን ኢሎም። 

ሰላም ሃገር፣ ሰላምን ድሕንነትን እቲ ግድብን ከባቢኡን 
ምሕላው፣ ሰራሕተኛታት እቲ ግድብ ብዘይ ስግኣት ስርሖም 
ክሰርሑ ምግባር ይግባእ፤ እቲ ምይይጥ 'ውን ንኽቕፀል ትኹረት 
ገይርካ ምስራሕ  ከምዘድሊ ተዛሪቦም።  

- ዶክተር በለጠ ብርሃኑ

 ትርሓስ ፍቃዱ

ኣዲስ ኣበባ፡- ንኢትዮጵያ ሓዊሱ  ብሽም ሰብኣዊ መሰል 
ኽሳደን ብገመድ ዝጉተታ ሃገራት ዕድለን ባዕለን ዝውስናሉ 
እዋን ርሑቕ ከምዘይኸውን ነበር  ኮምሽነር ኮምሽን ሰብኣዊ 
መሰል  ኣምባሳደር ጥሩነህ ዜና ኣፍሊጦም።

ኣምባሳደር ጥሩነህ፤ብፍላይ ንጋዜጣ ኣዲስ ዘመን 
ከምዘፍለጥዎ፤ሓያላት ሃገራት ንሃገራት ሳልሳይ ዓለም ብሽም 
ሰብኣዊ መሰል ምድኻም ከም ሓደ ስልቲ ገይሮም ተተሓሒዞሞ 
እዮም። እዚ እንትገብሩ ድማ  ሃገር ምስ ሃገር እናፈላለዩ 
እዮም።

ብሽም ሰብኣዊ መሰል ዘይግባእ ፅልኣት ክሓድር ይገብሩ። 
ንኢትዮጵያ ሓዊሱ ኻልኦት ሃገራት ሳልሳይ ዓለም ኢኮኖሚአን 
እንተዕብየን፤ሙስና እንተምኪነን ከምኡ ውን ኣብ ህዝቢ 

ተኣማንነት ምርካብ እንተኽኢለን ዕድለን ባዕለን ዝወስናሉ እዋን 
ርሑቕ ኣይኮነን ኢሎም።

ኣብዚ ሐዚ እዋን ሰብኣዊ መሰል መሳርሒ ሓያላት ሃገራት 
ኾይኑ እዩ ዝበሉ ኣምባሳደር ጥሩነህ እተን ሓያላት  በዚ ሽም 
ድሌተን  ንምግባር እናፈተና እየን። እዚ እንትገብራ ድማ  ኣፍቲ 
ሓደ ሃገር ዘነፃፀርዎ ትእዛዝ ኣብ ኻልእ ሃገር ብተመሳሳሊ 
ከምዘይፍፅምዎ ገሊፆም።

እዞም ሓያላት ኣብ ትሕቲ ቑፅፅሮም ክገብርዎም 
ንዝደልይዎም ሃገራት ብሽም ሓገዝ ኣትዮም ልዑል ቑፅሪ 
ዘለዎ ገንዘብ ይብትኑ። ብሽም እዞም ትካላት ድማ ድሌቶም 
የጣይሹ። እዚ ኣካይድኦምን ስልቶምን ናብ ኣፍሪካ እንትመፅእ 
ድማ ድኽነት ስለዘሎ ዝሕግዞም ሓሽከር ብዙሕ እዩ። ብኸይዲ 
ድማ ናብ መድረኽ ፖለቲካ የምፅእዎ፤ድሕሪኡ ከምድሌቶም 
ዝእዝዝዎ ይኸውን።

‹‹ንኢትዮጵያ ሓዊሱ ብሽም ሰብኣዊ መሰል ኽሳደን ብገመድ ዝጉተታ ሃገራት

 ዕድለን ባዕለን ዝውስናሉ እዋን ርሑቕ ኣይኮነን››

ንኢትዮጵያ ሓዊሱ ኻልኦት ሃገራት  ዕድለን ባዕለን ዝውስናሉ 
እዋን ርሑቕ ኣይኸውንን ኢለ ይኣምን። ነዚ ድማ መጀመሪያ 
ኢኮኖሚ ክዓብይ ኣለዎ። እቲ ኢኮኖሚ እንተተዳኺሙ ዝኾነ 
ፖለቲካዊ  ምንቅስቓስ እንተሃለወ  ‘ውን ካብ ኢዶም ከምልጥ 
ከምዘይኽእል ኣመልኪቶም።

ሙሰኛ መንግስቲ ብዝኾነ መገዲ ናፃ ክኸውን ኣይኽእልን። 
ምኽንያቱ ሰራቒ  ስለ ዝኾነ ኣብ ልዕሊኡ  ርስሓት ስለዘሎ 
ኹሉ ግዘ ክጋለፅ እየ ዝብል  ዝሰግእ ኣለዎ ዝበሉ  ኣምባሳደር  
ጥሩነህ፤ሙስና ምውጋእን ምጥፋእን ካብዚ እነምልጠሉ መገዲ 
ከምዝኾነ ኣፍሊጦም።

 ዕድል ዓርሰ ውሳነ  ንምውሳን ዘኽእል  ኻልእ ጉዳይ ድማ፤ 
ሃገራት መንግስታት ሳልሳይ ዓለም ብህዝቢ ክእመኑ የድሊ። 
ብህዝቢ ተኣማንነት ዝረኸበ መንግስቲ ክሰርሖም ዝሓሰቦም  
ተግባራት ብቐሊሉ ምትግባር ከም ዝኽእል ጠቍሞም።

- ኣምባሳደር ጥሩነህ ዜና

መኣርግ ገ/ሄር

  ኣዲስ ኣበባ፡-  ለውጢ ሙሉእ ዝኸውን 
ኣብ ከይዲ ናብ ኩሉ ዜጋ በፂሑ ተጠቓሚ 
ክገብር እንተሎ እዩ ክብሉ ፕሬዚዳንት ኣካዳሚ 
ኣመራርሓ መለስ ዜናዊን  ኣካቢ ቦርድ ኣመራርሓ 
ስራሕ ትካል ፕረስ ኢትዮጵያ ኣይተ ኣወሉ ኣብዲ 
ገሊፆም።

ኣይተ ኣወሉ ትካል ፕሬስ ኢትዮጵያ ዝኸፈቶ 
መፅንሒ ህፃናት ኣብዚ ሰሙን እዚ መሪቖም 
ኣብዝኸፈትዎ ግዘ ከምዘፍለጡዎ፣ ደቂ ኣንስትዮ 
ሓፍቲ፣ ውላድካን ኣዴኻን ክንብል እንተለና ካብ 
ቓላት ሓሊፉ ብተግባር ዝረአ ነገር ምስራሕ የድሊ 
እዩ። መንግስቲ ኣብዛ ሃገር እዚኣ ዘምፀኦ ለውጢ 
ናይ ቓላት ፀወታ እንተይኮነስ ኣብ መሬት ወሪዱ 
ሕድ ሕድ ዜጋ ተጠቃሚ ንምግባር ቖላሕታ ሂቡ 
እናሰርሐ እዩ።

ኣብዚ ሕዚ ዝግበር ዘሎ ምንቅስቓስ ስዒቡ 
ለውጢ ዝተመልከቱ ፀላእትና ጉዕዞና ጠጠው 
ንምባል እናሞከሩ ምዃኖም ዝጠቐሱ ኣይተ 
ኣወሉ፣ እቲ ሙከራ ሕዚ ዝተጀመረ እንተይኮነስ 
ንዘመናት ዝነበረ እዩ። ኢትዮጵያ ብምዕባለ 
ልዑል ቦታ ዝነበራ ሃገር  ዋላ እንተኾነት ዝነበሩ 
ፅዕንቶታት ብሓደ ተሓባቢርና ብዘይ ምምካትና 
ናታቶም ተረዳእቲ ኮይና ነቐዝ ዝበልዖ ስርናይ 
ይልእኹልና ነይሮም እዮም ኢሎም።

 ከም ገለፃ ኣይተ ኣወሉ፣ ለሙ ዘበን 
ብዝተፈለየ ኩነታት 350ሺሕ ሄክታር ስርናይ 
ካብ ወፃኢ ይኣቱ ዝነበረ 20 ሚልዮን ኩንታል 
ስርናይ ክትካእ ተኻኢሉ እዩ። ሓድነትና 
ኣጠናኺርና እንተቐፂልና ዘይንበፅሖ ቦታ የለን 
ዝበሉ እቶም ፕሬዚዳንት፣ ሰራሕተኛታት ትካል 
ፕሬስ ኢትዮጵያ ኣብዚ ውሽጢ ትካል እዚን 
ኣብታ ሃገርን ዘሎ ለውጢ ኣብ ሽትኡ ንምብፃሕ 
ተሓባቢሮም ክሰርሑ ኣተሓሳሲቦም።

ተጠባባቂት ዳይሬክተር ስርዓተ ፆታ ትካል 
ፕረስ ኢትዮጵያ ወይዘሮ ብርሃኔ ደመቀ ብወገነን፤ 
ሕዚ እዚ ትካል እዚ ዘጣየሾ ማእኸል መፅንሒ 
ህፃናት ፅዕንቶ ሰራሕተኛታት ደቂ ኣንስትዮ 
ዘቓልልን ንስርሐን ትኹረት ክህባ ዝገብር እዩ 
ኢለን።

 ኣብዝ ሕዚ ሰዓት ሰላም ንሃገርናን ንህዝብናን 
ዓብዪ ዋጋ ኣለዎ ዝበላ እተን ተጠባባቒት 
ዳይሬክተር፤ ካብ ሰላም ፍቕሪ፣ ሓድነት፣ 
ብልፅግና ምርካብ ዝካኣል እንትኾን  ካብ ጎንፂ 
ግና ክነትርፍ እንኽእል ክሳራ ምዃኑ  ክንርዳእ 
ይግበአና ኢለን። ስለዝኾነ ሕዚ ኣብ ሃገርና ካብ 
ደገ ዘንፀላልወና ዘሎ ሓደጋ ሓድነት ዝጥይቕ 
ብምዃኑ ፍልልይ  ንጎኒ ብምግዳፍ  ሰላምን 
ሓድነትን ብምጥንኻር ዜግነታዊ ሓላፍነትና 
ክንዋፃእ ይግባእ ኢለን።  

 ብኻሊእ ወገን ሰራሕተኛታት እቲ ትካል 
ኣብዝሃብዎ ርኢቶ፣ እዚ ትካል እዚ ማእኸል 
መፅንሒ ህፃናት ምጅማሩ ኣብ ሰራሕተኛታት 
ደቂ ኣንስትዮ ዝነበረን ፅዕንቶ ብዝላዕለ ብርኪ 
ዘቓልል እዩ። ስርሐን ብዝግባእ ብምስራሕ ነዚ 
ትካል ኢሉ 'ውን ንዕቤት እዛ ሃገር ዝኸኣለኦ 
ኣስተዋፅኦ ከበርክታ ከምዝሕግዘን ገሊፀን እየን።

‹‹ለውጢ ሙሉእ 
ዝኸውን ዜጋታት 

ተጠቐምቲ እንተገይሩ 
ጥራሕ እዩ›› 

-ኣይተ ኣወሉ ኣብዲ 

ኣማንሚካኤል መስፍን

ዕዱም ጋሻ

መሰረት ገ/ዮሃንስ

ብቤት ምኽሪ  ተወከልቲ ህዝቢ ራዕዳዊ 
ተባሂሉ ዝተሰየመ ህዝባዊ ወያነ ሓርነት ትግራይ 
(ህወሓት ) ንምሕጋዝ ብምሕሳብ ኣብዚ ኸዚ 
ኣሜሪካ ኣብ ኢትዮጵያ ዘውፀአቶ ማዕቀብ 
ኣብ ምብራቕ ኣፍሪካ ዘለዋ ጥቕሚ ከምዘስእና 
ይዛረቡ። ኢትዮጵያ ከይሓዘት ብቀይሕ ባሕሪ 
ኸባቢ ዕውት ናይ ምዃን ዕድል የብላን። ኸዚ ዘሎ 
ጉዳይ ወፃኢ ኣሜሪካ ብደለልቲ፣ ብውልቀሰባትን 
ኣብ ጉጅለ ህወሓት  ዝተመስረተ እዩ። ኸዚ ዘለዉ 
ውልቀ ሰባት ጥቕሚ ኣሜሪካ ናብ ጎኒ ብምግዳፍ 
እናተጉዓዙ እዮም። ርክብ ክልቲኤን ሃገራት 
ምብልሻዉ ዝጎድእ እንተኾነ’ውን ካብ ዘላቒ 
ጥቕምን ሉኣላውነት ኢትዮጵያ ኣይበልፅን። 
ህሊና እንተሃልይዎምን ንሰብኣውነት ዝሓስቡ 
እንተኾይኖም ህወሓት ኣብ ማይ ካድራ ዝገበሮ 
ጭፍጨፋ እኹል እዩ ይብሉ። እዚ ጉጅለ 
ኢትዮጵያ ዘዋረደ ከምዝኾነ’ውን ይገልፁ።

ኢትዮጵያ ኣብ ቀጠና ኾነ ኣብ ቀይሕ ባሕሪ 
ዘለዋ ኣስተዋፅኦ ዓብይ ከምዝኾነ ገሊፆም። 
ብተፈጠሮ ሃፍቲ ዘለዋ ግደ ድማ ዓብይ እዩ። 
ኢትዮጵያ ካብ ማህፀና ዝወፁ 12 ሩባታት ናብ 
ጎረቤት ሃገር ትሰድድ እያ፤ሩባ ሸበሌ  ናብ ሶማሌ 
፤ሩባ ኦሞ  ናብ ኬንያ ፤ሩባ ገናሌ  ናብ ኬንያን 
ሶማሌን ፣ሩባ ኣባይ ድማ ብርክት ዝበሉ ሃገራት 
እናነኻኸአ ዝሓልፍ ምዃኑ ዓለም ዝፈልጦ ሓቂ 
እዩ። ኣብ ዓለም እቲ ዓብይ ሩባ ባዓልቲ ዋና 
ከምዝኾነት ብዲፕሎማሲ ኾነ ብዓለም ለኸ 
ብርኪ  መበገሲ ፖለቲካ ትኩሳት ከምዝኾነ 
ይዛረቡ። እዚኦም ተፈጥሮ ሃፍቲ ድማ ንፅቡቕ 
ኾነ ንሕማቕ ዕላማ ምጥቃም ዝከኣል እዩ። 
ናይዚ ፖለቲካዊ ትኩሳት መርኣያ ዝኾነ ህንፀት  
ዓብይ ግድብ ብተዘዋዋሪ ንማዕቀብ እቲ ሓደ 
ምኽንያት ከምዝኾነ ይዛረቡ። ካብዚ ብዝዘለለ 
እቲ ማዕቀብ ንኢትዮጵያ መንቅሒ ደወል 
ከምዝኾነን ዲፕሎማሲኣ ምፍታሽ ብዙሕ ስራሕ 
ምስራሕ ከምዝግባእ ኣመላኻቲ ከምዝኾነ 
ይገልፁ።

ጋሻና ኣብ  ዩኒቨርሲቲ ሲቪል ሰርቪስ ኢትዮጵያ  
ናይ ዲፕሎማሲን ዓለም ለኸ ርክብ መምህርን 
ሓላፊ እቲ ክፍሊ ትምህርት ዝኾኑ ኣይተ እንዳለ 
ንጉሴ  እዮም። ኣይተ እንዳለ ምስ ትካል ፕሬስ 
ኢትዮጵያ ኣብ ዝገበርዎ ፃንሒት ኣብ ላዕሊ 
ዝተልዓሉን ካልኦት ወድዓዊ ጉዳያት ዝሃብዎ 
ሞያዊ መብሪሂ ከምዝስዕብ ቀሪቡ እዩ።

ሕቶ፡- ኣሜሪካ ዝገበረቶ ማዕቀብ ቪዛ 
መልዓሊኡ እንታይ እዩ?

ኣይተ እንዳለ፡- መጀመርያ ኩነታት ኢትዮጵያ 
ክንድህስስ ኣለና፤ኢትዮጵያ ነዊሕ መንግስታዊ ታሪኽ 
ዘለዋ ሃገር እያ፤ካብ ግብፂ እውን ዝቐደመ ታሪኽ ዘለዋ 
ሃገር እያ፤ብዲፕሎማሲ’ውን ፅቡቕ ልምድን ታሪኽን 
ኣለና። ቅድሚ ዘመነ መንግስቲ ኣክሱም ኾነ ኣብ 
ዘመነ ኣክሱም ፣ኣብ ማእኸላይ ዘመን ኢሉ’ውን ኣብ 
መበል 19 ክፍለ ዘመን ባዕዳዊ መግዛእቲ ኣብ ዝነበረ 
እዋን’ውን ኢትዮጵያ ብባዕላ ጉዳይ ተዘይኮነ ኣብ 
ካልኦት ኢዳ ኣእትያ ኣይትፈልጥን። ቅድምያ እትህቦ 
ንዲሞክራሲ እዩ። ንዚ ኹሉ ሽሕ ዓመታት ዝነበረት 
ህዝቢ ኢትዮጵያ ብነፃነት ተደራዲሩ ስለዘይፈልጥ 
እዩ። እዚ ማለት ግና ኢትዮጵያ ፈተና ገጢምዋ 
ኣይፈልጥን ማለት ኣይኾነን።

ኢትዮጵያ ካብ ዘለዋ ሃፍትን ተፈጥሮን ምድራዊ 
ኣቀማምጣ ዝተልዓለ ብዙሓት ሃገራት ብሓባር 
ምስራሕ ድልየት ኣለዎም። እዚ ሱቕ ኢሉ ዝመፀ 
ኣይኮነን። ሃገራት እዚ ዝገብርዎ  ብሄራዊ ጥቕሞም 
ብምሕሳብ እዩ። በዚ ከይዲ ብዙሕ መፂኦም እዮም። 
ብዙሕ’ውን ኸይዶም እዮም። ኢትዮጵያውያን ግና 
ብብሄራዊ ጥቕሞም ተደራዲሮም ኣይፈልጡን። እዚ 
ዓለም ዝፈለጦ ሓቂ እዩ። ኣብ ቀረባ ዘሎ እንተልዓልና 
ግብፂ ናይ ኣባይ ማይ መልዓሊ ንምንታይ ዘይንሕዞ 

ኢሎም ብ 1875ን 1876 ኣብ ኢትዮጵያ ወፍሪ 
ብምክያድ ኣይሳኽዕን ኢልዎም ተመሊሶም እዮም። 
ኹናት ዓድዋ እንትንርኢ ድማ ካብ ኣፍሪካ ተመሪፃ 
ቅድምያ ክትትሓዝ ኣለዋ ተባሂሉ ነይሩ። ግና 
ኢትዮጵያውያን ምምብርካኽ ኣይተኽኣለን። ናይ 
ሶማሌ መራሒ ዚያድ ባሬ ንምውራር ናብ ኢትዮጵያ 
ዝመፀ ካብዚ ዝተልዓለ እዩ። ‹‹ባዕዳዊ ኣተሓሳስባ 
ዘለዎም ኣብ ኢትዮጵያ ስኖም ይነኽሱላ  ፣ካልኦት 
ድማ ከም ሞዴል ይቆፅርዋ›› ስለዚ ብዲፕሎማሲ ኹሉ 
ሒዛ እያ እትኸይድ። ኢትዮጵያ ኣብ ከይዲ ክትዳኸም 
ዝደልዩን ክትበታተን ዝሰርሑን ከምዘለዉ ኹሉ ናይ 
ኢትዮጵያ ምጥንኻር ዝደልዩ ሃገራት’ውን ኣለዉ።

ሕቶ፡- ንኢትዮጵያ ምድኻም ንምንታይ 
ኣድልዩ?

ኣይተ እንዳለ፡-  መጀመርያ ምኽንያት ንፀለምትን 
ንዓረብን ናፅነት ተምሳሌት እያ፤ኢትዮጵያ ብዛዕባ 
ናፅነት መዓልቲ ኣይትዛረብን ፤ብዛዕባ ዓወት’ምበር። 
እዚ ንባዕሉ ዝህቦ ትርጉም ኣለዎ፤በዚ’ውን ኣብ ዝኾነ 
ጉዳይ ምውሳን ናፅነት ኣለና። ግብፅን ሱዳንን ሓዊሱ 
ብዙሓት ኣብ መግዛእቲ ዝነበሩ ሃገራት ብባዕሎም ሃገር 
ፖሊስን ጉዳይ ሓዊሱ ክውስኑ ኣይኽእሉን። ኢትዮጵያ 
ብናፅነት እትውስን ሃገር እያ። ግብፅን ሱዳንን 
ዝኣመሰሉ ናይ መንነት ቀውስ ኣለዎም።

ካልኣይ ኢትዮጵያ ኣቀማምጣኣ ንቲ ጎደቦ(ዞባ) 
ፖለቲካ ብጣዕሚ ወሳኒት ሃገር እያ። ኢትዮጵያ፣ጅቡቲ 
፣ኤርትራን ሶማሊያ ኣርባዕቲኦም ምብራቕ ኣፍሪካ 
ቀንዲ ወሰንቲ ሃገራት ተባሂሎም ዝፍለጡ እዮም። እዚ 
ጎደቦ ኣብ ቀይሕ ባሕሪ ዘራኽብ እዩ። ኢትዮጵያ ድማ 
ናይቲ ጎደቦ ሕንብርቲ እያ። እዚ ኸባቢ ድማ ካብ ህንዲ 
ውቅያኖስን ቀይሕ ባሕርን ዘራኽብ እዩ። ብኻሊእ 
መዳይ ድማ  ቀይሕ ባሕሪ  ኣፍሪካ ፣ኣውሮፓን ኤዥያን 
ኣህጉራት ዘራኽብ እዩ። ብተወሳኺ ድማ ዓብይ ንግዲ 
ኸባቢ እንትኸውን ልዕልነት መርኣያ ዓብይ ጎደቦ እዩ። 
ስለዚ ሎሚ ኾነ ፅባሕ በዚ ጎደቦ ኢትዮጵያ ተዘይሒዝካ 
ምጉዓዝ ትርፋማ ኣይገብሮምን እዩ።ሃገራት ኢትዮጵያ 
ዝፅግዑ ንብሄራዊ ጥቕሞም ክብሉ እዮም።ብምዃኑ 
ኢትዮጵያ ምሓዝ ብሄራዊ ጥቕሞም ትርፋማ ንምግባር 
እዩ።

እቲ ሳልሳይ ኣብ ኢትዮጵያ ዝነበሩ ሕብረተሰብ 
ተመሊሶም በዚኦም ወሰንቲ ዝባሃሉ ናይ ጎደቦ ሃገራት 
ዝነብሩ ሕብረተሰብ ክፍልታት ቋንቋ ተዛሪቦም ባህል 
ተላቢሶም ዝነብሩን  ተመሳሳልነት ዘለዎም እዮም።እዚ 
እውን ዓብይ ፅዕንቶ ኣለዎ ።ኣብ ኢትዮጵያ ውሽጢ 
ዝፍጠር ፅቡቕ ይኹን ሕማቕ ኣጋጣሚ በዚአን ሃገራት 
ኣስተዋፅኦ ልዑል እዩ።

ራብዓይ ኢትዮጵያ ዘለዋ ተፈጥሮ ሃፍቲ 
፣ኣቀማምጣ መሬትን ስፍሓትን በዝሒ ህዝብን ሃገራት 
ትኹረት ንክገብሩላ ክኢሉ እዩ።ኢትዮጵያ ፀባይ ኣየርን 
ንብረት ኣየርን ባህሪ ኣብ ኻልኦት ዘለዎ ተፅእኖ ቀሊል 
ኣይኮነን።ህዝቢ’ውን ዓብይ ሃፍቲ እዩ፤ብፍላይ ድማ 
ብነፃነት ዝነበረ ህዝቢ ኢትዮጵያ ብጣዕሚ ወሳኒ እዩ።

ብተፈጥሮ ሃፍቲ ዘለዋ ግደ ዓብይ እዩ፤ኢትዮጵያ 
ካብ ማህፀና ዝወፁ 12 ሩባታት ናብ ጎረቤት ሃገራት 
ትልእኽ እያ፤ሩባ ሸበሌ ናብ ሶማሌ ፣ሩባ ኦሞ ናብ 
ኬንያ ፣ሩባ ገናሌ ናብ ኬንያን ሶማሌን ሩባ ኣባይ 
ድማ ብዙሓት ሃገራት እናነኻኸአ ዝሓልፍ ከም ዝኾነ 
ዓለም ዝፈልጦ ሓቂ እዩ።ኣብ ዓለም ወናኒት ዓብይ 
ሩባ ድማ እያ።እዚኦም ተፈጥሮ ሃፍቲ ድማ ንፅቡቕ 
ኾነ ንሕማቕ ዕላማ ምጥቃም ዝካኣል እዩ።ኣብዚ 
ጎደቦ ዘለዉ ህዝብታት ባህልን ቋንቋን ተመሳሳልነት 
ኣለዎም።ሃገራት’ውን እዚ ምፍላጥ ኣለዎም።ነዚ’ውን 
ምስ ኢትዮጵያ ክሰርሑ ኣለዎም።ርግፅ ኢትዮጵያ እዚ 
ዓይነት ፀገም ክበፅሓ ከሎ  መጀመሪኣ ኣይኮነን።

ኸዚ’ውን ኣብ ኢትዮጰያ ሕብረት እናሰርሑ ዘለዉ 
ምዕራባውያን ኢትዮጵያ ኣብ ፀገም ኣብ እትኣትወሉ 
ጊዜ ብተቓራኒ ጠጠው ዝብሉ ምዃኖም ኣብ ቑርፂ 
መዓልቲ ኣብ ኢትዮጵያ ጎኒ ተሰሊፎም ከምዘይፈልጡ 
ታሪኽ ምስክር እዩ።ኣብ ዓድዋ ኹናት ኾነ ጣልያን 
ዳግም ኢትዮጵያ ኣብ ዝወረረትሉ እዋን ተቓራኒ 

‹‹ኣተሓሳስባ ባዕዳዊ መግዛእቲ ዘለዎምንኢትዮጵያ ስኖም

 ይነኽሱላ ፤ካልኦት ድማ ከም ሞዴል ይቖፅርዋ ››
-ኣይተ እንዳለ ንጉሴ 

ኢትዮጵያ ኾይኖም ጠጠው ኢሎም እዮም።ዚያድ 
ባሬ ኢትዮጵያ ኣብ ዝወረረትሉ እዋን ምስ ኢትዮጵያ 
ተቃራኒ ነይሮም እዮም።

ኢትዮጵያ ናይ ፓን ኣፍሪካኒዝምን ምልክት 
ነፃነት እያ፤20 ዝኾኑ ኣፍሪካ ሃገራት ባንዴረኦም 
ምስ ኢትዮጵያ ቀለም ባንዴራ ቀለም ዝተወሰዱ 
እዮም።ዓድዋን ዘይሓሰበ ነፃነት የለን።ዝሓለፉ 40 
ዓመታት ንኢትዮጵያ ኣጀንዳ እናሃቡን ንምድኻም 
እናሰርሑ ፀኒሖም እዮም።ናታቶም ምሁራንን 
ሚድየኦምን ኢትዮጵያ ኣብ ምክፍፋል ዝተፀመዱ 
እዮም።ብፍላይ ብብሄርን ሃይማኖትን ንምክፍፋል 
እናሰርሑ ፀኒሖም እዮም።ናፅነት ኢትዮጵያ ባዕዳዊ 
መግዛእቲ ፅቡቕ ስምዒት ኣይህቦምን።ፖሊሲ 
ብነፃነት ብምውፃእ ኢትዮጵያ ኣብነት እያ።ኢትዮጵያ  
ንምድኻም ድማ ብኣምሳለሙን ብዕላሞኦምን  ልክዕ 
ህዝባዊ ወያነ ሓርነት ትግራይ (ህወሓት)ዝባሃል ጉጅለ 
ኣጣይሾም ነይሮም።ናይዚ ጉጅለ ኣእምሮ ዝተቐረፀ 
ኣብ ውሽጢ ኢትዮጵያ  ኣይኮነን።

ህወሓት ኣብ እዚ ሰሜን ኹናት እንትጅምር 
ናይ ምዕራባውያን ሓገዝ ተኣማሚኑ እዩ።ብዓለም 
ታሪኽ ናይ ሃገሩ መከላከያ ሰራዊት ዝወግአ የለን።ኣብ 
ኢትዮጵያ ኣብ ዝሓለፉ 4000 ዓመታ እዚ ዓይነት 
ታሪኽ ኾይኑ ኣይፈልጥን። እቲ ኹናት መከላከያ ጥራሕ 
ኣይኾነን ዝተወቅዐ። ዝተወቅዐ ህልውናን ሉኣላውነትን  
ኢትዮጵያ እዩ። ግና ኢትዮጵያውያን ታሪኾም ብደሚቕ 
ቀለም ፅሒፎምዎ እዮም።ቅድም ክብል ጉጅለ ህወሓት 
ዘስካሕክሕ ጥፍኣት እንትፍፅም ምዕራባውያን 
ማዕቀብ ምግባር ተሪፉ ሓገዝ ገንዘብ እናገበሩ 
ነይሮም እዮም።እዚ ዘርኤና ናታቶም ዕላማ ዘየሳኽዕ 
እንተኾይኑ ሓንቲ ነገር ክገብሩ ኣይኽእሉን።ኸዚ 
ዘሎ ኹነታት ግና ስለዘይተስማዕመዖም ከም ስዕረት 
ብምውሳድ ብግዜ ምድኻም እዮም ዝሓስቡ። ነዚ’ውን 
ኸዚ ማዕቀብ ምግባር ጀሚሮም ኣለዉ።እዚ ለውጢ 
ብዙሕ ኢትዮጵያዊያን ዋጋ ኸፊሎም ዘምፅእዎ ለውጢ 
ምዃኑ ኣፍልጦ ምሃብ ኣይደልዩን።

ሕቶ፡- ግብሪ ራዕዳዊ  ምስ ዝተብሃለ ጉጅለ 
ተደራዲሮም ዝብል ሓሳብ ንምንታይ ምልዓል 
ደልዮም?

ኣይተ እንዳለ፡- ኣብ ቀርኒ ኣፍሪካ ወሳኒት 
ሃገር ኢትዮጵያ እያ፤እቲ ለውጢ ንቕድሚት ንክኸድ 
ኣይደልዩን ።እዚ ለውጢ ኣብዚ ጎዶቦን ኣብ ኣፍሪካ ከም 
ኣህጉር ለውጢ ከምዘምፅእ ይፈልጡ እዮም።ሱዳን 
ሓዊሱ ናይቲ ጎደቦ ሃገራት ምስ ኢትዮጵያ ምስራሕ 
ድልየቶም እዩ።ግና ባዕዳዊ መግዛእቲ ኣተሓሳስባ 
መሰረት ኸፋፊልካ ምግዛእን ብሚድያ ብሓሶት 
ፕሮፖጋንዳ እናነዝሑ ምክፍፋል እዩ።ኣብ ሰሙን 
ኢትዮጵያ ዝነበረ ወፍሪ ሕጊ ምኽባር እኳ ሚድየኦም 
ነገራት ብጣዕሚ ኣጣሚሞም እናቐረቡ ነይሮም እዮም።

ምስ ኤርትራ ዝፈጠርናዮ ሰናይ ጉርብትናን 
ምትሕብባርን ምዕራባውያን ፈፂሞም ምፍቃድ 
ኣይደልዩን። ንባዕሎም ጥቕምን ንነዊሕ እዋን ጎንፂ 
መገዲ እናመቻቸዉ ነይሮም እዮም።ዕላማኦም 
በምክፍፋል ጥቕሞም ምኽባር እዩ።ካብዚ ብዝዘለለ 
ዕላማኦም ዘሳኸዐሎም ጉጅለ ህወሓት ናብ ስልጣን 
ምምላስ እዩ።እዚ ጎደቦ እንተተረጋጊዑ ኣፅዋር ኲናት 
ምሻጥ ኣይካኣልን። ስለዝኾነ ከፋፊሎም ምግዛእን 
ብሓሶት ጎንፂ ምፍጣር እዩ ድልየቶም።እዚ ንምግባር 
ዘይፍንቅልዎ እምኒ የለን።

ኣብ ሰሜን ወፍሪ ሕጊ ምኽባር እቲ ኸባቢ 
ብምርግጋዕን ሰብኣዊ ሓገዝ ብምሃብ 70ሚኢታዊ 
ዝኾን ዝሸፈነ መንግስቲ ኢትዮጵያ እዩ።ግና 
ብሓገዝ ምኽንያት ህወሓት ንምድሓን ድልየቶም 
እዩ።ኢትዮጵያን ኤርትራን ንምድኻም ዝኸድሉ 
መገዲ ንክሳኻዕ እቲ ጉጅለ ንምድሓን ፅዒሮም 
እዮም።ጉጅለ ህወሓት ኢትዮጵያን ኤርትራን ብምጉናፅ 
ናይ ምዕራባውያን ጥቕሚ የኽብር ስለዝነበረ ባዓል 
ውዕለተኦም እዩ።

ሕቶ፡- ኣብ እዚ ሰሜን ዝተጀመረ ኹናት 
ብድሕሪ ህወሓት ናይ ምዕራባውያን ሓገዝ ይህሉ 
ይኸውን ዶ?

ኣይተ እንዳለ፡- ብደንቢ እንበር !ጉጅለ 
ህወሓት ኹናት እንትኸፍት  እኹል ዝኾነ ሓበሬታ 
ኣለዎም።ኣብቲ እዋን ኣሜሪካ ኣብ ቀርኒ ኣፍሪካ 
ተወከልትን ኣምባሳደርን መግለፂ እንትወሃብ ህወሓት 
ጌጋ ሰሪሑ እዩ ኢሎም ነይሮም።ፀዓዱ ወረርቲ ስዒሩ 
ዘባረረ ሃገር መካላኸሊ ሰራዊት ምስ ጉጅለ ህወሓት 

ዕዱም ጋሻዕዱም ጋሻ
ብምንፅፃር ከንእስዎ ይደልዩ እዮም።እዚ ጉጅለ 
ምስ ሃገር ምክልኻል ንሓደ ሰዓት እውን ክዋጋእ 
ኣይነበሮን።እዚ እኩይ ጉጅለ ናብዚ ዘብፅሕዎ እኮ 
ንሳቶም እዮም።ብገንዘብ ብስትራቴጂ እውን ኢዶም 
ኣለዎ እዩ።ወሊዶም ዘዕበይዎም ብስትራቴጂ ዝደገፉ 
ምዕራባውያን እዮም።ምስ ኤርትራ ዝነበረና ሰላማዊ 
ርክብ ዓለም ዘገረመ እዩ ነይሩ።ባዕዳዊ መግዛእቲ 
ኣተሓሳስባ ዘለዎም እዚ ክቕበሉ ኣይደለዩን።

ሕቶ፡- በዚ ብርኪ ሕውነት ኢትዮ-ኤርትራ  
ዘናድዶም እንተኾይኑ ኹናት ኢትዮ-ኤርትራ   
ኢድ ምዕራባውያን ነይርዎ ማለት ድዩ?

ኣይተ እንዳለ፡- ከመይ ዘይህልዎ ንሳቶም እኮ 
ዘካይድዎ ኢድ ኣዙር ኹናት እዩ።ኽልቲአን ሃገራት 
እንታይ ዘፃልእ ነገር ነይርዎን።ኣብቲ ኹናት እዋን 
ኣይተ መለስ ዜናዊ ዶብ ተወሪሩ ኢሎም ነይሮም 
ግና ጌጋ እዩ ነይሩ።ኣብቲ እዋን ዶብ ኣይነበረን 
።ዶብ ዝተስተኻኸለን ዝተፈረመን ድሕሪ ኣልጀርስ 
ስምምዕነት እዩ። እዚ ድማ ዝፈረምዎ ኣይተ መለስ 
እዮም።ኣብቲ እዋን ኣይተ ኢሳያስ ኣፈወርቂ ወደብ 
ንኢትዮጵያ የድልያ እዩ ኢሎም እንትከራኸሩ ቐዳማይ 
ሚኒስትር ኢትዮጵያ ወደብ ኣየድልየናን እዮም 
ዝበሉ።እዚ ብዓለም ታሪኽ ኾይኑ ኣይፈልጥን።

ኣብቲ ኹናት ብኽልቲኦም ወገናት ዓብይ ጉድኣት 
በፂሑ እዩ። ብሰላማዊ መገዲ ምፍታሕ ዝካኣል 
እዩ ነይሩ ናብ ኹናት ዝተኣተወ።በዚ ጎደቦ ብዙሕ 
ነገር እዮም ዝገበሩ።ዝደኸመ ሃገር ሃፍቲ ምጥቓም 
ኣይኽእልን።ነዚ’ውን ንሳቶም ኣብ ማእኸልና ፀገም 
ፈጢሮም ናብ ባዕሎም ክጥቀሙ እዮም ዝደልዩ።እዚ 
ማዕቐብ እንትንርኢ ኢትዮጵያን ኤርትራን ግዝኣት 
ኣሜሪካ ክሳብ ዝመስል እዩ ዝተወሰነ።ብሕቡራት 
መንግስታት ቻርተር መሰረት ሃገራት ሉኣላዊ 
እዮም።ብውሽጦምን  ወፃእን ጉዳዮም ዝውስኑ 
ባዕሎም እዮም።ግና እዚ ማዕቀብ ብተቓራኒኡ እዩ።

ሕቶ፡- ምዕራባውያን ሕውነት ኢትዮጵያን 
ኤርትን ምጥንኻር ኣብ ከይዲ ናብ ምውሃድ 
ክኸዱ እዮም ኢሎም የስግኦም ዶ ይኸውን?

ኣይተ እንዳለ፡- እዚ ጠጠው ምባል ኣይካኣልን 
! ከምዝኾን ይግምቱ እዮም።ኽልቲኦም ሃገራት ካብ 
ፀገሞም ተማሂሮም እዮም።እቲ ወታደርን ኣፅዋር 
ኲናትን ኣብ ዶብ ተኣኪቡ ን20 ዓመታት ዝፀንሐ 
ከምዚ እንትኾን ብጭካነ ሱቕ ኢሎም እዮም።ብሓቂ 
እንተኾይኑ ነዚ ፀገም ፍታሕ ዘምፅኡ መንግስታትን 
ህወሓት ዘወገደ መንግስቲ ካብ ሽልማት ብተወሳኺ 
ሓገዝ የድልዮም ነይሩ እዩ።ግና ዝኾነ ብተቓራኒኡ 
እዩ።ህወሓት እንኳዕ ንኢትዮጵያ ንኣሜሪካ እውን 
ኣይጠቅምን ነይሩ።ኣሜሪካውያን 176 ዓመት ኣብ 
ባዕዳዊ መግዛእቲ ስለዝነበሩ እቲ ፀገም ይፈልጥዎ 
እዮም።ህወሓት ድማ ኣብ ባዕዳዊ መግዛእቲ ስምዒት 
ዝነበረ እዩ።

ሕቶ፡- ግድብ ህዳሴ ኻልኣይ ዙር ምምላእ 
ማይ ንምስራሕ ኣብ ዝሕሰበሉ እዋን ግብፂ ፅዑቕ 
ፀረ-ኢትዮጵያ ምንቅስቓስ እናገበረት  ኣብ ዘላቶ  
እዋን እዚ ማዕቀብ  ምውፃእ ሓሳቡ እንታይ እዩ?

ኣይተ እንዳለ፡- ግድብ ህዳሴ ብዝምልከት 
ንሕና ብሓባር ንጠቐም ኢልና ኢና ተላዒልና ።ናይ 
ባዕላ ሃፍቲ ብሓባር ንጠቐም ዝበለት ሃገር ኣብ ዓለም 
ናይ መጀመርያ እያ።ግብፂ ምንም ግደ የብላን ግና 
ዓብይ ግድብ ህዳሰ  እትጥቀም ንሳ እያ።ሱዳን’ውን 
ብተመሳሳሊ ብዙሕ ግደ የብላን።ኣሜሪካ ፣ፈረንሳይ 
ወይም እንግሊዝ ኣብ ኢትዮጵያ ቦታ ተዝኾኑ ንጣብ 
ማይ ኣይመንክኡን።ኢትዮጵያ ግና ኸዚ’ውን እንተኾነ 
ብዲፕሎማሲ እያ እናኸደት ዘላ።

ማዕቀብ ምንባር እንተድልዩ በቢመዓልቱ ብኣሽሓት 
ዝቕተለላ ግብፂ ኣላ።ዋላ ንሓደ እዋን’ውን ዝመረፅዎ 
መንግስቲ ኣየመሓደሮምን፤ክሳብ ኸዚ ብወታደር እዮም 
ዝመሓደሩ። ኣብ ዓለም እቲ ዓብይ  ቤት ማእሰርቲ 
ዘለዋ ሃገር እያ። ሱዳን’ውን ብተመሳሳሊ ዲሞክራሲ 
ዘይብላ ሃገር እያ።ሱዳን ብግብፂ እናተመርሐት 
መሬት ኢትዮጵያ እናወረረት እያ።ኣሜሪካ ዘይሻራዊን 
ብዓለምለኸ ሕጊ እትምራሕ ተትኾን ነይራ ኣብዚ 
ጉዳይ ጣልቃ ኣትያ ሱዳን ካብ ግዝኣት ኢትዮጵያ 
ለቒቓ ንክትወፅእ ትዛረብ ነይራ።ወይድማ ብሰላማዊ 
መገዲ ንምድርዳር ፃዕሪ ትገብር ነይራ። ሱዳን ኽልተ 
ዓበይቲ ግዝኣት ብግብፂ ተወሲድዋ እዩ ግና በዚ ጉዳይ 
ኣይተልዕልን።ኣስዋን ግድብ 25ሚኢታዊ ዝዓረፈ ኣብ 
መሬት ሱዳን እንትኾን ኑቢያ ዝባሃል ህዝቢ ዘጥፈአ 
እዩ።ኣብዚ ግና ምንም ኣይብሉን።

ሕቶ፡- ምዕራባውያንን ኣሜሪካን ንምንታይ 
በዚ ብርኪ ንግብፅን ሱዳንን ንምድጋፍ 
ክኢሎም?

ኣይተ እንዳለ፡- ምዕራባውያን ኢትዮጵያ 
ዝጠየቕዎ ኹሉ መልሲ ረኺቦም እዮም ዘይተመለሰ ነገር 
የለን እዚ ብጣዕሚ እዩ ኣናዲድዎም።ብኣኣቶም ድልየት 
እቲ ኹናት ንክነውሕን ከምደስትኦም ክፍትፍትዎ እዩ 
ነይሩ ድልየቶም፣ግና ኣይኾነን።ግድብ ህዳሴ ኣፍሪካን 
ቐይሕ ባሕርን ዓብይ ስትራቴጂ ለውጢ ዘምፅእ እዩ። 
እዚ ግድብ ህወሓት ጀሚርዎ ነይሩ ፤ግና ክምዘይውድኦ 
ዝፍለጥ እዩ፤ንሳቶም ድማ ከምዘይውድኦ ስለዝፈልጡ 
ኣይኾረዩን ነይሮም። ግና ለውጢ ምስ መፀን ንፀገማት 
ፍታሕ እንትመፅእ ብጣዕሚ ኣኾርይዎም።

ዓለም እናዞረ ዝነበረ ዲፕሎማሲ ናብ ኢትዮጵያ 
ምምፅኡ ንኢትዮጵያ ዓወት እዩ። ናይ መጀመርያ 
ምምላእ ማይ ተሰሪሑ።ሰለስቲኦም ሃገራት 2015 
ፈረንጂ ኣቆፃፅራ ኣብ ዝተገበረ ስምምዕነት መሰረት 
ግብፂ ንመጀመርያ እዋን ኢትዮጵያ ብተፈጥሮ ሃፍታ 
ናይ ምጥቃም መሰል ከምዘለዎ ዝኣመነትሉ እዋን እዩ። 
ግብፂ ብዛዕባ ስምምዕነት እንተተዛረበት’ውን ተግባራዊ 
ክኾን ግና ኣይትደልይን፤ኻልኣይ ዙር እንትመልእ 
ሃገራት ዓለም ገፆም ናብ ኢትዮጵያ ከዙሩ እዮም። 
ሱዳን’ውን ንባዕላ ጥቕሚ ክትብል ናብ ኢትዮጵያ 
ምምላሳ ኣይተርፍን።

ኸዚ ምዕራባውያን ዝፈርሑ ልዕልነት ኢትዮጵያ 
ከይህሉ እዩ። ንሳቶም ብባዕዳዊ መግዛእቲ ዝቐረፅዎም 
ግብፅን ሱዳንን ዝኣመሰሉ ሃገራት’ምበር ብባዕላ መገድን 
ነፃነትን እትጓዓዝ ኢትዮጵያ ምርኣይ ኣይደልዩን። ኣብ 
ሃገር ውሽጢ’ውን ተኻሪሩ ዝነበረ ዘርኣዊ ፖለቲካ 

መስመር እናሓዘን ሚዛናዊ ኣከያይዳ እትኽተል 
ኢትዮጵያ እናተፈጠረት ምእማን  ኣይደለይዎን። 
ህወሓት 86 ሚኢታዊ ናይ ሃገር ኣፅዋር ኲናት ሒዙ 
ብምስዓሩ ፀረ-ኢትዮጵያ ዝኾኑ ኹሎም ተናዲዶም 
እዮም።

ግብፂ ብዙሕ መልእኽተኛ ናብ ኣዲስ ኣበባ 
ሊኢኻ ነይራ። ኹሎም ተመሳሳሊ ቅዋም ዝነበሮም 
እንትኸውን ድልየቶም ኢትዮጵያ ዝተጋገየ ውሳኔ 
ንክትውስን ነይሩ፤ግና ኸዚ ዘሎ ጉጅለ ለውጢ እዚ 
ክቕበሎ ኣይካኣለን። ኣሜሪካ ሓዊሱ ጉጅለ ህወሓት 
ብምስዓሩ ሓዚኖም እዮም። ኣብ ኣዲስ ኣበባ ፅቡቕ 
ተዛሪቦም ናብኡ እንትኸዱ ህወሓት ደጊፎም ይዛረቡ። 
ኣሜሪካ’ውን ብሄራዊ ጥቕሚ ኢትዮጵያ ይቕረየኪ ኢላ 
ነይራ። ግና ህወሓት ዝባሃል መንግስቲ ኣብ ኢትዮጵያ 
ብዘይምህላዩ ዕለማኦም ክሳኽዕ ኣይካኣለን።

ሕቶ፡- ሕውነት ቻይናን ኢትዮጵያን ኣሜሪካ 
ነዚ ማዕቀብ  ከምዘለዓዓለ እቲ ኻልእ ምኽንያት 
ከምዝኾነ ዝግምቱ ኣለዉ፣ንሶም እንታይ ይብሉ?

ኣይተ እንዳለ፡- እቲ ዋና ብምኸንያት 
ለውጢ እዩ፣ድኹም መንግስቲ ምጥያሽ ደልዮም 
ኣይተሳኸዐሎምን። ግድብ ህዳሰ ሓዊሱ ድልየቶም 
ሽቶ ኣይወቅዐን። ኸዚ ዘሎ ሓይሊ ኣሰላልፋ ኣሜሪካ 
ብደንቢ ቦታኣ ኣይፈለጠትን፣እናተወዛገበት እያ 
።ድሕሪ ኻልኣይ ዓለም ኹናት ልዕልነት ኣሜሪካ 
ብብዙሕ መገዲ እናተርኣየ ነይሩ እዩ። ኣብ ዝሑል 
ኹናት ኣለም እዋን ራሽያን ኣሜሪካን ወድዓዊ ኩነታት 
ዓለም ይውስና ነይረን።ዝሑል ኹናት ዓለም ዝሕል 

እንትብል ራሽያ ምስ ደኸመት ዓለም ንዝተወሰነ እዋን 
እናመርሐት ዝነበረት ኣሜሪካ እያ። ቀፂሉ ራሽያ ፣ቱርክ 
፣ህንድን ቻይናን እናተጠናኸሩ እንትመፁ ኣሜሪካ ናይ 
ምውሳን ዓቕማ እናተፈታተና እዩ። ስለዚ ኣብዚ እዋን 
ኣሜሪካ ናብ ውሽጣ ክትርኢ ነይርዋ።

ኢትዮጵያ ሓዊሱ ኣፍሪካውያን ንኢኮኖሚ 
ዕብየትን ዲፕሎማሲ ቻይና ፣ቱርክን ካልኦት 
ሃገራትን ለውጢ ምርኣይ ይካኣል እዩ። ኣሜሪካን 
ምዕራብያውንን ድልየቶም ብረድኤት ኣደንዚዞም 
ምቕፃል  እዩ። በዚ’ውን ኣሰላልፋ ሓይሊን ጉጅለን ናብ 
ካልእ እናዘምበለ እዩ። ፕሮጀክት እንተሃለዎም’ውን 
መሊሶም ብተዘዋዋሪ ይወስድዎ እዮም።

ሕቶ፡- ምዕራባውያንን ኣሜሪካን ብዙሓት 
ግብረ ሰናይ ትካላት ንኢትዮጵያ ሓዊሱ ኣብ 
ኣፍሪካ ምብዝሖም ንመን ንምሕጋዝ እዩ?

ኣይተ እንዳለ፡- እዚ ዋና ዕላምኡ ባህሎምን 
ሃይማኖቶምን ፅዕንቶ ንምግባር እዩ። ሓድነት 
ንምድኻም ፣ማሕበራውን ኢኮኖምያውን መሓውር 
ንምፍራስ እዩ። በዚ መልክዕ ዝመፁ ሓገዛት ካብ 
ባዕሎም ጥቕሚ ዝተተሓሓዙ እዮም። ናታቶም ረድኤት 
መሰረታዊ ለውጢ ኣየምፅእን። ካልእ ተሪፉ ህንፀት 
ግድብ ህዳሰ ንምህናፅ ዝተሓሰበ ኣብ ኣፄ ሃይለስላሴ 
ምምሕዳር ዘመን እዩ ነይሩ ግና ምስኻዕ ኣይተኽኣለን።

ንሳቶም ዝሕግዙ ባዕዳዊ መግዛእቲ ዘሽከርክሮም 
ከም ግብፅ ዝኣመሰሉ ሃገራት እዮም። ብምዃኑ ነዚ 
ዝተቐመጠ ማዕቀብ ኢትዮጵያ ጥራሕ እንተይኾነስ 
ኣሜሪካ’ውን እዩ ዝጎድእ። ኢትዮጵያ ከይሓዘት 
ብቀይሕ ባሕሪ ዕውት ክትኸውን ኣይትኽልን።ኸዚ 
ዘሎ ጉዳይ ወፃኢ ኣሜሪካ ብደለልትን ውልቀ ሰባትን 
ብጉጅለ ህወሓት ዝተመስረተ እዩ። ኸዚ ዘለዉ ውልቀ 
ሰባት ጥቕሚ ኣሜሪካ ናብ ጎኒ ብምግዳፍ እናተጉዓዙ 
እዮም። ንሳቶም ኣልቃይዳ ግብረ ራዕዲ ኢሎም 
እንትስይሙ ማንም ኣየፍቅዱን። ንሕና ዝበደለና 
ዝኸፋፈለና ህወሓት ዝባሃል ጉጅለ ኣብ ፓርላማ ግብረ 
ራዕዲ ከምዝኾነ እንትንውስን ምቕባል ግቡኦም እዩ። 
እዚ ኣሜሪካ ዲፕሎማሲ ድኽመት መርኣያ እዩ። 
ብምዃኑ ዴሞክራሲ ምንቅስቓስ ብጥንቃቀ ምሓዝ 
ይግባእ።

ሕቶ፡- ድሕሪ እቲ ለውጢ ኣሰራርሓ 
ዲፕሎማሲ ኣንፈት ኢትዮጵያ ዘምፅኦ ለውጢ 
ኣሎ ዶ?

ኣይተ እንዳለ፡- ዝፈርሑዎ ኢትዮጵያ ድሕሪ 
እቲ ለውጢ ዝቐረፀቶ ዲፕሎማሲ ኣንፈት እዩ። ቅድም 
ክብል ዝነበረ ኢትዮጵያውያን ዘዋርድን ንንግድን ውልቀ 
ሰባትን ጥቕሚ ዝተቐረፀ እዩ። ብሓፈሻ እቲ ዲፕሎማሲ 
እናገልገለ ዝነበረ ንሓደ ጉጅለ እንበር ንኢትዮጵያውያን 
ኣይነበረን። ኣብዚ ኸዚ እዋን ዲፕሎማሲ ኣጀንዳ 
ካብ ምቕባል ናብ ምሃብ ተቐይሩ እዩ።ከም ቕድሚ 
ኸዚ ምስ ዝተወሰኑ ሃገራት እንተይኾነስ ጥቕማ ምስ 
ዝተፈላላዩ ሃገራት ስለዝኾነ ዝምጥን ዲፕሎማሲያዊ 
ርክብ እናተኸተለት እያ። ኣብዚ ሰዓት ናይ ኣሜሪካ 
ማዕቀብ እናተደኸመ እዩ። እዚ ዝኾነ ካልኦት ሃገራት 
ጠንካራ ሕውነት ምፍጣር ስለዝካኣልን ጠንካራ ሃገራት 
እናተፈጠሩ ከምዘለዉ እዩ።

ሕቶ፡- እዚ ማዕቀብ ከም ፅቡቕ ኣጋጣሚ 
ምውሳድ ይካኣል ዶ ይኸውን?

ኣይተ እንዳለ፡- ኢትዮጵያን እዚ ከም ሰናይ 
ኣጋጣሚ ምጥቃም ይግባእ። በቢ ሃገሩ ዘለዉ 
ኣምባሳደራት ንዲፕሎማስን ናብ ዜጋታት ቕርብ 
ኢሎም  ክሰርሑ ኣለዎም። ሃገራዊ ጥቕሚ ብምቕዳም 
ብሓባር ምንቅስቓስን ምስራሕን ይግባእ። ኣብ መላእ 
ሃገር ሰላም ምርግጋዕን ምፍጣር ኣለዎ። ከም መንግስቲ 
ሃፍቲ ኣጠቓቕማን ብዝግባእ ምፅናዕ ከምኡ’ውን 
ሕድሕድና ክንከባባር ኣለና። ሓገዝ ካብ ምፅባይ ኣብ 
ሃገር ዘሎ ዓቕሚ ምጥቃምን ስትራቴጂ ብምውፃእ 
ቀትርን ለይትን ምስራሕ ይግባእ።

ዲፕሎማሲያዊ ኣካይዳ ኢትዮጵያ ዘፈር ብዙሕን 
ምስ ዝተፈላለዩ ሃገራት’ውን ርክብ ክህሉ ይግባእ። 
ሓቂ ንምዝራብ ማዕቀብ ክዋሃብ ዝነበሮ ንሱዳንን 
ግብፅን እዩ ነይሩ። ኣሜሪካውያን ዴሞክራሲ 
ዝብልዎ ንባዕሎም ጥቕሚ ጥራሕ ምዃኑ ክንፈልጥ 
ኣለና። ዝኾነ ኾይኑ መንግስቲ ኣሜሪካ ኣብ ግድብ 
ህዳሴ ዘለዎ ፖሊሲ ከምዘይተቐየረ ብሕብረት ኣፍሪካ  
ኣደራዳሪነት ክፍታሕ ከምዘለዎ ምእማን ኣብ ግምት 
ውሽጢ ክኣቱ ኣለዎ። ካብዚ ብዝዘለለ እዚ ማዕቐብ 
ንኢትዮጵያ መንቅሒ ደወል እዩ። ዲፕሎማሲ 
ምፍታሽን ብዙሕ ስራሕ ምስራሕ ከምዝግበአና 
ኣመላኻቲ እዩ።

 ንዝነበረና ፃንሒት ነመስግን 
ኣይተ እንዳለ ፡-ኣነውን የመስግን።

ዝኸበርኩም ኢትዮጵያውያን፣
ዝኸበርኩም ፈተውቲ ኢትዮጵያ፣
ክቡራትን ክቡራንን፣
ሃገርና ኢትዮጵያ እትርከበሉ ጂኦ-ፖለቲካዊ ሎሚ 

ከምትማሊ መዕረፊት ናይ ዓለም ዓይኒ ኮይኑ ይርከብ። 
ካብ ባሕሪ ሜዲትራንያን ቐፂሉ ኣብ ናይ ዓለም ታሪኽ 
ኣብ ዝግበሩ ዝተፈላለዩ ናይ ንግዲ ምንቕስቓሳት ዝጥቀስ 
ቐይሕ ባሕሪ እዩ። ኣብዚ ዞባዊ ዓብላላይነት ምዃን ኣብ 
ፖለቲካን ቚጠባን ዓለም ለኸ ዓብዪ ትርጉም ከምዘለዎ 
ይእመን። ስለዚ ብዙሓት ሃገራት ካብ ካሊእ ከባቢታት 
ዓለም ብምምፃእ ኣብ ዙርያ ቐይሕ ባሕሪ ናይ ኣፅዋር 
ሰፈር ካብ ምምስራትን ፖለቲካ ኢዶም ካብ ምእታውን 
ሓሊፎም ዶብ  ምልማዕ፣ ንግዲታት መስመር  ምዝርጋሕ 
ክገብሩ ኣይረአዩን። 

ኢትዮጵያ ምስ ቐይሕ ባሕሪ ሓቢራ ዝተፈጠረትን 
ዝነበረትን ሃገር እያ። ካብ ቐደም ጀሚሩ ኣብ ቐይሕ ባሕሪ 
ዝግበር ዝነበረ ምንቕስቓስ ፖለቲካዊ፣ ወተሃደራዊን  
ንግድን ፍሉጥ ግደ ነይርዋ እዩ። ናትና ተሳትፎ ካብ 
ካልኦት ሃገራት ፍልይ ዘብሎ ፍልፍል ድሌትና ምስ 
ቐይሕ ባሕሪ ብዘለና ቕርበት ዝተተሓሓዘ ብምዃኑ እዩ። 
ዋላ ካብዚ ክንርሕቕ እንተንደሊ 'ውን ካብ ፖለቲካ 
ቐይሕ ባሕሪ ክነምልጥ ኣይንኽእልን። ከም ሕማቕ 
ዕድል ኮይኑ ሓደ ሓደ ኣካላት ምስ ቐይሕ ባሕሪ ዘለዎም 
ድሌት ስዒቡ ድሌቶም ዝሳኻዕ ዝመስሎም ኢትዮጵያ 
ክትዳኸም እንተላ እዩ ኢሎም እዮም ዝኣምኑ። እዚ 
ድማ ከም ሉኣላውነት ሃገር ፍፁም ተቐባልነት የብሉን። 
ጥቕሚ ሃገርና ብሓይሊ ወይ ብዲፕሎማስያዊ ፅዕንቶ 
ንስእኖ ምንም ዓይነት ድሌት ከምዘይብልና ክፍለጥ 
ኣለዎ። ንሕና ከም ሃገር ካብ ቐይሕ ባሕሪ  ጥቕሚ 
ንምርካብ እንትንትልም ምስ ኩሎም ጎረባብትና ብሂብካ 
ምቕባል ዝተመስረተ ኣካይዳ እዩ ምበር፣ ምስ ማንም 
ፀገም ብምፍጣር ኣይኮነን። ናይ ሓባር ድሌትና ሓቢርካ 
ንምስኻዕ ተረዳዲእና፣ ብሰላማዊ መገዲ ከምንሰርሕ  
ታሪኽ  ዲፕሎማሲና   ኣብነት ክኸውን ይኽእል እዩ።

ካሊእ ኢትዮጵያ ኣብ ከባቢ ቐይሕ ባሕሪ ምስ 
ዘለዋ ጂኦ-ፖለቲካዊ ጥቕሚ ሓሊፉ  ፍልፍል ሩባ ኣባይ 
ብምዃናን ናይ ቐርኒ ኣፍሪካን ሰሜን ምብራቕ ኣፍሪካን 
ኩነታት ናይ ምውሳን ዓቕሚ ኣለዋ። ካብ ስልጣነ ግሪክ 
ጀሚሩ ኣውሮፓውያንን ኤስያውያንን ንኢትዮጵያ 
ንምርካብ ካብ ዝተግህሉ ምኽንያታት እቲ ሓደ ፍልፍል 
ኣባይ ንምፍላጥን ንምቑፅፃርን ከምዝኾነ መዛግብት 
ታሪኽ የርድኡ። 

በዞም ክልቲኦም ጂኦ-ፖለቲካዊ ምኽንያታት 
ዝተላዕለ ኢትዮጵያ ኣብ ቐርኒ ኣፍሪካ፣ ኢሉ'ውን 
ብብርኪ ክፍለ ዓለም ኣፍሪካ ሓያል እናኾነት 
እንተመፂኣ ጥቕሞም ዝንካእ ዝመስሎም ኣካላት ክሰግኡ 
ከምዝኽእሉ ግልፂ እዩ።

ኮይኑ ግና ክፍለጥ ዘለዎ ሓቒ ኣሎ፤ ቐደም ይኹን 
ሐዚ ኢትዮጵያ ኣብ ናይ ካልኦት ጥቕሚ ምንም ዓይነት 
ስግኣት ናይ ምፍጣር ዕላማ የብላን። ብተማሳሳሊ 
ካልኦት ሃገራት 'ውን ኣብ ናይና ሃገር ፅልዋ ክፈጥሩልና 
ኣይንደልን። ለውጢ ስዒቡ ኣብቲ ጎደቦ ዝተረጋግዑ 
ኩነታት ክፍጠርን ምስቲ ከባቢ ዘለና ርክብ ክጠናኸር 
ዝሰራሕናዮም ስራሕቲ ኣለዉ እዮም። ምስ ኤርትራ ዘለና 
ርክብ ምሕዳሱን ብሓፈሻ ኣብቲ ጎደቦ ዝፈጠርናዮ ፅቡቕ 
ርክብን ምትእስሳርን ነቲ ከባቢ ዝዕዘቡ ሓይልታት ደስ 
ከምዘይብሎም ሓቒ እዩ።

ሃገርና ኢትዮጵያ ኣብ ቐረባ ግዜ ምስ ሱዳን ኣትያቶ 
ዘላ ኩነታት ቕድሚ ሕዚ ምስ ዝነበረና ፅቡቕ ናይ ነዊሕ 
ዘመናት ርክብ ተተሓሒዙ ክፍተሸ እንተሎ ፈፂሙ 
ክፍጠር ከምዘይብሉ ግልፂ እዩ። ሕዚ 'ውን እንተኾነ 
ንዘመናት ዝፀንሐ ፅቡቕ ርክብ ተሓሳቢ ብምግባር 
ዝተፈጠረ ፀገም ዶብ ብሰላማዊ ኩነታት ንምፍታሕ 
ክንሰርሕ ኢና። ሱዳናውያን 'ውን ካብ ምስፍሕፋሕን 
ፅልኢ ካብ ምፍጣርን ወፂኦም ንሰላም ጠጠው ክብሉ 
ተስፋና እዩ።

ምዕባለ ኢትዮጵያ ምርኣይ ዘይደልዩ ኣካላት ዋና 
ዕላመኦም ድኽምቲ ኢትዮጵያ ምፍጣር እዩ። ነዚ ድማ 
ሰለስተ መገዲታት ይጥቐሙ። ንኢትዮጵያ ብዝተፈጥረ 
ምችው ኣጋጣሚ ተጠቒሞም ምስ ጎረቤት ሃገራት 

ኣብ ሃገራዊ ጂኦ-ፖለቲካዊ ጉዳይት ምኽክር ብምግባር፣ ካብ 
ኮሚቴ ፈፃሚ ስራሕ ብልፅግና  ዝተመሓላለፈ መልእኽቲ

ብዅናት ምትሕሓዝ፣ ኢኮኖሚ ኢትዮጵያ ምድኻም፣ 
ከምኡ 'ውን ብኸባብያዊን እምነትን ክጓነፁ ምግባር 
እዩ። ኢትዮጵያ ካብ ቐደም ጀሚራ ምስ ብዙሓት 
ወረርቲ ውግእ ኣሕሊፋ እያ። እዞም ፀላእቲ እዚኦም ዋና 
ዕላመኦም ኢትዮጵያ ዕረፍቲ ረኺባ ኣብ ምዕባለ ጎደና 
ከይትሕምበብ እዩ ነይሩ። ርግፅ እዩ እቲ ዝሓለፈ ኵናት 
ንሃገርና ብዝተወሰነ መልክዑ ኣዳኺምዋ ሃሊፉ እዩ። 
ካብቲ ኵናት ሓሊፉ ናይ ኢትዮጵያ መስመራት ንግዲ 
ብምሓዝ፣ ካብ ባሕሪ ወፃኢ 

ብምግባር ከምኡ 'ውን ዓለም ለኸ ልቓሕን ሓገዝን 
ረኺባ ዓበይቲ ፕሮጀክትታት ከይተካይድ ዕንቕፋት 
ብምፍጣር ቚጠባ እዛ ሃገር ንምሑንኳል ፃዕሪ ተገይሩ 
እዩ። ግድብ ኣብ ሩባ ኣባይ ይኹን ካልኦት ግድባት 
ንምህናፅ ኢትዮጵያ ኣብ ታሪኻ ዝገበረቶም ፃዕሪታት 
ዕውት ዘይኮንሉ ምኽንያት እዚ እዩ ነይሩ። 

ካብ ሩባ ኣባይ ግቡእ ጥቕሚ ምርካብ ከይንኽእል 
ካብ ዝገበሩና ምኽንያታት ነቲ ፕሮጀክት መስርሒ 
ዝውዕል ገንዘብ ሕፅረት፣ ነንባዕልኻ ኣብ ኵናት ምእታው 
ከምኡ 'ውን ኣሳላልፋ  ፖለቲካዊ ዓለም ተለዋዋጢ 
ብምዃኑ እዩ።  

ሓደ ሓደ ሓይልታት ኣብ ኢትዮጵያ ብጎረቤት 
ሃገራት ዝፍጠሩ ጎንፅታት ብምልዕዓልን ብምድጋፍን፣ 
ኣብ ሃገር ውሽጢ ፖለቲካዊ ዓመፅቲ  ብምድጋፍ ህዝቢ 
ነንባዕሉ ኣብ ኵናት ክኣቱ ብምግባር፣ ሃገራት ገበርቲ 
ሰናይ ከይሕግዛ ብምግባር፣ ወዘተ… ኣባይ ከይንጥቀም 
ዝከኣሎም ኩሉ ይገብሩ ከምዝነበሩ ይፍለጥ እዩ።

ኣብ ኢትዮጵያ ኩለ መዳያዊ ፅዕንቶ ብምፍጣር 
ብሽም ሰብኣዊ ሓገዝ ተበፃሕነት ከምኡ 'ውን ብሰላምን 
ብሽም መሰል ሰብኣዊ ፅዕንቶ ክግበር ይረአ እዩ። ነቲ 
ለውጢ ስዒቡ ኢኮኖሚያዊ ምምሕያሽ እንትንገብርን 
ናይ ፖሊሲ ናፅነትና ንምሕላው ከይንንቀሳቐስ እግርና 
ካብ ዝጎቱና እቲ ሓደ እዩ፤ ብዲፕሎማሲ መልክዕ 
ዝመፅእ ፅዕንቶ እዩ። ንሕና ብግብረ ራዕዳዊነት ንምስያም 
ኣብ ዝተገደድናሉ ገበን ጁንታ ናይ ዲፕሎማሲ ወገናትና 
ብቐሊሉ ተመልኪቶም ፅዕንቶ ክገብሩልና ይረአዩ እዮም።

ሩባ ኣባይ ብናይ ባዕልና ገንዘብ ሰሪሕና ናብ መወዳእታ 
ምብፃሕና፣ ኣብ ቐይሕ ባሕሪ ዝነበረና ዓብላልነት 
ንክንመልስ ተጊህና ምስራሕና፣ ምስ ኤርትራ ዝነበረና 
ዝተባላሸወ ርክብ ኣሐዲስና ቤተሰብ ምምስራትና፤ 
ናይ ጁንታ ውግእ ንሶም ካብዝተፀበይዎ ወፃኢ ኣብ 
ዝሓፀረ ግዘ ውሽጢ ክነሸንፍ ምኽኣልና። ናይ ባዕልትና 
ኢኮኖሚ ንምዕባይ ናይ ዓሰርተ ዓመት ምምሕያሽ 

ኢኮኖሚ ምህናፅና፤ ኣብ ሓድነትን ምትሕብባርን ጎስጓስ 
ብምግባር ናብ ሓያል ሃገር እናተጓዓዝና ምዃና ዘየሐጎሶም 
ሓይልታት ከምዘለዉ ግልፂ እዩ። 

እዚ እዋን እዚ ኢትዮጵያውያን ክልተ ነገራት ፈልዮም 
ብምፍላጥ ብጥንካረ ደው ዝብልሉ ግዘ እዩ። ናይ ውሽጢ 
ጉዳይና ብኽርክር ብናይ ፈላጣት ዝርርብን እንፈትሖም 
እዮም። እዚኦም ዝተፈጥሩ ብሓደ ለይቲ ኣይኮኑን። ንሕና 
ናይ ብዙሕ ግዜ ወረስቲ ኢና። ዕዳ ዘለዎ ሰብ ክልተ ነገር 
ክሰርሕ ይግደድ። በቲ ሓደ ወገን ናይ ዘይነበረሉ ዕዳ 
ክኸፍል ይግደድ። ብኻሊእ ወገን ድማ ሕዚ ዝገጠሙና 
ፀገማት ይፈትሕ። ንሕና ዝገጠመና እዚ እዩ። ናይ ግዜ 
ጉዳይ እንተዘይኮይኑ ናይ ውሽጢ ፀገምና ክንፈትሕ 
ከምንኽእል ዘወላውል ኣይኮንን።

ናይ ደገ ፈተና ግና ግዜ ዝህበና ኣይኮነን። ኣብ 
መርከብ ዝተሳፈሩ ተጓዓዝቲ ክከራኸሩን ክናሓንሑን 
ዝኽእሉ መጀመርያ እታ መርከብ እንትትህሉ ጥራሕ 
እዩ። እናጠሓሉ መሰል፣ ምይይጥ፣ ንሕንሕን ልዝብ ወዘተ 
የለን። ጉዳይ ሃገር 'ውን ከምዚ እዩ። ኣቦታትና ናፅነትን 
ሉአላውነትን ሃገርና ኣኽቢሮም ክነብሩ ዝኸኣሉ ጉዳይ 
ውሽጢ ሃገሮም ከይፈተኖም ቐርዩ ኣይኮነን። 

ኣብዚ ሕዚ ሰዓት ኣብ ሃገርና ገጢሞምና ዘለዉ ከም 
ሞትን ምምዝባል ዜጋታት ነዚ ክፍጠር ዝገብሩ ዘለዉ 
ሓይልታት ንህልውና ሃገርናን ዜጋታትና ስግኣት ስለ 
ዝኾኑ ኣብ ትሕቲ ቚፅፅር ናይ ምውዓልን ልዕልና ሕጊ 
ናይ ምኽባር ስራሕቲ ተጠናኺሩ ክቕፅል እዩ።  

ኣብ ዝሕዚ ሰዓት ብየማንን ፀጋምን ዘጋጠመና ሓደጋ 
ንምፍሻል፤ ኣፈሺልና ናብ ዝጀመርናዮ ጉዕዞ ስልጣነ 
ንምግስጋስ ከም ተዛራቢ ሓንቲ ቓል፣ ከም መኻሪ ሓደ 
ልቢ  ኮይና ጠጠው እንብለሉ ግዘ እዩ። ብፍላይ ኣብ 
ቕድሜና ዘለዉ ክልተ ሃገራዊ ተልእኾታት ብዝግባእ 
ብምውፃእ ኢትዮጵያ ሰብ ከምዘለዋ ክነረጋግፅ ኣለና። 
እቶም ክልተ ሃገራዊ ተልእኾታት ካልኣይ ዙር ምምላእ 
ማይ ግድብ ህዳሰን ሃገራዊ መረፃ ብዓወት ምፍፃምን 
እዮም። እዚኦም ክልቲኦም ንዕድል ኢትዮጵያውያን 
ወሰንቲ እዮም። 

ሻድሻይ ሃገራዊ መረፃ ሰላማዊን ዲሞክራስያዊን 
ኮይኑ ክውዳእ ኣብ ናይ መወዳእታ ምዕራፍ እንርከብ። 
ናይ ተናሕናሕቲን መረፅትን ምዝገባ ተኻይዱ፣ ጎስጓስ 
መረፃን ካልኦት ንመረፃ ዘድልዩ ነገራት ተወዲኦም ሕዚ 
ቐርዩ ዘሎ ድምፂ ናይ ምሃብ ከይዲ እዩ። እዚ ብዓወት 
ምዝዛም ንሃገርና ዓብዪ ዓወት ሒዙ ክመፅእ እዩ። 
ኢትዮጵያ ኣብ ህንፀት ዲሞክራስያዊ ስርዓት እትገብሮ 

ስግግር ሓደ ብርኪ ከምዘዕብዮ ምንም ዘወላውል 
ኣይኮነን። እዚ መረፃ እዚ ዲሞክራስያዊን ተኣማንነቱን 
ሓልዩ ክዛዘም ኩሎም ኣካላት ክተሓባበሩ በዚ ኣጋጣሚ 
ፃውዒትና ነቕርብ።

ብወገን መንግስቲ ዝተጀመሩ ልዕልነት ሕግን ሰላምን 
ናይ ምኽባር ስራሕ ተጠናኺሩ ክቕፅል እዩ። ብተፈላለዩ 
ምኽንያታት ካብ መረበቶም ዝተመዛበሉ ዜጋታትና 
ብቕልጡፍ ናብ መረበቶም ክምለሱ ዝተፈላለዩ ኣካላትን 
ህዝብናን ብምትሕብባር ክስራሕ እዩ። መንግስቲ ኣብ 
ትግራይ ዝጀመሮ ዳግም ህንፀት ስራሕቲን ሰብኣዊ 
ሓገዝን ምስ ፈተውትና ተጠናኺሩ ዝቕፅል ይኸውን።  

ናይ እምነትን ብሄርን ፍልልያት ከም ሃፍቲ ጥራሕ 
ብምቑፃር፣ ሓደ ኮይና ከምብዙሕ፣ ብዙሓት ኮይና ከም 
ሓደ ብምንቅስቓስ፣ ዝጀመርናዮም ኩሎም ፕሮጀክትታት  
ብዝግባእ ፍጥነትን ደረጃን ክንዛዝም፤ካብ ቃል ንተግባር 
ቀዳምነት ብምሃብ፤ ሓይሊ ምክልኻልና ብምሉእ 
ዓቕምና ብምድጋፍ፤ ፖለቲካዊ ኣመራርሓና ኣብ ሃገራዊ 
ተልእኾ ትኹረት ክገብር፤ ኣብተፈላለዩ ክፍልታት ኣለም 
ዝርከቡ ዲፕሎማትና  ኣብ መድረኽ ዓለም ንሃገርና 
ብብቕዓት ዝተወከሉ ምዃኖም ከምስክሩ ኣለዎም። 
ትውልደ ኢትዮጵያውያንን ኢትዮጵያውያንን ንሃገርና 
ዝጠቅም  ኩሉ እናገለፁ፣  ኣብ ጎኒ ሃገሮምን ህዝቦምን 
ብምዃን ሃገሮም ምፍታዎም ከምስክሩ ከምዝግበኦም 
ፃውዒትና ነቕርብ። 

በዚ ኣጋጣሚ ምስ ግድብ ህዳሰ ተተሓሒዙ 
ኢትዮጵያ ክትረኽቦ ዝግባኣ ጥቕሚ ክሕሎ 
ድምፅኹም ብምስማዕ  ድምፂ ኮይንኩም 
ናይ ሃገርና ድምፂ ክስማዕ፣ንሓቒ ክትብሉ 
ኣብ መድረኻት ኣለም  ሚድያታት ማእኻላይ 
ምብራቕ እናተኻራኸርኩም ንኢትዮጵያ ዘለኩም 
ሓልዮት ክተመስክሩ ኣለኩም። ሃገርና ንዓኩም 
ዘለዋ ክብሪ ልዑል እዩ። ምስ ሉኣላውነት ሃገርና 
ተተሓሒዙ ዝገጥሙና ፅዕንቶታት ብሞያኹምን 
ብድምፅኹምን እናመከትኩም ንሃገርኩም ዘለኩም 
ሓልዮት ክተመስክሩ ኣለኩም። ከምዚ እንትኾን 
እንተሎ ንሃገሮም ኣብ ሜዳ ካብ ዝተሰውኡላ 
ንፉዓት ኣቦታትና ሃገርና ፈልያ ኣይትሪኤኩምን። 
ታሪኽ እናስታወሰኩም ከምዝነብር ዘጠራጥር 
ኣይኮነን።

ኮሚቴ ፈፃሚ ስራሕ  ፓርቲ ብልፅግና 
20 ግንቦት2013 ዓ.ም

ኣዲስ ኣበባ

ዜና ወጋሕታ

ትርሓስ ፍቃዱ

ኣዲስ ኣበባ፡- ኣብ ሆስፒታላት መንግስቲ ክልል 
ትግራይ ሕክምና ቫይረስ ኮሮና ንምጅማር ምድላው 
ከምዝተወደአ ቢሮ ጥዕና ጊዚያዊ ምምሕዳር ክልል 
ትግራይ ኣፍሊጡ።ኣብ ትግራይ ንክልተ ሚሊዮን 
ንዝኾኑ ሰባት ኽታበት መከላኸሊ ኮሌራ ክወሃብ እዩ።

  ሓላፊ  ቢሮ  ጥዕና ግዝያዊ ምምሕዳር ክልል 
ትግራይ ዶክተር ፋሲካ ዓምደስላሴ ሆስፒታል ሂዎ  
ሕክምና ፅኑዕ ሕሙማን ኮሮና  ኣብ ዝጎብነይሉ እዋን 
ንግልጋሎት ዜና ኢትዮጵያ ከምዝገለፅዎ፤ካብ መቐለ 
ውፅእ ኢሉ ዝርከብ ሆስፒታል ሂዎ ቕድሚ ኣዋርሕ 
ግልጋሎት ፅኑዕ ሕሙማት  ቫይረስ ኮሮና ምሃብ 
ጀሚሩ።

ቫይረስ ኮሮና ብቐሊሉ ዝጠፍእ ብምዃኑ በቲ 
ቫይረስ ንዝተሓዙ ሕሙማን  ዓርሱ ዝኸኣለ ፈሊኻ 
መፅንሒ ማእኸል  ምፅናሕን ምሕካምን ዘዋፅእ 
ከምዘይኮነ ኣመልኪቶም።

ኣብዚ ሐዚ እዋን በቲ ቫይረስ ዝተትሓዙ ሕሙማት 
እቲ ሕብረተሰብ ኣብ ዝጥቀመሉ  ትካል ጥዕና  ዝተፈለየ 
ህንፃ ብምፍላይ ምስ ኻልኦት ግልጋሎታት ብዝተዋደደ 
መልክዑ ሕክምና ምሃብ ከምዝከኣል ኣብ ሆስቲታል 
ሂዎ ዝተጀመረ ምንቅስቓስ መምሃራይ ከምዝኾነ 
ኣመልኪቶም።

ኣፍቲ ሆስፒታል ዝተጀመረ  ተሞክሮ ኣወሃህባ 
ሕክምና ፅኑዕ ሕሙማት ኮሮና ብምውሳድ ናብ ኻልኦት 
ሆስፒታላት መንግስቲ ንምስፍሕፋሕ ተተሊሙ 
እናተሰርሐ ከምዘሎ ተዛሪቦም።

ኣብ ኸይዲ ድማ ኣፍቲ ክልል ዝርከቡ ኻልኦት 
ሆስፒታላት መንግስቲ ተሞክርኡ ብምስፍሕፋሕ  
ግልጋሎት ፅኑዕ ሕሙማት ቫይረስ ኮሮና ንምጅማር 
ተተሊሙ እናተሰርሐ ከምዝርከብ ኣፍሊጦም።

ቫይረስ ኮሮና ንምክልኻል ብኣውርኡ ሕክምና 
ዘይኮነስ መከላኸሊ መገዲ ተግባራዊ ምትግባር 
ከምዝኾነ ገሊፆም።

እቲ ሕብረተሰብ ካብ ዝምልከቶም ትካላት፣ኣቦታት 
ሃይማኖት፣ሰብሞያ ጥዕና፣ዝመሓላለፉ መልእኽትታት 
ተግባራዊ ብምግባር  ሓላፍነት  ምክልኻል ሕማም 
ንኽዋፃእ ኣገንዚቦም።

ሜዲካል ዳይሬክተር ሆስፒታል ሂዎ ሲስተር 

መኣርግ ገ/ሄር

  ኣዲስ ኣበባ፡-  ለውጢ ሙሉእ ዝኸውን ኣብ ከይዲ 
ናብ ኩሉ ዜጋ በፂሑ ተጠቓሚ ክገብር እንተሎ እዩ ክብሉ 
ፕሬዚዳንት ኣካዳሚ ኣመራርሓ መለስ ዜናዊን  ኣካቢ 
ቦርድ ኣመራርሓ ስራሕ ትካል ፕረስ ኢትዮጵያ ኣይተ 
ኣወሉ ኣብዲ ገሊፆም።

ኣይተ ኣወሉ ትካል ፕሬስ ኢትዮጵያ ዝኸፈቶ መፅንሒ 
ህፃናት ኣብዚ ሰሙን እዚ መሪቖም ኣብዝኸፈትዎ ግዘ 
ከምዘፍለጡዎ፣ ደቂ ኣንስትዮ ሓፍቲ፣ ውላድካን ኣዴኻን 
ክንብል እንተለና ካብ ቓላት ሓሊፉ ብተግባር ዝረአ ነገር 
ምስራሕ የድሊ እዩ።መንግስቲ ኣብዛ ሃገር እዚኣ ዘምፀኦ 
ለውጢ ናይ ቓላት ፀወታ እንተይኮነስ ኣብ መሬት ወሪዱ 
ሕድ ሕድ ዜጋ ተጠቃሚ ንምግባር ቖላሕታ ሂቡ እናሰርሓ 
እዩ።

ኣብዚ ሕዚ ዝግበር ዘሎ ምንቅስቓስ ስዒቡ ለውጢ 
ዝተመልከቱ ፀላእትና ጉዕዞና ጠጠው ንምባል እናሞከሩ 
ምዃኖም ዝጠቐሱ ኣይተ ኣወሉ፣ እቲ ሙከራ ሕዚ 
ዝተጀመረ እንተይኮነስ ንዘመናት ዝነበረ እዩ።ኢትዮጵያ 
ብምዕባለ ልዑል ቦታ ዝነበራ ሃገር  ዋላ እንተኾነት ዝነበሩ 
ፅዕንቶታት ብሓደ ተሓባቢርና ብዘይ ምምካትና ናታቶም 
ተረዳእቲ ኮይና ነቐዝ ዝበልዖ ስርናይ ይልእኹልና ነይሮም 
እዮም ኢሎም።

       ከም ገለፃ ኣይተ ኣወሉ፣ ለሙ ዘበን ብዝተፈለየ 
ኩነታት 350ሺሕ ሄክታር ስርናይ ካብ ወፃኢ ይኣቱ 

ዝነበረ 20 ሚልዮን ኩንታል ስርናይ ክትካእ ተኻኢሉ 
እዩ።ሓድነትና ኣጠናኺርና እንተቐፂልና ዘይንበፅሖ ቦታ 
የለን ዝበሉ እቶም ፕሬዚዳንት፣ ሰራሕተኛታት ትካል 
ፕሬስ ኢትዮጵያ ኣብዚ ውሽጢ ትካል እዚን ኣብታ ሃገርን 
ዘሎ ለውጢ ኣብ ሽትኡ ንምብፃሕ ተሓባቢሮም ክሰርሑ 
ኣተሓሳሲቦም።

ተጠባባቂት ዳይሬክተር ስርዓተ ፆታ ትካል ፕረስ 
ኢትዮጵያ ወይዘሮ ብርሃኔ ደመቀ ብወገነን፤ ሕዚ እዚ 
ትካል እዚ ዘጣየሾ ማእኸል መፅንሒ ህፃናት ፅዕንቶ 
ሰራሕተኛታት ደቂ ኣንስትዮ ዘቓልልን ንስርሐን ትኹረት 
ክህባ ዝገብር እዩ ኢለን።

 ኣብዝ ሕዚ ሰዓት ሰላም ንሃገርናን ንህዝብናን 
ዓብዪ ዋጋ ኣለዎ ዝበላ እተን ተጠባባቒት ዳይሬክተር፤ 
ካብ ሰላም ፍቕሪ፣ ሓድነት፣ ብልፅግና ምርካብ ዝካኣል 
እንትኾን  ካብ ጎንፂ ግና ክነትርፍ እንኽእል ክሳራ ምዃኑ  
ክንርዳእ ይግበአና ኢለን።ስለዝኾነ ሕዚ ኣብ ሃገርና ካብ 
ደገ ዘንፀላልወና ዘሎ ሓደጋ ሓድነት ዝጥይቕ ብምዃኑ 
ፍልልይ  ንጎኒ ብምግዳፍ  ሰላምን ሓድነትን ብምጥንኻር 
ዜግነታዊ ሓላፍነትና ክንዋፃእ ይግባእ ኢለን። 

ብኻሊእ ወገን ሰራሕተኛታት እቲ ትካል ኣብዝሃብዎ 
ርኢቶ፣ እዚ ትካል እዚ ማእኸል መፅንሒ ህፃናት ምጅማሩ 
ኣብ ሰራሕተኛታት ደቂ ኣንስትዮ ዝነበረን ፅዕንቶ ብዝላዕለ 
ብርኪ ዘቓልል እዩ።ስርሐን ብዝግባእ ብምስራሕ ነዚ 
ትካል ኢሉ ‘ውን ንዕቤት እዛ ሃገር ዝኸኣለኦ ኣስተዋፅኦ 
ከበርክታ ከምዝሕግዘን ገሊፀን እየን።

‹‹ለውጢ ሙሉእ ዝኸውን ዜጋታት 
ተጠቀምቲ እንተገይሩ ጥራሕ እዩ››

-ኣይተ ኣወሉ ኣብዲ 

ኣብ ሆስፒታላት መንግስቲ ክልል ትግራይ ሕክምና 
ቫይረስ ኮሮና ንምጅማር ምድላው ተገይሩ

•ክልተ ሚሊዮን ንዝኾኑ ሰባት ኽታበት መከላኸሊ ኮሌራ ክወሃብ እዩ

ኣምለሰት ገብረስላሴ ብወገነን ኣፍቲ ሆስፒታል 
ንዝሓለፉ ኽልተ ኣዋርሕ እናተሓከሙ ዝፀንሑ 118 ፅኑዕ 
ሕሙማት ቫይረስ ኮሮና እቶም 77 ሓውዮም ከምዝኸዱ 
ተዛሪበን።ኻልኦት 16 ተሓከምቲ ድማ ህይወቶም 
ከምዝሓለፈ ገሊፀን።

ኣብዚ ሐዚ እዋን  ምስ ምውሳኽ ቑፅሪ ተሓከምቲ 
ተተሓሒዙ ዘጋጠመ ሕፅረት ናውቲ ሕክምና ዕንቅፋት 
እናፈጠረ ከምዝኾነ ተዛሪበን።ብፍላይ ድማ  ሕፅረት 
ኣርተፍሻል መሳርሒ መተንፈሲ  ኣብ ኣዋህባ ሕክምና 
ዋና ፀገም ከምዝኾነ ኣፍሊጠን።

ብኻሊእ ዜና ኣብ ትግራይ ንክልተ ሚሊዮን ንዝኾኑ 
ሰባት ኽታበት መከላኸሊ ኮሌራ ንክወሃብ ምድላው 
ከምዝተገበረ እቲ ቢሮ ኣፍሊጡ።ንኽስተት ኮሮና 
ስግኣት ዝኾኑ ኹነታት ብምፍጣሮም መከላኸሊ ክታበት 
ምሃብ ኣድላዪ ከም ዝኾነ  ኣመልኪቱ።

ምክትል ሓላፊ ቢሮ ጥዕና  ጊዚያዊ ምምሕዳር 
ክልል ትግራይ ዶክተር ጌታቸው መኮነን ንግልጋሎት 
ዜና ኢትዮጵያ ከምዝገለፅዎ፣ ኣብ 13 ወረዳታት እቲ 
ክልልን ኣብ መዕቖቢ ካምፕታን መከላኸሊ ኽታበት 
ሕማም ኮሌራ ንምሃብ ምድላው ተገይሩ።

ኽታበት ዝወሃበሎም ቦታታት ብሰብ ሞያ ኣብ 
ዝተገበረ መፅናዕቲ ነቲ ሕማም ኣብ ዝተቓልዑ ከባብታት 
ከምዝኾነ  ተዛሪቦም።ካብ ዝቕፅሉ ኽልተ ሰሙናት 
ጀሚሩ ክልተ ሚሊዮን ንዝኾኑ ክፋል ሕብረተሰብ 
ኽታበት ንምሃብ ምድላው ከምዝተገበረ ኣፍሊጦም።

ስራሕቲ  መከላኸሊ ኽታበት ብዝተሳኸዐ ኹነታት 
ንኽካየድ ብምክትል ሓላፊ ቢሮ ዝምርሑ ሽዱሽተ 
ዝተፈላለዩ ኮሚቴታት እስካዕ ወረዳ ተጣይሾም ስራሕ 
ከምዝጀመሩ ኣፍሊጦም።

ሚኒስቴር ጥዕና ፌደራልን ኻልኦት መንግስታዊ 
ዘይኮኑ ትካላትን ወፍሪ ናይቲ ኽታበት ዝተሳኸዐ 
ንኽኸውን ግደኦም እናተዋፅኡ ከምዝኾኑ እቶም 
ምክትል ሓላፊ ቢሮ  ተዛሪቦም።

ካብ  ሓለዋ ጥዕና ፌደራልን ካልኦት  ትካላት  
ውሽጢ ዓድን ወፃእን ተወሳኺ ድጋፍ መድሓኒት 
እንተተረኺቡ ተወሳኺ ክልተ ሚሊዮን ህዝቢ 
ንምኽታብ ከምዝተተለመ ተዛሪቦም።

ኣፍቲ ክልል ኹነታት ሰላምን ፀጥታን ዘተኣማምን 
ብምግባር  ስሩዕ  ግልጋሎት ጥዕና ነቲ ህዝቢ ንምሃብ 
እቲ ጊዚያዊ ምምሕዳር ብቖራፅነት እናሰርሐ ከምዝኾነ 
ተዛሪቦም።

መኣርግ ገ/ሄር

 ኣዲስ ኣበባ፡-  ኣሜሪካ ኣብ ታሪኻ ሃገራት ናይ 
ምፍራስን ምብፅባፅን ፀባይ ስለ ዘለዋ ነዚኣ ምስዓር ዝከኣል 
ሃገራዊ ሓድነት ብምጥንኻር ከምዝኾነ ኣብ ዩኒቨርስቲ 
ኣዲስ ኣበባ መምህር ፖለቲካል ሳይንስ ዶክተር ደመቀ 
ኣጪሶ ኣፍሊጦም።ኣሜሪካ ኣብ ውሽጢ ሓንቲ ሉኣላዊት 
ሃገር  ጣልቓ ኣትያ ‹‹እዚ ካብዚ ኣውፅ፣ እዚ ናብዚ ኣእትዎ›› 
እናበለት መምርሒ ዋሃቢት ምዃን ብናይ ዝኾነ ዓለም ሕጊ 
ተቐባልነት ከምዘይብሉ ኣመልኪቶም።

ዶክተር ደመቀ ብፍላይ ንጋዜጣ ኣዲስ ዘመን 
ከምዝገለፅዎ፣ ኣሜሪካ ኣብ ታሪኻ ሃገራት ናይ ምፍራስን 
ምብፅባፅን ፀባይ ስለዘለዋ ምስዓር ዝካኣል ሃገራዊ ሓድነት 
ብምጥንኻር እዩ።ናይ ደገ ፅዕንቶ ኣብ መንግስቲ ኢትዮጵያ 
እንተይኮነስ ኣብ ሉኣላውነት ሃገር ዝተፈፀመ ድፍረት 
እዩ።ናይ ውሽጢ ጉዳይ ከም ቤተሰብ ብናይ ባዕልኻ 
ዝፍታሕ ብምዃኑ ኣብ ናይ ደገ ፅዕንቶ ቖላሕታ ሂብካ 
ምትሕግጋዝ ይግባእ።

ኣሜሪካ ዕላማ ገይራ እትሰርሖ ዘላ ኣይንኡ ይምቹ? 
ምስመን እንተዝሰርሕ ይምችው? ዝብል ብምስላሕ ናይ 
ባዕላ ጥቕሚ ንምሕላው እዩ።

ኣሜሪካ ንመሰል ደቂ ሰባት ተገዲሳ ኣይኮነትን ብዝብል 
ጥራሕ ምዝራብ ኣይካኣልን ዝበሉ ዶክተር ደመቐ፣ ዋላ 
እኳ ንመሰል ደቂ ሰባት ተገዳሳ ኣይትግበሮ፣ ንሃገራት ናይ 
ምፍራስ ልምዲ ስለዘለዋ ነዚ ጉዳይ ብጥንቓቐ ምርኣይ 
ግቡእ እዩ ኢሎም።

ካብ ኢትዮጵያ መንግስቲ ብተፃራሪ ደው ዝበሉን 
ንኣሜሪካ መንግስቲ ሓበሬታ ዘቕብሉ ኣብወፃኢ ዝነብሩ 
ኣካላት ስለ ዘለዉ ካብ ስምዒታዊነት ወፂእና ብሜላ ናይ  
ዲፕሎማሲ ሓቒ ምርኣይ ከምዘድሊ ኣታሓሳሲቦም።

ድሕሪ ሕዚ ምስ ኣሜሪካ ተፈላሊና ኢና ብዝብል ሓሳብ 
ምኹራይ ኣየድልን፤ ሕብረት ኣውሮፓ ሓዊሱ ዓበይቲ ናይ 
ፋይናንስ ትካላት ብኣሜሪካ ስለ ዝጥምዘዙ ጥንቓቐ 
ከምዘድሊ ኣመልኪቶም።

ከም ገለፃ ዶክተር ደመቀ፣ ካብ 2006 ዓ.ም.ፈ ጀሚሩ 

‹‹ኣሜሪካ ኣብ ታሪኻ ሃገራት ናይ ምፍራስን 
ምብፅባፅን ፀባይ ስለ ዘለዋ ነዚኣ ምስዓር 

ዝካኣል ሓድነት ብምጥንኻር እዩ››
-ዶክተር ደመቀ ኣጪሶ 

ኢትዮጵያ ንኣሜሪካ ዘሸግሩ ዝነበሩ ከም ኣልሻባብ ዝበሉ 
ራዕዳውያን ከትዋጋእ ፀኒሓ እያ።ርክብን ትሕብብርን 
ክልቲአን ሃገራት ልዕሊ ሚኢቲ ዓመት ዘቑፀረ ዋላ እንተኾነ 
ሕዚ መንግስቲ ኣሜሪካ ዝኻዶ ዘሎ ኣካይዳ ነዚ ታሪኽ እዚ 
ብዜሮ ዘራብሕ እዩ። 

ኣብ ምብራቕ ኣፍሪካ መብዛሕትኡ ስራሕ ብመንግስቲ 
ኢትዮጵያ ይስራሕ ከምዝነበረ ኣሜሪካ ትፈልጥ እያ 
ዝበሉ ዶክተር ደመቀ፣ ኣብዚ ሕዚ ሰዓት ግና ከም ቅዋም 
መንግስቲ ኣሜሪካ ክልቲኦም ሃገራት ተጎዳእቲ ክኾኑ 
እዮም ኢሎም።ካብዚ ተላዒሉ ክልቲኦም ሃገራት ሞያዊ 
ዲፕሎማሲ ክኽተሉ ይግባእ ኢሎም።

ኣሜሪካ ኣብ ኢትዮጵያ እትገብሮ ዘላ ኢድ ኣእታውነት 
ብዝምልከት ኢትዮጵያ ጥበባዊን ሞያዊን ዲፕሎማሲ 
ክትጥቀም ከምዘለዋ ጠቚሞም።ኣሜሪካ እትገብሮ ዘላ 
ምንቕስቓስ ካብ ሰብኣዊ መሰል ተገዳስነት ዝፈልፈለ 
ከምዘይኮነ ዓለም ትፈልጥ እያ።ፈተውታ ዝኾና ሃገራት 
ብምሕጓስ ብሄራዊ ጥቕማ ምሕላው እዩ ኢሎም።

ኣሜሪካ ብዙሓት ሃገራት  ዘፍረሰትን ዘተራመሰትን 
ሃገር ስለዝኾነት ብወገን ኢትዮጵያ ዝውሰድ ዘሎ መልሲ 
ጥበባዊን ሞያዊን ዲፕሎማሲ ዝተላበሰ ክኸውን ከምዘለዎ 
ኣመልኪቶም።ስምዒታዊ፣ ቑጠዐን ዘየድልዩ ቓላት 
ምድርባይን ኣግባብ ከምዘይኮነ ጠቚሞም።

ህዝቢ ኢትዮጵያ ሓድነቱ ብምጥንኻር ሰላም ሃገሩ 
ብምርግጋፅ ንመንግስቲ ክሕግዝ ኣለዎ።ኣሜሪካ እትጥቐሞ 
ኣብ ሃገር ውሽጢ ዘሎ ዘይምርግጋዕ ስለ ዝኾነ ነዚ 
ክነፅብቦን ክነቕርዮን ይግባእ።

‹‹ኣሜሪካ ንዜጋታታ  እኹል ሓለዋ ምግባር 
ዘይትኽእል ሃገር  እያ ኔራ›› ዝበሉ ዶክትር ደመቀ፣ ኣሜሪካ 
ብሄራዊ ጥቕማ ክተኽብር እትኽእል ኣብ ካልኦት ሃገራት 
ፅዕንቶ ብምግባር ከምዝኾነ ጠቒሞም እዮም።

ኣሜሪካ ኣብ ውሽጢ ኢትዮጵያ ኣብ ብዙሕ ቦታታት 
ምግሓስ መሰል ደቒ ሰባት ኣብ ዝፍፀመሉ ግዜ ምንም 
ኢላ ኣይትፈልጥን።ጁንታ ህወሓት ኣብ ምክልኻል 
ሰራዊት ኢትዮጵያ ምግሓስ ገበን እንትፍፅም ትንፍስ 
ኣይበለትን።ሕዚ ተቖርቃሪት መሲላ ዝመፀት መሰል ደቒ 
ሰባት ምኽንያት ገይራ ናይ ባዕላ ዕላማ ንምስኻዕ እዩ።

ኣዲስ ኣበባ(ኤፍ ቢ ሲ)፡-መንገዲ ቅልጣፈ ኣዳማ ኣዋሽ 
ንግዲ ወፃኢን ኣታዊን ንምስላጥ ወሳኒ ግደ ኣለዎ ክብሉ  
ቐዳማይ ሚኒስትር  ኣብይ ኣሕመድ ኣፍሊጦም። በዚ ድማ 
እቲ መገዲ ኣብ ምዕባለ ኢኮኖሚ ሃገርና ቁልፊ ግደ ከምዘለዎ 
ኢዮም ገሊፆም።

ብፍላይ ኮሪደር ኢትዮ ጂቡቲ 70 ሚኢታዊ ወፃኢን 
ኣታውን እዛ ሃገር ዝንቀሳቐሰሉ ብምዃኑ ደረጃ መንገዲታት 
ምምሕያሽ ንኹለ መዳይ ለውጥን ምዕባለን ዘይትካእ ግደ 
ኣለዎ ኢሎም።

ድኽነትን ድሕረትን ታሪክ ዝኾነሉ ርሑቕ ከምዘይኮነ 
ብምግላፅ፥ ዝተጀመሩ ፕሮጀክትታት እናዛዘምና ሪቫን 
ክንቆርፅ ኢና ኢሎም።

ኣዳማ ኣዋሽ መንገዲ ቅልጣፈ 130 ኪሎ ሜትሮ ዝሽፍን 
እንትኸውን፣ እቲ ዝተጀመረ ምዕራፍ 60 ኪ.ሜ ዝሽፍን ኢዩ።

እቲ ልዕሊ 6 ነጥቢ 6 ቢሊየን ብር ዝሓትት መንገዲ 
ወፃኢኡ ብባንኪ ልምዓት ኣፍሪካ ብልቓሕ ከምዝሽፈን 
ተገሊፁ። 

መንገዲ ቅልጣፈ ኣዳማ ኣዋሽ ንግዲ ወፃኢን ኣታዊን 
ንምስላጥ ወሳኒ ግደ ኣለዎ ተባሂሉ

ኣዲስ ኣበባ(ኤፍ ቢ ሲ)፡-ከይዲ ህንፀትን ተሳትፎ 
ህዝቢን ዓቢዪ ግድብ ህዳሰ ኢትዮጵያ ዝዝክር ሙዚየም ኣብ 
ኣዲስ ኣበባ ክህነፅ ኢዩ።

እቲ ሙዚየም ኣቢያተ መፃሕፍቲ ሓዊሱ ዝኽሪ 
ዝተፈላለያ ትካላት ዘካትት ከምዝኾነ ዳይሬክተር ርክብ 
ህዝቢ ቤት ፅሕፈት ብሄራዊ መተሓባበሪ ህዝባዊ ተሳትፎ 
ግድብ ህዳሰ ኣይተ ሃይሉ ኣብርሃም ተዛሪቦም።

ኣብ ኣዲስ ኣበባ ዓቢዪ ፓርክ ግድብ ህዳሰ ንምህናፅ 
ርኽክብ ካርታ ተዛዚሙ ስራሕቲ ዲዛይን እናተኻየደ 
ከምዝርከብ ከም ኣብነት ገሊፆም።

ህንፀት እቲ ግድብ እንትዛዘም እቲ ቤት ፅሕፈት 
መተሓባበሪ እውን ግድኡ ስለዝዛዘም ኣብ ቀፃሊ ኣብ ምስናድ 
ታሪኽ ብምትኳር ከምዝቕፅል ኢቢሲ ፀብፂቡ። ህንፀት ግድብ 
ህዳሰ ድሕሪ ክልተ ዓመት ሙሉእ ብሙሉእ ክዛዘም እዩ።

ከይዲ ህንፀትን ተሳትፎ ህዝቢን ዓቢዪ ግድብ ህዳሰ 
ኢትዮጵያ ዝዝክር ሙዚየም ክህነፅ እዩ

ኣዲስ ኣበባ (ኤፍ ቢ ሲ)፡-ፖሊስ ንግድብ ህዳሰ ጥንኩር 
ደጀን ሓይሊ ከምዝኾነ ዳግም ከምዘረጋገፀ ኮሚሽነር ጀነራል 
ፖሊስ ፌዴራል ደመላሽ ገብረሚካኤል ገሊፆም።

እቶም ኮሚሽነር እዚ ዝገለፁ፣ ኣብ ፓርክ ወዳጅነት ኣብ 
ዝተሰናድአ መደብ ርኽክብ ፅዋዕ ግድብ ህዳሰ ተረኺቦም 
ኣብ ዘመሓላለፉዎ መልእኽቲ ኢዩ።

“ፖሊስ ከም ዓይኒ ብሌንና ንንከባኸቦ ግድብ ህዳሰ ናይ 
ገንዘብን ኣካልን መስዋእቲ ብምኽፋል ብዘተኣማምን ኩነታት 
7/24 ሰዓታት ካብ መጥቃዕቲ ውሽጢን ወፃኢን ሓይሊታት 

እናሓለወ ይርከብ” ኢሎም።
ህንፀት ግድብ ህዳሰ ኣብዚ ሕዚ እዋን 80 ሚኢታዊ 

ከምዝተዛዘመን ኣብ ዝቕፅሉ ኣዋርሕ ድማ ካልኣይ ዙር 
ምልኢት ማይ ጋህዲ ከምዝኸውን እውን ኣብሪሆም።

እቶም ኮሚሽነር ጀነራል ኣብ መልእኽቶም፣ ፖሊስ 
ህንፀት እቲ ግድብ ካብ ዝጅምር ኣትሒዙ ንዝሓለፉ 10 
ዓመታት ልዑል ሓይሊ ሰብ ብምምዳብ ምስ ካልኦት 
ሓይሊታት ፀጥታ ብምውዳድ ሓለዋ እናገበረ ከምዝኾነ 
ገሊፆም።

ፖሊስ ንግድብ ህዳሰ ጥንኩር ደጀን ሓይሊ ከምዝኾነ ዳግም ኣረጋጊፁ እዩ

ዜና ወጋሕታ

ትርሓስ ፍቃዱ

ኣዲስ ኣበባ፡- ኣብ ሻድሻይ ሃገራዊ መረፃ፤ኸይዲ 
ቅድመን ድሕረን መረፃ ብዝምልከት ስልታዊ ክትትል 
ክንገብር ኢና ክብሉ ዋና ኮምሽነር ኮምሽን ሰብኣዊ መሰል 
ዶክተር ዳንኤል በቀለ ኣፍሊጦም።

እቲ ኮምሽን ኣብ እዋን መረፃ ተፈፃሚ ክኸውን 
ዝግበኦ ብዓል ሽዱሽተ ነጥቢ ኣጀንዳታት ሰብኣዊ 
መሰል ንፓርትታት ኣብ ዘፋለጡሉ እዋን እቶም ዶክተር 
ከምዘፍለጥዎ፤ኮምሽን ሰብኣዊ መሰል ኣብ ኸይዲ መረፃ  
ሰብኣዊ መሰል ይኽበር ምህላው ስልታዊ ኣካይዳ ከም 
ዘለዎ ኣፍሊጦም።

ከም ገለፃ ዶክተር ዳንኤል፣ ቕድሚ ድምፂ መውሃቢ 
መዓልቲ፤ከምኡ‘ውን ድሕሪ እቲ መረፃ ኣብ ዘለዉ እዋናት  
ዲሞክራሲያውን ሰብኣውን መሰላት ንኸይጠሓሱ 
ዝግበር ቑፅፅር ኣሎ።ሰብኣዊ መሰላት እንተተጣሒሶም 
ብቕልጡፍ ንኽእረሙ ፃዕሪ ክግበር እዩ።ብፍላይ ድሕሪ 
ኸይዲ እቲ መረፃ ተተሓሒዙ ናይ ምድርጃው፤ካብ ሓደ 
ቦታ ናብ ኻልእ ክፋል ሃገር ናይ ምንቅስቓስ መሰል፣ሓሳብ 
ብናፅነት ምግላፅን ጥሕሰት ሰብኣዊ መሰል ንኸይግበሩ 
ስልታዊ ኽትትል ብሰፊሕ ክስራሕ እዩ።

ጥሕሰት ሰብኣዊ መሰል ኣፍቲ ቦታ ተረኺቡ  ካብ 
ምፅባፃብ ሓሊፉ፤ንጥሕሰት ዝተጋለፁ ጉዳያት ቐዲሙ 
ምፅናዕን ፍታሕ ዝኾኑ ስጉምትታት ናይ ምንዳይ 
ሓለፍነት ኣለና ዝበሉ ዶክተር ዳንኤል፤ነዚ ድማ ካብ 
ከይፈራሕና  ናይ ስራሕ እምነት ዓቕሚ ብዝፈቐዶ መጠን 
እናተንቀሳቐስና ኢና ኢሎም።ኣብቲ ስልታዊ ኽትትል 
መረፃ ሞያዊ ስነ ምግባር ብዝተላበሰ መልክዑ ፀብፃባት 
ብምጥንኻር ክስራሕ እዩ።

ምስ ምንቅስቓስ ፓርትታን ዝምልከቶም ኣካላትን 
ተተሓሒዙ ኮምሽን ሰብኣዊ መሰል ኢትዮጵያ ኣብ 
እዋን መረፃ ክፍፀሙ ዝግበኦም ብዓል ሽዱሽተ ነጥቢ 
ኣጀንዳታት ሰብኣዊ መሰል ከም ዘዳለዉ ዝገለፁ እቶም 
ዋና ኮምሽነር፤ኣብ መረፃ ዝሳተፉ ተነሓናሕቲ ፓርትታን 
ሕፁያትን መረፃ እንተስዒሮም ሰብኣዊ መሰላት ንምኽባር 
ዝወስድዎም ስጉምትታት ብዝምልከት ኣብ ማንፌስቶ 
መረፃ ብግልፂ ንኸቕመጡ ዝብል ሓደ ነጥቢ ከምዝኾነ 

‹‹ቅድመን ድሕረን መረፃ ስልታዊ 
ኽትትል ክንገብር ኢና››

- ዶክተር ዳንኤል በቀለ 

ገሊፆም።
ዶክተር ዳንኤል ከም ዝገለፅዎ፤እቲ ኮምሽን ሕፅረት  

ዓቕሚ፣ ገንዘብን ሓይሊ ሰብን እንተሃለዎ ‘ውን ስራሕቲ 
ብዝተኽኣለ መጠን እናሰርሐ እዩ።ፓርትታት ፖለቲካ 
‘ውን ኮምሽን  ሰብኣዊ መሰል ኣብ ዝሰርሖም ስራሕቲ 
እምነት ኣሕዲሮም ክጉዓዙ ይግባእ።

ምኽትል ሰብሳቢ ቦርድ መረፃ ኢትዮጵያ ኣይተ 
ውብሸት ኣየለ፤ኮምሽን ሰብኣዊ መሰል ሻድሻይ ሃገራዊ 
መረፃ ዲሞክራሲያዊ  ንክኸውን  እናገበሮ  ዝርከብ ፃዕሪ 
ብምድናቕ እቲ ቦርድ ኮምሽን ንዘውፀኦ ብዓል ሽዱሽተ 
ነጥቢ ኣጀንዳታት ተፈፃሚ ንክኸውን ድጋፍ ከምዝገብር 
ተዛሪቦም።

ኮምሽን ሰብኣዊ መሰል ኢትዮጵያ ዕላዊ ኣብ ዝገበሮን 
ኣብ እዋን መረፃ ተፈፃሚ ክኾኑ ኣለዎም ኢሉ ካብ መንጎ 
ዘቐመጦም በዓል ሽዱሽተ ነጥቢ ኣጀንዳታት ሰብኣዊ 
መሰል ጎንፂ ካብ ዝቕስቅሱ ዘረባታት ፅልኢት ከምኡ ‘ውን 
ካብ ናይ ሓይሊ ስጉምቲ ምቑጣብ ኣድላይ ከምዝኾነ 
ዘተሓሳስብ ነጥቢ  እቲ ሓደ እዩ።ብተወሳኺ ድማ ኣብ 
ኢትዮጵያ ሕውስዋስ ፖለቲካን ቀውሲ ሰብኣዊ መሰልን 
ብዘላቒ ንምፍታሕ ከምኡ ‘ውን ንሰብኣዊ መሰላት 
ምኽንያት ዝኾኑ ጉዳያት  ሕጊ፣ፖሊሲን  ምምሕዳርን  
ንምፍታሽን ምምሕያሽ ንምግባር  ብዕሊ ቃል ንኽኣትዉ  
ኣተሓሳሲቡ።

ኣዲስ ኣበባ (ኤፍ ቢ ሲ)፡- ኣብ ክልል ትግራይ 
ዘጋጠሙ ፀገማት ንምፍታሕ ብዕቱብ እናተሰርሐ ምዃኑ 
ኣብ ቤት ምኽሪ ፌዴሬሽን ቀዋሚ ኮሚቴ ጉዳያት 
ዴሞክራሲያዊ ሓድነት፣ ትምህርቲ ሕግ-መንግስቲን 
ህንፀት ሰላምን ገሊፁ።

ዋና ፈፃሚ ስራሕ ግዚያዊ ምምሕዳር ክልል ትግራይ 
ዶክተር ኣብርሃም በላይ፣ ሰላም ትግራይ ንምርግጋፅን 
ዘጋጠሙ ፀገማት ንምፍታሕን ምስቲ ቀዋሚ ኮሚቴ 
ተዛቲዮም።

እቲ ቀዋሚ ኮሚቴ፣ ኣብ ክልል ትግራይ ዘለዉ 
ፀገማት ብዘላቒነት ንምፍታሕ ዘኽእሉ ሓገዛት ነቲ 
ግዚያዊ ምምሕዳር ንምግባር ትኹረት ሂቡ ከምዝሰርሕ 
ኣብቲ እዋን ዘተ ገሊፁ።

ምስ ጉዳይ ወሰን መሬትን ሕጊን ስርዓትን 
ተተሓሒዙ ህዝቢ መሰረት ብምግባር ብህፁፅ ምላሽ 
ምሃብ ኣብ ዝከኣለሉ ዛዕባ ኣመለኪቶም እውን ዘቲዮም።

ኣብዚ ሕዚ እዋን ብዘሎ እዋናዊ ፀገም ምኽንያት 

ክልል ትግራይ ኣድላዪ ኣታዊ ንምርካብ ማሕለኻ 
ስለዝኾነ ፣ እቲ ፀገም ብምርኣይ በጀት እቲ ክልል 
ብፍሉይ ኩነታት ምምዳብ ኣብ ዝኽኣለሉ ኩነታት 
ተመያይጦም።

ኣብ ጉዳይ ፀጥታን ድሕንነትን ከምኡ'ውን 
ተመዛበልቲ ኣድላዪ ከይዲ ተማሊኡሎም ናብ 
መረበቶም ንኽምለሱ ከምዝሰርሕ ምስቲ ቀዋሚ ኮሚቴ 
ኣብ ዝተገበረ ልዝብ ኣንፈት ተቐሚጡ።

ብተመሳሳሊ ዜና ዶክተር ኣብርሃም በላይ፣ መዕርፎ 
ነፈርቲ ኣኽሱምን ሽረን ስረሖም ምጅማር ኣብ ዝከኣለሉ 
ኩነታት ምስ ኣመራርሓታት ትካል ኤርፖርታት 
ተዛቲዮም።

ብፍላይ መዕርፎ ነፈርቲ ሽረ ኣብ ቀረባ እዋን 
ናብ ስራሕ ንኽምለስ ከምዝግበር ኣብ እዋን እቲ ዘተ 
ዝተሓበረ እንትኸውን፣ መዕርፎ ነፈርቲ ኣኽሱም ድማ 
ኣድላዪ ስራሕቲ ፅገና ክግበረሉ ኢዩ ምባሉ ግዜኢ 
ፀብፂቡ።

ኣብ ክልል ትግራይ ዘጋጠሙ ፀገማት ንምፍታሕ 
ብዕቱብ እናተሰርሐ ምዃኑ ተገሊፁ

ኣዲስ ኣበባ(ኤፍ ቢ ሲ)፡-ትካል ተራድኦ 
ኣሜሪካ(USAID) ምስ ማሕበራዊ ረድኤት ትግራይ 
(ማረት) ብምትሕብባር ንሓረስቶት ትግራይ 20 ትራክተራት 
ከምዝድግፍ ኣፍሊጡ።

እተን ትራክተራት ኣብቲ ክልል ንዘጋጠመ ፀገም 
ንምፍታሕ ዝሕግዛ ከምዝኾና ዝገለፁ ኣብ ማረት 
ላዕለዋይ በዓል ሞያ ዓውዲ ምምሕያሽ ናብራ ኣይተ ረዘነ 

ገብሩ፥ ንሕድሕደን 1 ነጥቢ 2 ሚሊየን ብር ዝተገዝኣ 
ኢየን ኢሎም።ንሽዱሽተ ወረዳታት ከምዝከፋፈላ እውን 
ገሊፆም።

ንሕድሕደን 3 ኦፕሬተራት ብምቑፀር 14 ሺሕን 800 
ሓረስቶት ተረባሕቲ ክኾኑ ኢዮም ኢሎም ኣይተ ረዘነ 
ገብሩ።ካብ ሎሚ መዓልቲ  ሓሙስ ጀሚሩ ንወረዳታት 
ከምዝከፋፈላ ድማ ገሊፆም።

ትካል ተራድኦ ኣሜሪካ ምስ ማረት ብምትሕብባር 
ንሓረስቶት ትግራይ 20 ትራክተራት ክድግፍ ኢዩ

መኣርግ ገ/ሄር

ኣዲስ ኣበባ፡-ፕሮግራም ምግቢ ዓለም  (WPF) 
ኣብ ትግራይ ንልዕሊ ሓደ ሚልዮን ሰባት ህፁፅ ምግቢ 
ሓገዝ ከምዘቕረበ ኣፍሊጡ።

ፕሮግራም ምግቢ ዓለም  (WFP) ኣብ ዘውፀኦ 
መግለፂ ከምዝሓበሮ፣ ምክፍፋል ህፁፅ ሓገዝ ካብ 
ዝጅምር ጀሚሩ ኣብ ወርሒ መጋቢት ኣብ ክልል 
ትግራይ ዞባ ሰሜን ምዕራብን ደቡብን ንሓደ ሚሊዮን 
ሰባት ህፁፅ  ሓገዝ ምግቢ ኣቕሪቡ።

እቲ መግለፂ ከምዝሕብሮ ኣስቴር በየነ ዝተባህለት 
ጓል 43 ዓመትን ኣዶ 7 ቖልዑትን ዝኾነት በቲ 
ዝተፈጥረ ኵናት ስዒቡ ገዝኣን ኣዝርእታን ኣብ በረኻ 
ሓዲጋ ሂወታ ክተድሕን ሃዲማ እያ።በዚ ምኽንያት 
ኣስቴር ካብ ዝተፀገዐትሉ ጎረቤት ንእሽተይ ምግቢ  
እናተሓገዘት ኣብ ብጥሜት ትነብር ነይራ።ኣስቴር 
ኣብ ሰሜናዊ ምዕራብ 50 ኪሎሜትር ካብ ከተማ ሽረ 
እንዳስላሴ ርሒቓ ዓዲ ምሌን ዝተባህለ ቑሸት እያ 
እትነብር።እቲ ትካል ክሳብ እቲ ትነብረሉ ቑሸት ከይዱ 
ሓገዝ ስለ ዝገበረላ ቕድሚኡ ካብ ዝነበረ ፀገም ጥሜት 
ኣብ ዝሓሸ ኩነታት ከምእትርከብ ምግላፃ እቲ መግለፂ 
ይሕብር። 

እቲ ትካል ኣብቲ ዞባ ን4ሽሕ500 ቑሸታት ህፁፅ 
ሓገዝ ምግቢ ዘቕረበ እንተኸውን፣ በቢ 6 ሰሙን 
ዘቅርቦ ሓገዝ ምግቢ ብምብፅሑ ኣስቴር እዚ ትካል 
እዚ ናብ ቐረበኦም ከይዱ ክሕግዞም  ብምኽኣሉ ደስ 
ከምዝበላ እቲ መግለፂ ይሕብር።

ካብ ወርሒ ሚያዝያ ጀሚሩ እዚ ትካል ናብ ሰሜን 
ምዕራብ 13 ወረዳታት ከብፅሕ ክኢሉ እዩ።ከምኡ 'ውን 
885ሽሕ  ተሓገዝቲ ከምዝሓገዘ ገሊፁ።

ብተወሳኺ WFP ኣብ ወርሒ መጋቢት ኣብ 
ዞባ ደቡብ ሰለስተ ወረዳታት 168ሽሕ ሰባት ዝሓገዘ 
እንትኸውን ብድምር ናብ ሓደ ነጥቢ 05 ሚልዮን 
ህዝቢ  ሓገዝ ኣባፂሑ እዩ።

ፕሮግራም ምግቢ ዓለም  ህፁፅ ሓገዝ ምግቢ ናይ 
ምቅራብ ሐላፍነት ኣለዎ እዩ ዝበለ እቲ መግለፂ፣ እቲ 
ሓገዝ ኣብ ዞባ ሰሜናዊ ምዕራብን ደቡብን ናብ 2ነጥቢ 
1 ሚልዮን ህዝቢ ንምዕባይ ይሰርሕ ከምዘሎ ኣብ 
መግለፂኡ ኣፍሊጡ።

ኣብዚ ሕዚ ሰዓት ብድምር 5ነጥቢ 2ሚልዮን 
ህዝቢ ማለት 91ሚኢታዊ ህዝቢ ትግራይ ብምኽንያት 
እቲ ኵናት ህፁፅ ናይ ምግቢ ሓገዝ ከምዘድልዮ ገሊፁ 
እዩ።

ፕሮግራም ምግቢ ዓለም ንልዕሊ ሓደ 
ሚልዮን  ሰባት ህፁፅ ሓገዝ ምግቢ 

ምቕራቡ ኣፍሊጡ

ስለዘይኽእሉን ናይ ሓሳብ ድርቂ ስለዝሃረሞምን 
ከምዝኾነ ኣፍሊጦም።

 ምንዛሕ መረዳእታ ሓሶት  ብልዑል ኹነታት 
ንሚዲያ ዓብዪ ፈተና እናኾነ ዝመፀ  ጉዳይ እዩ።እዚ 
ኣብ ዝሓለፉ እዋናት ኣብ ኢትዮጵያ ብስፍሓት 
እናተሰራጨወ ይርከብ።ብፍላይ ድማ ኢትዮጵያ 
ኣብ ብዙሕ ፃዕርታት ዘለትሉ ኣብዚ ሐዚ እዋን ፤ኣዝዩ 
ዝተረጋገዐን ሓቃዊ ዝኾነን መረዳእታ ኣብ ዘድልየሉ 
እዋን እዞም ኣካላት ፈፂሙ ሕሶት ዝኾነን መሰረት 
ኣልቦን መረዳእታታት ብምፍጣር ህዝቢ ምድንጋር 
ዝጀመሩሉ ኹነታት ከምዘሎ ኣመልኪቶም።

ካብ ኣኼባ ስራሕ ፈፃሚ  ብልፅግና ሸሊኹ ዝወፀ 
ብዝብል ኣብዚ ሰሙን እዚ ዘውፅእዎ መረዳእታታት 
ኣፍቲ ኣኼባ ዘይተነገሩ፤ኣብ ዝተፈላለዩ እዋናት፣ኣብ 
ዝተፈላለዩ መድረኻት እቶም ቐዳማይ ሚኒስትር 
ዝተዛረብዎም ድምፅታት ቖራሪፆም ብምግጥጣም 
ሙሉእ ሓሳብ ክኸውን ብምግባር ዝሰርሕዎ ኣዝዩ 
ዝወረደ፣ተራን መሰረት ኣልቦን ስራሕ ከምዝኾነ 
ኣፍሊጦም።

መዋደድቲ መረዳእታ ሕሶት እዚ ኣብ ዝገብሩሉ 
እዋን ምስ ውድቀትን ጥፍኣትን ኢትየጵያ ዝምነዩ 
ሓይልታት ወፃኢ ብትልሚ፣ብተግባርን ብፋይናንስን 
ተሓባቢሮም ክሰርሑ ከምዝኽእሉ ዋላ ሓደ ጥርጥር 
የብሉን።እዚ ሐዚ ዝኸውን ዘሎ ብሓደ ወገን ዓብዪ 
ሙሁሮ  ስለዝኾነ ተሞክሮ ክውሰደሉ ይግባእ 
ኢሎም።

ንቐፃሊ ከምዚኦም ዝበሉ ነገራት ብቐሊሉ ጠጠው 
ክብሉ ስለዘይኽእሉን ክቕፅሉ ስለዝኽእሉን፤ካብዚ 
ዝገደደ ዝተዋደደን ዝተፈብረኸን መረዳእታ 
ዜጋታትና ከጋጥሞም ስለዝኽእል መንግስቲ 
ንመረዳእታ ሓሶትን ናይ ፅልኢት ዘረባታትን ነቲ 
ኣዋጅ መሰረት ገይሩ ዝወስዶ  ስጉምቲ መአረምታ 
ከምዘሎ ኾይኑ  ዜጋታታት ዓርሶም ክሕልዉን 
ክጥንቀቑን ከምዘለዎም ኣተሓሳሲቦም።

መንግስታዊ ሕጋዊ ኣሰራርሓ ተጠቒሙ ስጉምቲ 
መአረምታ ክወስድ እዩ፤ይኹን ‘ምበር ዜጋታትና 

ሓቃዊ መረዳእታ ዝሰራጨወሉ ጥራሕ ዘይኮነስ  
ናይ ሓሶት መረዳእታ ‘ውን  ኣዝዩ ብዝቐልጠፈ 
ኹነታት እናተሰራጨወ ኣብ ዘለሉ እዋን ኣብ ስሩዕን 
ዲጂታልን ሚዲያታት ዝመሓላለፉ መረዳእታታት  
ቕድሚ ምእማኖም እቲ ፍልፍል ብዝግባእ 
ምምርማር፣ምስልሳልን ከምኡ ‘ውን ካብ ኽልተን 
ሰለስተን  ፍልፍል መረዳእታታት ሓቃውነቶም 
ከፃርዩ ከምዝግበኦም ኣመልኪቶም።እቲ መረዳእታ 
ብዝግባእ ሚዛናውቱ ኣፃርዮም ንኽቕበሉ መፀዋዕታ 
ኣቕሪቦም።

መንግስቲ ኣብ ኸይዲ እቲ ለውጢ  ትካላዊ 
ብዝኾነ መገዲ ክምራሕ ኣለዎ፤ኸይዲ ስርዓት 
ዲሞክራሲ ሓቃውን ሚዛናውን ብዝኾነ መረዳእታ 
ክድገፍ ኣለዎ ኢሉ ካብ ዝሰርሖም ስራሕቲ እቲ 
ሓደ  ኣዋጅ  ፅልኢት ዘረባን ናይ ሓሶት መረዳእታን 
ምውፅኡ እዩ።እዚ ድማ ግጉይን ህዝቢ ዘደናግርን 
ብተወሳኺ ድማ ግቡእ ዘይኮነ ስምዒትን ግንዛበን 
ዝፈጥር መረዳእታ ብፍላይ ንበዓል ቤት መረዳእታ 
ይኹን ንውልቀ ሰባትን ትካላትን ተሓተትቲ ዝገብር 
ኣሰራርሓ ሕጊ ኣለዎ ኢሎም።

መንግስቲ ሕጊ ከኽበር ክገብርን ህዝቢ 
ንምደንጋር፣ጎንፅን ዘይምርድዳእን ንምፍጣር፣ኣብ 
መንጎ ህዝብን መንግስትን ጥርጣረ ንምዝራእ 
ዝግበሩ ሓላፍነት ዝጎደሎም ኣሰራርሓታት ኣብ 
ድሕሪት ዘለዉ ኣካላት፣ውልቀ ሰባት ይኹኑ ትካላት 
ፈልዩ ሕጊ ናይ ምኽባርን ኣግባብ ተሓታትነት 
ንኽሰፍን ዝግበር ኣካይዳ ኣጠናኺሩ ከምዝቕፅል 
ይኣምን ኢሎም።

ዶክተር ቢቂላ ከምዝበልዎ፤ልዕሊ ኹሉ 
ግን ዜጋታት ብውልቆም ሓላፍነት ክወስዱ 
ኣለዎም።ኣብዚ ዘበን ዝስማዕ ነገር ኹሉ መጋገዪ 
ዝኾነሉ እዋን እዩ።ነንርእሱ  ንኽጓነፅ ዝፍጠሩ 
መረዳእታታት ብምህላዎም ብዝኾነ መገዲ  
ዝንገሩ መረዳእታታት ቕድሚ ምቕባልና ደጋጊምና 
ምርኣይን፤ ሓቃውነቱ ምርግጋፅን ውፅኢቱ ዕዙዝ 
ከምዝኾነ ኣፍሊጦም።

‹‹ናይ ሓሳብ ድርቂ...

ዜና ወጋሕታ

 ኣዲስ ኣበባ፡- ኢትዮጵያ ካብ ደገ ንዝመፃ ዝኾነ 
ዓይነት ፅዕንቶን ወረራን ናይ ምምካት ልምድን 
ብቕዓትን ኣለዋ እዩ ክብሉ ምክትል ዋና ኣዛዚ ሓይሊ 
ባሕርን ሓላፊ ሎጂስቲክስን ፌዴሪኢ  ኮሞዶር  ዋለፃ  
ዋቻ ገሊፆም። 

ኮሞዶር  ዋለፃ ምስ ትካል ፕሬስ ኢትዮጵያ ኣብ 
ዝገበርዎ ቓለ መሕትት ከምዝገለፅዎ፣ ዝኾነ ዓይነት 
ናይ ደገ ሓይሊ  ንኢትዮጵያ ክደፍር ኣይኽእልን። ካብ 
ደገ ንዝመፅ ዝኾነ ዓይነት ሓይሊ ንምምካት ሓይሊ 
ኣየር፣ ሓይሊ ባሕሪ ከምኡ 'ውን  ሓይሊ ምድሪ 
ተናቢቦም  እዮም እናሰርሑ ዝርከቡ። ዝኾነ ዓይነት 
ሓይሊ ንምምካትን ከምኡ 'ውን ንምጥቓዕ ኢትዮጵያ 
ኣብ ሙሉእ ብቕዓት እያ እትርከብ። 

 ኣብዚ ሕዚ ሰዓት ናይ ደገ ሓይሊታት ቐጥታ 
መፂኦም ዝዋግእሉ ምኽንያት ኣይህሉን ዝበሉ ኮሞደር 
ዋላፃ፣ ናይ ደገ ሓይሊ ንትዮጵያ ክደፍሩ ዝኽእል ኣብ 

ውሽጥና ብዘሎ ክፍተት ተጠቒሞም ጥራሕ ከምዝኾነ 
ተዛሪቦም። እዞም ሓይልታት ውሽጣዊ ድኽመትና 
እናረኣዩን ኣብ ውሽጥና ሽግር ብምፍጣርን ክፍተትና 
ብምጥቓምን እዮም ክዋግኡና ዝኽእሉ።

ናይ ደገ ሓይልታት ውሽጣዊ ሰላምና ክርበሽ 
ምግባር ዋና ስርሖም እዩ ዝበሉ ኮሞዶር ዋላፃ፣  
ሰራዊትና ካብ መደበኛ ስርሑ ወፂኡ ብናታቶም ኣጀንዳ 
ክፅመድ ምግባር እናሰርሑ ከምዝርከቡ ተዛሪቦም። 

እዚ ድማ ኣብ ሰራዊትና ዘሎ ሓድነትን ጥንካረን 
ኣብ ፅቡቕ ብርኪ ከምዘሎ ብምጥቋም፣ ነዚ ንምፍሻል  
ካብ ማንም ግዜ ንላዕሊ ጥንካረን  ሓድነትን ሰራዊት 
ወሳኒ ምዃኑ ተዛሪቦም። ኣብ ሕብረተሰብና 'ውን 
እንተኾነ ግዝያዊ ሽግር ዋላ ይሃሉ ኣብ ጉዳይ ሃገር 
ንድሓር ዝብል ኣይኮነን ክብሉ ወሲኾም ተዛሪቦም።

ሰራዊት አትዮጵያ ካብ ኣመሳራርትኡ ጀሚሩ ካብ 
ማንም ፖለቲካዊ ውድብን ዘርኣውነትን ኣተሓሳስባ ናፃ 
እዩ ዝበሉ እቶም ኮሞዶር፣ ዋና ስርሑን ተልእኹኡን 

ሰላምን ድሕንነት ሃገር ምሕላው እዩ ኢሎም።  
ንኢትዮጵያ ንምውራር  ዝደሊ ናይ ደገ ሓይሊ 

እንተሃልዩ ዘየዋፆ ምዃኑ ክግንዘብ ይግባእ ዝበሉ 
ኮሞደር ዋላፃ፣ ደፊሩ ዝሙክር እንተሃልዩ ግና 
ኢትዮጵያ ብኹሎም ሓይሊታት ተዋዲዳ ብምስራሕ 
ብቕዓታ ኣብ ዝላዕለ ብርኪ እትርከብ ብምዃና ፀላኢ 
ናይ ምክልኻል ጥራሕ  እንተይኮነትስ  ሓሊፋ ናይ 
ምጥቓዕ ተኽእሎን 'ውን  ኣለዋ እዩ ኢሎም።

ብፍላይ ድሕሪ ለውጢ ኣብ ሰራዊት ዝተገብረ 
ምምሕያሻት ልምድን ፍልጠትን ዘለዎ ሰራዊት 
ሃገር ተሃኒፁ ከምዘሎ ብምጥቋም፣ ኢትዮጵያ ፀላኢ 
ብብቕዓት ክምክት ዝኽእል ዝሰልጠነ ሓይሊ ከምዘለዋ 
ገሊፆም። ኢትዮጵያ ብባሕሪ፣ ብምድሪ፣ብኣየር 
ክመፅእ ዝኽእል ሓይሊ ንምምካት ኩሎም ሓይልታት 
እናተናቡ ኣብ ምስራሕ ከምዝርከቡ ተዛሪቦም። 

 ኢትዮጵያ ብምድሪ፣ ባሕሪን ኣየርን ክምፅእ 
ዝኽእል ሓይሊ ብምምካን ብሄራዊ ጥቕሚ ከኽብር 

ዝኽእል ሞራልን፣ ክእለት፣ ብቕዓትን ድልውነትን 
ዘለዎ ሰራዊት ከምዘለዋ ተዛሪቦም።

 ‹‹ኢትዮጵያ ካብ ደገ ንዝመፃ ዝኾነ ዓይነት ፅዕንቶ ናይ 
ምምካት ልምድን ብቕዓትን ኣለዋ››

- ኮሞዶር ዋለፃ ዋቻ
ምክትል ዋና ኣዛዚ ሓይሊ ባሕሪን ሓላፊ ሎጂስቲክስን ፌዴሪኢ

ኢትዮጵያ ምስ ኣሜሪካ 
ዘለዋ ርክብ ንክሕርፍፍ 
ባህጊ የብላን ተባሂሉ

ኣዲስ ኣበባ (ኤፍ ቢ ሲ):- ኢትዮጵያ ምስ ኣሜሪካ 
ዘለዋ ርክብ ንክሕርፍፍ ባህጊ የብላን ክብል ሚኒስቴር ጉዳይ 
ወፃኢ ፌዴሪኢ ኣፍሊጡ።

ኣቐባሊ ቃል እቲ ሚኒስቴር ኣምባሳደር ዲና ሙፍቲ 
ትማሊ  ኣብ ዝሃብዎ መግለፂ፣ ኢትዮጵያ ዴሞክራሲያዊ 
መረፃ ንምክያድ ኣብ ዝተዳለወትሉን ዝሓሸ ኣካይዳ 
እናኸደት ኣብ ዘለትሉ እዋን እገዳ ቪዛ ኣድላዪ ኢዩ ዝብል 
እምነት ኣይብልናን ኢሎም።

ጉዳይ ኩነታት ሰብኣዊ ሓገዝ ናይ ኢትዮጵያ ትኹረትን 
ባህጊን ኢዩ ዝበሉ እቶም ኣምባሳደር፣ 120 ዓመታት ዝፀንሐ 
ርክብ ዘለወን ሃገራት ነቲ ርክብ ዘይምጥን ኣካይዳ ክፅናዕ 
ከምዝግባእ ተዛሪቦም።

ኢትዮጵያ ናብ ቻይናን ሩሲያን ገፃ አዚራ ኢያ ብዝብል 
ዝግለፅ ሓሳብ ዝተጋገየ  ከምዝኾነ ብምግላፅ፣ ምስ ዝኾነ 
ይኹን ሃገር ዘለዋ ርክብ ናይ ምጥንኻር ቁርፀኝነት እንበር 
ኣብ ውሽጢ ኣማራፂ ምምራፅ  ኣካይዳ ከምዘይብላ 
ኣረዲኦም።

ካሊእ ሃገር ክሳብ ዝደለየን ብሄራዊ ረብሓናን ሰላምናን 
ክሳብ ዘይነኽአን ምስ ዝኾነ ይኹን ሃገር ዘለና ርክብ ናይ ይ 
ምጥንኻር ባህጊ ኣለና ኢሎም።

ኣብርሃም፣ ስለዝኾነ 'ውን መላእ ትግራዋይ እዚ 
ምድላው ኣብ ግምት ብምእታው ብትዕግስቲን ተወሳኺ 
መግለፅ ክከታተል ግዝያዊ ምምሕዳር ክልል ትግራይ የፍልጥ 
ክብሉ ኣመልኪቶም።

እዚ ሰናይ ጅማሮ መንግስቲ ፌደራልን ጊዝያዊ  
ምምሕዳር ክልል ትግራይን፣ ብፍላይ ኣብ ቀፃሊ ዝዝርዘሩ 
ሓደ-ሓደ ከተማታትን ከባቢታትን ወፃኢ ተፈፃሚ ክኸውን 
እዩ። እዚ ድማ፣ ህዝብና ሰላሙን ደሕንነቱን ምስ ኣብ ከባቢኡ 
ዝርከብ ኣዘዝቲ ሓይልታት ምክልኻል ሃገር ተቐናጅዩ፣ 
ብባዕሉ ከኽብር ከምዝኽእል ኣብ ግምት ዘእተወ ውሳነ እዩ። 
ኣብ ከይዲ 'ውን ክልልና ናብ ዝሓሸ ምርግጋዕ ንምምላስ ኣብ 
ዝግበር ፃዕሪ ንዘይሕለል እጃም ህዝብና ኣቐዲምና ኣፍልጦ 
ብምሃብ ከምዝኾነ ኣረዲኦም።

ቀንዲ ዕላማ ጊዝያዊ ምምሕዳር ክልል ትግራይ፣ ኣብ 
ትግራይ ሕገመንግስቲን ካልኦት ሕግታትን ከይሸራረፈ 
ንምትግባር ግዴትኡ ዝዋፃእን ቕቡልነት ዘለዎን፣ ሕጋዊ 
ምሕደራ ብሕጋዊ መንገዲ ንምምፃእ ዘኽእል ቅኑዕ መገዲ 
ምፍጣሩ ምርግጋፅ ከምዝኾነ ዝሓበሩ እቶም ዋና ስራሕ 
ፈፃሚ፣እዚ ሰናይ ተግባር ብምጥቃም፣ ስራሕቲ ጊዝያዊ 
ምምሕዳር ህዝቢ ትግራይ ብፍላይ ድማ መንእሰይ ብዕሊ 
ክግንዘቦን ብዘላቒነት ክልልና ንምርግጋዕ ኣብ ዝግበር ፃዕሪ 
'ውን እጃሞም ከወፍዩ ከምዝግባእ ምርዳእ ከምዘድሊ 
ኣተሓሳሲቦም።

‹‹ምስዝምልከቶም ኣካላት ብምትሕብባር ስራሕቲ 

ሰብኣዊ ሓገዝን ድጋፋትን ኣብ መላእ ትግራይ ንምብፃሕ 
ዘኽእሉ ሰፋሕቲ ስራሕቲ ክቅፅሉ ክግበር እዩ። ስለዝኾነ 
'ውን፣ ኣብ ገጠር ይኹን ከተማ፣ ህዝብና ናብ ልሙድ ዕለታዊ 
ተግባሩ ንምምላስ ዝሕግዙ ፃዕርታት ተጠናኺሮም ምቕፃል 
ጀሚሮም እዮም። ካብዚ ብተወሳኺ ኣብ ዝቕፅሉ መዓልቲታት 
ጠቐምቲ ርኡያት ስጉምትታት ከምእንወስድ ኣቐዲምና 
እናፍለጥና፣ ህዝብና ኣብ ሓፈሻዊ ሰላምን ምርግጋዕን 
ከምኡ'ውን ሰብኣዊ ሓገዝን ወፍሪ ምድሓን ሂወትን ፈተነታት 
ዳግመ-ህንፀት ትግራይን ንምዕዋት እጃምኩም ክተወፍዩ 
ከምዝግባእ ጊዝያዊ ምምሕዳር ክልል ትግራይ የተሓሳስብ›› 
ክብሉ ፃውዒት ኣቕሪቦም።

ክሳብ ስሩዕ ብመረፃ ዝምስረት ሕጋዊ መንግስቲ 
ክልል ዝጣየሽ፣ ኣብ ህዝብና ዝበፅሑ ከበድቲ ፀገማት ካብ 
ዘለዉዎ ንላዕሊ ከይቕፅል፤ ህዝብና ንዓመታት ዝሳገር ፀገም 
ከየጋጥሞን ብዘይ ወዓል ሕደር ናብ ንቡር ሰላሙ ክምለስን 
ንምግባር ብሞዮኦምን ልምዶምን ንህዝቦም ከገልግሉ ድልዋት 
ዝኾኑን ብሕዝቢ ዝተሓረዩን መናእሰይ ትግራይ ኣብ ግዝያዊ 
ምምሕዳር ኣትዮም እናገልገሉ ከምዝርከቡ ኣፍሊጦም።

ኮይኑ ግና፣ ክሳብ ሐዚ ዝሰኣንናዮም መናእሰይ 
ከይኣኽሉና ሐዚ 'ውን እንተኾነ፣ ቀረብ ጥዕና ንኽድንፍዕ 
ኣቑሑት ናብ ኩሉ ዘባፅሑ፣ ሰብኣዊ ሓገዝን እታወታት ሕርሻን 
ህዝብና ብእዋኑ ክበፅሖ ቀትርን-ለይትን ደፋእፋእ ዝብሉ፣ 
መንግስታዊ ግልጋሎት ክጅመር ላዕልን ታሕትን ዝብሉ፣ 
ሓገዛትን ድጋፋትን ተሰኪሞም ገጠር ከተማ ከይፈለዩ ዘባፅሕ 

መናእሰይ፣ ዘበናዊ ድኹዒን ምሩፅ ዘርእን ንገባር ከባፅሑ 
ትኽስ ዘይብሉ መናእሰይ ኮነ ተባሂሉ ብዕጡቓት እንትቕተሉ 
ምርኣይ/ምስማዕ ካብ እንጅምር ኣዋርሕ ተቖፂሮም ኣለዉ 
ክብሉ ገሊፆም።

‹‹እዞም መናእሰይ፣ ተዓጢቖም ዝዋግኡ እንተይኮኑስ 
ህዝቦም ከይጠሚ ላዕልን ታሕትን ኢሎም ዝዕንግሉ፣ ጥኑሳት 
ኣደታትን ኣሓትን ብስእነት ሕክምና ከይሞታ ቀረብ ጥዕና 
ክህሉ ዝሰርሑ፣ ሆስፒታላትን ጥዕና ጣብያታትን ናብ ስራሕ 
ክምለሱ ፃዓርዓር ዝብሉ፣ ህዝቢ ግቡእ ግልጋሎት መንግስቲ 
ክረክብ ዝሰርሑ፣ ገባር ዓድና ከይሓረሰ ክረምቲ ከየርክቦ 
እታወት ዘባፅሑ ወዘተ… እዮም። እዞም መናእሰይ ውግንና 
ዝኾነ ይኹን ፖለቲካ ዘይብሎም፣ ፍልጠቶምን ልምዶምን 
ሒዞም ኣብ ቁርፂ እዋን ንህዝቦም ወጊኖም ደው ዝበሉ 
እዮም። ስለዝኾነ 'ውን፣ እዞም እኹል ሓይልታት ፀጥታ ኣብ 
ዘይብሉን ኣብ እዋን ሕማቕ ጊዘን ፀገም ህዝቦም ክፈትሑን 
ህዝቦም ከገልግሉን ብህዝቢ ዝተመርፁ ምሁራት ተጋሩ 
ምዃኖም ተረዲእና ደሕንነቶም ኣብ ምርግጋፅ ሓላፍነት ኩሉ 
ትግራዋይ ምኻኑ ክፍለጥ ከምዝግባእ ክገልፅ እፎቱ›› ኢሎም።

ኣብ ክልልና ትግራይ ንኹሉ ማእኸል ዝገበረን 
ኣሳታፋይን፣ ሰላማዊ ዝኾነ ምሕደራ ንምርግጋፅ ዘቕረብኩዎ 
ፃውዒት፣ ካብ ህዝቢ ትግራይን መላእ ህዝብታት ኢትዮጵያን፣ 
ከምኡ 'ውን ሓደ-ሓደ ዓለም-ለኸ ትካላትን ኣባላት 
ማሕበረሰብን ንዝተገበረለይ ሓገዝ ልዑል ሓበን ይስመዐኒ፤ 
የቐንየለይ ኢሎም።

‹‹ቀንዲ ዘብዒ ሰላም...

ሌተናል ጄኔራል ታደሰ...
14 ኣባላት እቲ ጉጅለ ኣብ ቁፅፅር ውዒሎም።
በተመሳሳሊ እታ ሃገር ማእኸል ግብረ ራዕዲ ንምግባር 
እናተንቀሳቐሱን ብጥብቂ እናተደለዩን ዝነበሩ  ኣባላት ጉጅለ ራዕዳዊ 
ህወሓት ብመንግስቲ ጂቡቲ ኣብ ትሕቲ ቁፅፅር ውዒሎም ዝሓለፈ 
ሶኒ ምሸት ናብ ኣዲስ ኣበባ ምእታዎም ኮሚሽን ፖሊስ ፌዴራል 
ኣፍሊጡ።

ኣብ ክልል ትግራይ ኣብ ልዕሊ እዚ ሰሜንን ኣባላት ፖሊስ 
ፌዴራልን ሃንደበታዊ መጥቃዕቲ ኣብፂሖም ናብ ጎረቤት ሃገር 
ካብ ሞንጎ ዝሃደሙ ኣባላት እቲ ጉጅለ ሃብቶም ገብረስላሴ ወልዩ፣ 
መሰለ ታመነ እሼቱነን  ኮሎኔል መሓመድ በሪሁ ኑርን ዝተብሃሉ 
ተጠርጠርቲ ገበን ብመንግስቲ ጂቡቲ ኣብ ትሕቲ ቁፅፅር ውዒሎም 
ናብ ኢትዮጵያ ከምዝኣተዉ ኢዩ እቲ ኮሚሽን ብፍሉይ ንኢቢሲ 
ዝገለፀ።

ኣብ ትሕቲ ቁፅፅር ዝወዓሉ ኣባላት እቲ ጉጅለ፣ ብሕጊ 
ተሓተትቲ ንምግባር ምርመራ ቢሮ ኮሚሽን ፖሊስ ፌዴራል ነቶም 
ተጠርጠርቲ ተረኪቡ ሕጋዊ ምፅራይ ከምዝገብር ገሊፁ።

ኮሚሽን ፖሊስ ፌዴራል ፌዴሪኢ ምስ ሰራዊት ምክልኻል 
ሃገርን ካልኦት ሓይሊታት ፀጥታን ድሕንነትን ብምውዳድ፣ ኣብ 
ዝተፈላለዩ እዋናት ብገበን ክሕደት ሃገር ተጠርጢሮም ትእዛዝ 
ማእሰርቲ ዝወፀሎም ኣመራርሓታት ህወሓትን መኮንናትን ካብ 
ዝተሓብኡሉ ቦታ ብምህዳን ናብ ሕጊ እናቕረበ ምፅንሑ ይፍለጥ 
ክብል ኢቢሲ ፀብፂቡ።

ከምዝኣተወ ኣፍሊጡ።
ብምሩፅ ዘርኢ ድማ ልዕሊ 492 ሺሕ ኩንታል 

ንምቕራብ ዝተትሓዘ ትልሚ፣  ዛጊድ 35 ሺሕን 
599  ኩንታል ምሩፅ ዘርኢ ( ስርናይ 29ሺሕ606 
ኩንታል፣ጣፍ 2ሺሕ575.1 ኩንታል፣ ዕፉን 
6ሺሕ303.75 ኩንታል፣ ስገም 100ኩንታል፣ ኣዕታር 
30 ኩንታል) ብተመሳሳሊ ናይ ከባቢ ዘርኢ እውን 
4ሺሕ398.5 ኩንታል( ምሸላ 2ሺሕ548.5 ኩንታል፣ 
ስገም 1ሺሕ850 ኩንታል) ከምዝቐረበ ገሊፁ።

ብኽልል ብርኪ ካብ ዝኣተወ ቀረብ ዘበናዊ 
ዱኽዒ እቲ 102 ሺሕን 267 ኩንታል ናብ 22 
ወረዳታት ዝተጓዓዓዘ እንትኸውን፥ ካብዚ እቲ 23 
ሺሕን 285 ኩንታል ናብ ኢድ ሓረስቶት ምብፅሑ 
ኣረዲኡ።

ብተወሳኺ 8 ሺሕን 970 ኩንታል ምሩፅ ዘርኢ 
ናበ 11 ወረዳታት ከምዝተልኣኸ ዝገለፀ እቲ ቢሮ፣ 
913 ኩንታል ምሩፅ ዘርኢ ኣብ ኢድ ሓረስቶት በፂሑ 
ኢሉ።

ካብን ናብን ኣብ ዝግበር ጉዕዞ ውሑስ ዘይምዃን፣ 
ኣብ ኬላታት ምድንጓይን ምኽልካልን ምህላዉ፣ ፀገም 

ትራንስፖርተሽን ምህላዉ፣ መኽዘናት ዘይምህላውን 
ኣብ ዘለወን ድማ ንሓለዋ ኣፀጋሚ ምዃንን፣ ኣብ 
መብዛሕትኡ ከባቢ ብሰንኪ ዘሎ ዘይምርግጋዕ 
ሓረስቶት ካብ መረበቶም ምምዝባሎምን ቀረብ 
እታወታት ብስሉጥ ንምብፃሕ ካብ ዘፀግሙ ፀገማት 
ከምዝኾኑ እቲ ቢሮ ኣፍሊጡ።ስለዝኾነ ድማ ኣብ 
ጉዳይ ምውሓስ ሰላም ዝሰርሑ ኣካላት ፍሉይ 
ትኹረት ሂቦም ክሕግዙ ከምዝግባእ ሓቲቱ። 

ከም ፀብፃብ ኤፍ.ቢ.ሲ ድማ ፣ሚኒስቴር ግብርና  
ብወገኑ ሓረስቶት ትግራይ ስራሕቲ ሕርሻኦም 
ንክቕፅሉ ድጋፍ እናተገበረ ምዃኑ ገሊፁ። መንግስቲ 
ምስ ግዝያዊ ምምሕዳር በምውዳድ ናይ ምጥያሽን 
ናብ ሕርሻ ንክኣትዉ ናይ ምግባር ድጋፍ እናገበረ እዩ 
ኢሉ።

ኣብ ትግራይ 900 ሽሕ ሄክታር መሬት 
ንምሕራስን በዘርኢ ንምሽፋንን ምስ ግዝያዊ 
ምምሕዳር  ስራሕቲ በምስራሕ ናይቲ ክልል ምግቢ 
ውሕስና ፀገም ንምፍታሕ ደገፍ እናሃበ ከምዝኾነ 
ኣመልኪቱ።

ስጋብ ሓዚ ዝተገበረ ድጋፍን ርብርብን ናይቲ 

ትልሚ 70 ሚኢታዊ ዝኸውን መሬት ብዘርእ 
ንምሽፋን ዘኽእል ምንቅስቓስ ከምዝተገበረን እድላይ 
ዝኾኑ እታወታት ናብ መቐለ መኽዘን ከምዝበፅሑ 
ገሊፁ። ብዝተወደቡ ሕብረት ስራሕ ማሕበራት ናብ 
ሓረስታይ ናይ ምብፃሕ ስራሕ ተጠናኺሩ ምቕፃሉ 
እቲ ሚኒስቴር  ገሊፁ ።

እቲ ሚኒስቴር ናይቲ ክልል ናይ ምፍፃም ዓቕሚ 
ንምዕባይ ንሓረስቶት ናይ ቴክኒክ ድጋፍ ብምሃብ 
ምህርቲ ንምድንፋዕ ዘኽእሉ ናይ ተሽከርከርቲ፣ናይ 
ቢሮ ኣቑሑት፣ኮምፒዩተራትን ካልኦት ኣቁሑትን 
ባዓል ሙያታት  ምትእኽኻብ ስልጠና ምሃቡ 
ኣመልኪቱ።

ናይ ማዳበርያን ምሩፅ ዘርእን መግዝኢ ሕፅረት 
ፀገም ንምፍታሕ መንግስታዊን ዘይ መንግስታዊ 
ዘይኮኑ ትካላት በምትሕብባር ንሓረስቶት ዘድሊ 
ማዳበርያን ምሩፅ ዘርእን ብምምላእ ምህርቲ 
ንምድንፋዕ ዘኽእሉ ናይ በጀት ድጋፍ እናኣከበ 
ትልሙ ንምዕዋት ዘኽእል እታወት ገዚኡ ንምቕራብ 
ፃዕሪ እናተገበረ ምዃኑ ካብቲ ሚኒስቴር ዝተረኸበ 
ሓበሬታ የመልክት።

ኣብ ትግራይ ን22...

መኣርግ ገ/ሄር

ግጉይ  ፖሊሲ

ምዕራባውያን ክሰርሕዎ ዝግባእ 
ብዘይምስርሖም ናብ ግጉይ ስጉምቲ ንኸምርሑ 
ገይርዎም እዩ ክብሉ ተንታኒ   ጉዳያት ዓለምለኸ ሴሞ 
ፒካ ፓርቪያነን ይዛረቡ፡፡

ፊንላንዳዊ  ተንታኒ ዓለምለኸ ጉዳያት  ሴሞ ፔካ 
ፓርቪያነን ‹‹Tigray Conflict: Homework Not 
Done by Western Countries Has Led to Wrong 
Policy Action›› ብዝብል ርእሲ ኣብዚ ዝፀሃፍዎ 
ንውሕ ዝበለ ርእሰ ጉዳይ፤ኣብ ክልል  ትግራይ  
ዝተገበረ ስጉምቲ ኸይዲ ምኽባር ሕጊ መራኸብቲ 
ሓፋሽ ምዕራባውያንን መንግስታዊ ዘይኮኑ ትካላት 
ከምኡ’ውን ኣውፃእቲ ፖሊሲ ፤ፕሮፖጋንዳ  ህወሓት 
እናጋውሑ ታሪኻዊ ኹነታት ረሲዖም  ኣብ ግጉይ 
ድምዳመ ንኽበፅሑ ገይርዎም እዩ ክብሉ ገሊፆም፡፡

‹‹ጎንፅታት ብኣጋጣሚ ኣይኽሰቱን ዝኾነ ኣካል እዩ 
ዝጅምሮም›› ብምባል ሓሳቦም ዘብራህርሁ ተንታኒ 
ሲሞ ፔካ ጉጅለ ዕጡቓት ህወሓት  ኣብ 1991 ኣ.ፈ 
ስርዓት ደርጊ ኣወጊዱ ስልጣን ድሕሪ ምቁፅፃር ኣፍታ 
ሃገር መረፃ እናተኻየደ ዝፀንሐ እንተኾነ’ውን ዋላ ሓደ 
ናፃን ገለልተኛን ከምዘይነበሩ ይገልፁ፡፡ 

እቶም ተንታኒ ከምዝበልዎ ሐዚ ሃገር ኣብ 
ምምራሕ ዝርከቡ ቐዳማይ ሚኒስትር ዶክተር ኣብይ 
ኣሕመድ ልዕሊ 3 ሽሕ ዓመታት ታሪኽ ዘለዋ ሃገር 
ስግግር ዲሞክራሲ ንኽትገብር  እቲ ኸይዲ እናመርሑ 
ከምዝኾኑ ኣብ ፅሑፎም ዘርዚሮም፡፡

ምስዚ ኣተሓሒዞም ከምዝገለፅዎ ተመራመርቲ  
ታሪኽ  ንዝሓለፉ ሰላሳ ዓመታት እታ ሃገር ብልዕልነት 
እናመርሓ ዝነበረ ጉጅለ ህወሓት ኹሎም መማርፅታት 
ሰላም ብዘይ ምቕባል ተነፂሉ ወፂኡ ቕድም ክብል 
ናብ ዝነበረሉ  በረኻ ንምንታይ ክምለስ ከምዝደለየ 
ክትምርምሩ ትፅቢት ይግበረልኩም ኢሎም፡፡

እቶም ተንታኒ ከምዝበልዎ ጉጅለ ህወሓት 
ብርክት ንዝበሉ ዓመታት ዘኻዕበቶ ብመስመር 
ፖለቲካ ናይ ምቅላስ ብቕዓት ተጠቒሙ ኣብ ውሽጢ 
ጥምረት ኾይኑ ዲሞክራሲያዊ ቃልሲ ምግባር ይኽእል 
ከምዝነበረ ብምጥቋም፤ኾይኑ ግና ካብዚ ብተፃራሪ 
ከምተን ብዙሓት ናይ ኣፍሪካ ዓማፅያን ዝተለመደ 
በረኻ ናይ ምእታው መማረፂ ደጊምዎ እዩ ክብሉ 
ተችዮም፡፡

ናብ ዲሞክራሲ ንምኻድ ኣብ ዝግበር ቃልሲ 
ዘተዓናቕፎ ከምዚ ዓይነት ድሑር ኣተሓሳስባ እዩ 
ክብሉ ወሲኾም ገሊፆም፡፡

ነገራት ዝተቐየሩ ህወሓት ኣብ መወዳእታ ወርሒ 
ጥቅምቲ፤ኣብ ትግራይ ንብርክት ዝበሉ ዓመታት ናይቲ 
ክልል ህዝቢ ካብ ናይ ደገ ወራሪ እናሓለዎ ንዝነበረ 
ሓይሊ መከላኸሊ ሰራዊት  ኣብ ልዕሊኡ ብብፆቱን 
መራሕቱን  ትእዛዝ ብምትሕልላፍ፤ደቂሶም እናሃለዉ 
መጥቃዕቲ ኣብ ዝፈፀመሉ እዋን እዩ ዝብሉ እቶም 
ተንታኒ መጥቃዕቲ ዝተፈፀሞም ኣባላት ሰራዊት 
ካብ ዝተፈላለዩ ከባቢታት እታ ሃገር ዝተወፃፅኡ 
ብምዃኖም እቲ ሰራዊት ኣብ ዝደቀሰሉ ዝተፈነዎ 
ኸቢድ መጥቃዕቲ መርኣያ ናይቲ መጥቃዕቲ እዩ  
ኢሎም፡፡

እዚ መደንገፂ መጥቃዕቲ ድሕሪ ምፍፃሙ 
ብቕልጡፍ  ተሰራጭዩ  መዘራረቢ መራኸብቲ ሓፋሽ 
ከምዝኾነ ብምምልካት፤ኣብ መንጎ እዚ  ዝተሰራጨዉ 
ፕሮፖጋንዳታት ማሕበረሰብ ዓለም ኣብ ኢትዮጵያ 
እናተኸናወነ ኣብ ዘሎ ጉዳይ ትኽክለኛ ፍልጠትን 
መረዳእታ  ንኸይህልዎ ገይሮሞ እዮም ኢሎም፡፡

ህወሓት ካብ ፈለማ ስውር ኣካይዳ ብምኻድ 
ዝኽእሎ ከምዘየለ ዝገለፁ እቶም ፀሓፊ፤ኣብ በረኻ 
ዝነበረሉ እዋን ነቲ ኣምባገነን ስርዓት ንምግርሳስን 
ናብ ስልጣን ምድያብ ዘኽእልዎ ዝተፈላለዩ ስልትታት 
ይጥቀም ከምዝነበረ ዝገለፁ እቶም ፀሓፊ፤መራኸብቲ 

ሓፋሽ ምዕራባውያን፣ዘይመንግስታዊ ትካላት፣ትካላት 
ዓለምለኸ፣ኣውፃእቲ ፖሊሲ፣ኣብ ላዕለወት ትካላት 
ትምህርቲ ዝሰርሑ ሙሁራን ሓዊሱ ብፕሮፖጋንዳ 
ኣጠሚቕዎም እዩ ኢሎም፡፡

ብተወሳኺ ድማ ኣብ ዝተፈላለዩ ክፋላት ዓለም 
ዝርከቡ ተወለድቲ ትግራይ ብምጥቃም ኣብ ማሕበራዊ 
ሚድያ ናይ ሓሶት ወረ ንኽቀባበሉ ብምግባር መሳርሒ 
ፕሮፖጋንዳ ገይሩ እናተጠቐመሎም ከምዝፀንሐ 
ኣልዒሎም፡፡

እቶም ተንታኒ ከም ኣብነት ዘልዕልዎ ‹‹ህወሓት 
ኣብ ልዕሊ ህዝቢ ትግራይ  ወፍሪ  ምጥፋእ ዘርኢ 
ተኸፊትዎ››ብዝብል ኣብ ዝነዝሖ መረዳእታ ኣብ 
ኣእምሮ ሰባት ሩዋንዳ ንኽዝክሩ ናይ ምግባር ሓይሊ 
ከምዝነበሮ ኣብሪሆም፡፡

ኣብ ልዕሊ ህዝቢ ትግራይ ወፍሪ ምጥፋእ ዘርኢ 
ከምዝተኸፈቶ ዘጋውሑ ኣብ ዝተፈላለዩ ትካላት 
ዓለምለኸ ዝሰርሑ ኣባላት ህወሓት እዮም ዝበሉ 
እቶም ፀሓፊ፤ ከም መርኣያ ዘቕረብዎ ዋና ዳይሬክተር 
ትካል ዓለምለኸ ጥዕና ዶክተር ቴዎድሮሰ ኣድሓኖም 

እንትኸውን፤እሶም ኣብ ዓለም እናወሰኸ ንዝመፀ 
ቫይረስ ኮሮና ኣመልኪቶም እናስዐቦ ንዘሎ ጉድኣት 
ንኽቕንስ ትኹረት ሂቦም ክሰርሑ እናተገበኦም፤ኣብዚ 
ሐዚ እዋን ግና ቐትርን ለይትን ፕሮፖጋንዳ ህወሓት 
ንህዝቢ ዓለም ኣብ ምስርጫው  ከምዝተፀመዱ 
ኣልዒሎም፡፡

እዚ ጉጅለ ኣፅዋራት ኲናት ንምቁፅፃር  ዝኸደሉ 
መገዲ ብመንፅር  ርኢቶ ወተሃደራዊ ሳይንስ ግጉይ ከም 
ዝነበረ ዘልዓሉ እቶም ፀሓፊ፤ይኹን ‘ምበር ህወሓት 
ከምዝተለሞ ኣፅዋራት ኲናት ምቑፅፃር ተዝኽእል ነይሩ 
ምስቲ ዝፀንሐ ከም ተመን ዝናኸስ ሃንደበታዊ ኣመሉ 
ተደሚሩ ኣብ መንጎ ኣዲስ ኣበባን መቐለን ዝተኻረረ 
ወጥሪ ይኽሰት ከምዝነበረን ካብዚ  ሐሊፉ ድማ 
ኣፍቲ ጎደቦ ክፍጠር ዝኽእል ፀገም ተሓሳቢ ብምግባር  
ኢትዮጵያ ድጋፍ ኤርትራ ምሕታታን ኤርትራ’ውን 
ቕልጡፍ ምላሽ ምሃባ ልክዕ ከምዝኾነ ኣልዒሎም፡፡

ኣብ ጎንፅታት ዘበናዊ ዓለም መብዛሕትኡ ግዘ 
ዝኽሰቱ  ኣብ ውሽጢ ዓዲ ምስ ዘለዉ ተዋሳእቲ ንዘሎ 
ምኽንያት ዘይምቅዳው ሓሊፉ ሓሊፉ፤ብቐጥታ ኣብ 
መንጎ ሃገራት ብምእታው ዝፍጠር ከምዝኾነ ዝዛረቡ 
እቶም ፀሓፊ ኣብ መንጎ ዝኣትዋ ሃገራት ናይ ባዕለን 
ጥቕሚ ንምኽባር ክብላ ተወሳኺ ፀገም ክፈጥራ 
ከምዝኽእላ ትፅቢት ዝግበር ከምዝኾነ ይገልፁ፡፡

ነዚ ድማ ፅቡቕ መርኣያ ኢሎም ዘቕረብዎ ናይ 
ግብፂ ምንቅስቓስ  እዩ፡፡ ግብፂ ዋላኳ ብናይ ኣባይ 
ማይ ኣመኽንያ ናፍቲ ከባቢ ዝተፀገዐት እንተኾነት 
‘ውን፤ህንፀት ግድብ ህዳሰ ኣብ ቐረብ ማይ ግድብ  
ታሕተወት ሃገራት ጉድኣት ከምዘስዕብ ዘርእይ ዋላ 
ሓንቲ መረዳእታ ከይሃለወ ኣብ ኢትዮጵያ ብዝተፈጠረ 
ክፍተት ንምጥቃም ምስ ሱዳን ብምትሕብባር ኣብ 
ዶብ ከባቢ ወረራ ንኽፍፀምን ኣብ መንጎ ኽልቲአን 
ሃገራት ወጥሪ ንኽፍጠር ከምዝገበረት ኣልዒሎም፡፡

እዚ ተቐባልነት ዘይብሉ ናይ ግብፂ ድሌት 
ዘይምቅዋም፤ ብቐጥታ ዝራኸብ ምስ ጂኦፖለቲክስ 
ማእኸላይ ምብራቕ ከምዝኾነ ኣብሪሆም፡፡

በዚ ምኽንያት መንግስቲ ኣሜሪካ ንኣመሓድራ 
ኣምባገነናዊ መንግስቲ ግብፂ ድጋፍ ከምዝግበረሉ 
ኣልዒሎም፡፡ ኣሜሪካ ነዚ እትገብረሉ ምኽንያት ኣብ 
ማእኸላይ ምብራቕ ዘለዋ ቦታ ንኽተኽብርን ናይ 
እስራኤል ጥቕሚ ንምሕላውን ከምዝኾነ ኣብሪሆም፡፡

እዚ ሓቂ ብጋህዲ ንኽርኣይ ዝገብሮ ነበር 
ፕሬዚዳንት ኣሜሪካ ዶናልድ ትራምፕ ግድብ ህዳሰ 
ብዝምልከት ውግንነኦም ንግብፂ ብምግባር ኣብ ልዕሊ 
ኢትዮጵያ ልዑል ፅዕንቶ ንምሕዳር ፃዕሪ ገይሮም 
ከምዝነበሩ ኣዘኻኺሮም፡፡

ሐዚ’ውን እቲ ሓዱሽ ኣመሓድራ መንግስቲ 
ኣሜሪካ እቲ ዝነበረ ኹነታት እናተስተውዓለ ከምዝኾነ 
ዘልዐሉ እቶም ፀሓፊ ኣብዚ ሐዚ እዋን መንግስቲ 
ኣሜሪካ ናይ ኣቀራርባ ትሕዝቶ ተዘይኮይኑ ኹሎም 
ዕላምኦምን  ትኹረቶምን ኣብ ማእኸላይ ምብራቕ 
ከምዝኾነ ገሊፆም፡፡

ኣብዚ ሐዚ እዋን ኣሜሪካ ሚሊሻ ኣምሓራ ካብ 
ክልል ትግራይ ንኽወፅእ ዝህብዎ ትእዛዝ ከም ኣብነት 
ዘልዕሉ እቶም ተንታኒ፣እዚ ሕቶ ኣብ መረፃ  መንግስቲ 
ኣሜሪካ ተቓውሞ ኣብ ዝተልዓለሉ እዋን ብሄራዊ ጦር 
ሜሪላንድ ካብ ዋሽንግተን ዲሲ ንኽወፅእ ምሕታት 
ማዕረ ንፅፅር ዝርኣይ እዩ ክብሉ ቐዳማይ ሚኒስትር 
ዶክተር ኣብይ ኣሕመድ ዝገለፅዎ ከም ኣብነት 
ተጠቒሞም፡፡

ብምዃኑ ድማ ኣሜሪካ ከምዚ ዝበለ ሕቶ 
እንትቐርበላ ብኸመይ ተተኣናግዶ ክብሉ ብመልክዕ 
ሕቶ ኣልዒሎም፤እዚ ድማ ናይ ሓደ ናፃን ሉኣላውን 
ሃገር መሰል ዝዳፋእ ኢድ ኣታውነት ግቡእ ከምዘይኮነ 
ኣብሪሆም፡፡

ጉጅለ ህወሓት 24ጥቅምቲ2013 ዓ/ም ብሃንደበት 
ኣብ ዝተፈላለዩ ከባብታት ትግራይ ዝርከቡ ኣባላት 
ሰራዊት ሓይሊ መከላኸሊ ብተመሳሳሊ ሰዓት 
መጥቃዕቲ ከም ዝተፈነወ ዘዘኻኸሩ እቶም ፀሓፊ 
፤ብምኽንያት እዚ ብኣማኢት ዝቑፀሩ ኣባላት 

እቲ ሰራዊትን ነባራት ኣመራርሓን ኣብ ዝርከቡሉ 
ምቕታሎም ስዒቡ መንግስቲ ብዝወሰዶ ስጉምቲ እቲ 
ጉጅለ ንስዕረት ከምዝተዳረገ ገሊፆም፡፡

ኣብ 9ን10 ጥቅምቲ ደገፍቲ ህወሓት ኣብ 
ማይካድራ ዝፈፀምዎ ጨፍጫፍ ምጥፋእ ዘርኢ 800 
ዝበፅሑ ንፁሃት ሰባት ከምዝተቐተሉን ድሕሪኡ ዶብ 
ተሳጊሮም ናብ ሱዳን ከምዝተሰደዱን ዘዘኻኸሩ እቶም 
ፀሓፍቲ፣ ኣብዚ ሐዚ እዋን ተረፍ መረፍ ህወሓት ናይ 
‹‹ድብያ›› ውግእ ከምዝጀመሩ ኣብሪሆም፡፡

ዝተወሰኑ ማሕበረሰብ ዓለም ብፍላይ ኣብ ምዕባይ 
ዝርከባ ምዕራባውያን ሃገራት ኲናት ኣብ ዝተኻየደለን 
ከባብታት ድጋፍ ብኣግባቡ ንኽቐርብ ዘለዎም ስግኣት 
ብተደጋጋሚ እናገለፁ ከምዝተሰምዑ ዘዘኻኸሩ እቶም 
ፀሓፊ፤ ይኹን ‘ምበር ኣብዝኾነ ከምዚ ዝበሉ ፀገማት 
ዝኽሰቶም ሉኣላዊ ሃገራት  ሰብኣዊ ድጋፍ ንምግባር 
ብዝብል ዝንቀሳቐሱ ኣካላት ኣብ ውሽጢ እቲ ግዝኣት 
ዘይተገደበ ውሕስና ምንቅስቓስ ዝሃበ ሃገር ብተግባር 
ከምዘይርከብ በዚ መዳይ ህወሓት ካብ 1975 እስካብ 
1991 ኣ.ኣ ኣብ ዝነበሩ ዓመታት ናይ ደርጊ መንግስቲ 
ካብ ስልጣን ንምውራድ ኣብ ዝገበሮ ዕጥቃዊ ቃልሲ 
ኣብ ዝሓለፉ 3 ዓመታት ሰብኣዊ ድጋፋት  ንኣፅዋር 
ኲናት ናይ ምጥቃም ዘዳበረ ልምዲ ከምዘለዎ 
ኣዘኻኺሮም፡፡

ኣብ ክልል ትግራይ ዝተፈጠረ ጎንፂ ብዝምልከት 
ዝህብዎም ውሳነታት ድሕሪት ዝነበረ ታሪኽ 
ብዘይምርዳእን ቑልፊ ሓቅታት ናብ ጎኒ ብምሕዳግን 
ዝተፈጠሩ ከምዝኾኑ ዘልዕሉ እቶም ፀሓፊ፤በዚ 
ዝተልዓለ ምዕራባውያን እቲ ጉዳይ ካብ መሰረቱ 
ኣብ ክንዲ  ምርኣይ ብህወሓት ዝተኸለሰ ብሕሶት 
ዝተመልአ መረዳእታ ብምርኣይ ጥራሕ ግጉይ ናብ 
ዝኾነ ድምዳመ ንኽበፅሑ ከምዝገበሮም ገሊፆም፡፡

እዚ ፖለቲካዊ ኹነታት  ዓለም፤ ትካል ፀጥታ 
ሕቡራት መንግስታት ዓለም ኣብ ኤፕሪል 2021 ኣ.ኣ 
ኣብ ዝገበሮ ኣኼባ ብግልፂ ተራእዩ እዩ ኢሎም፡፡

ኣብ ውሽጢ ኢትዮጵያ ዘሎ ነባራዊ ኹነታት 
ኣብ መራኸቢ ሓፋሽ ዝሰራጮ መረዳእታ ጥራሕ 
መሰረት ብምግባር ምግንዛብ ኣይከኣልን ዝበሉ እቶም 
ተንታኒ፤ከም  መርኣያ ኣብ ጥሪ 2021 ኣ.ፈ ዋሽንግተን 
ፖስት ኤዲቶሪያል ኢትዮጵያ ንትግራይ ከምዝወረረት 
ገይሩ ዝፀብፀቦ ምርኣይ እኹል ከምዝኾነ ይገልፁ፡፡

እቶም ተንታኒ ከምዝገልፅዎ ሕብረት ኣውሮፓን 
ኣሜሪካን ኢትዮጵያ ብዝምልከት ክሰርሕዎ ዝግባእ 
ስራሕ ኣይሰርሑን፡፡

ኢትዮጵያ ምስ ብግብረ ራዕዲ ዝተሰየመ 
ጉጅለ ህወሓት ድርድር ናይ ምግባር ዝኾነ ዓይነት 
ድሌት የብላን ዝብሉ እቶም ተንታኒ፤መንግስቲ እቲ 
ጉዳይ ውሽጣዊ ከምዝኾነ ናይ ደገ ኢድ ኣታውነት 
ከምዘይብሉ ብግልፂ ከምዘፍለጠ ኣብሪሆም፡፡

እዚ ናይ መንግስቲ መልእኽቲ ብወገን 
ምዕራባውያን ክኽበር ይግበኦ ከምዝነበረ ኣተሓሒዞም 
ገሊፆም፡፡ ይኹን‘ምበር ኣብዚ ሐዚ እዋን ብወገን 
ምዕራባውያን እናተስተውዓሉ ዘለዉ ንኢትዮጵያ 
‹‹ኣንሕና ንፈልጠላ››ዝብል ሕማም ከምዘሎ ኣብቲ 
ፅሑፎም ኣስፊሮም፡፡

ኣብ መወዳእታ ኢትዮጵያ ኣብ  ክልል ትግራይ 
ተፈፂሙ ብዝብል ዝቐርቡ ኽስታት ንምፅራይ ቑርፀኛ 
ምዃና ከምዘረጋገፀት ዘዘኻኸሩ እቶም ተንታኒ ፣ 
ብዘበናዊ ኣተሓሳስባ ይምራሕ ዝበሃል ናይ ኣውሮፓን 
ኣሜሪካን ሰራዊት እኳ ካብ ጥሕሰት ሰብኣዊ መሰል 
ሙሉእ ንሙሉእ ዝፀረየ እዩ ክበሃል ከምዘይከኣል 
ኢራቅን ኣፍጋኒስታንን ከም ኣብነት ጠቒሶም፡፡

ሰለዝኾነ ድማ ምዕራባውያን ሃገራት ንባዕሎም 
ፍፁም ገይሮም ዘቕርብዎ ነገር ብምግዳፍ ቕዋሞም 
ተዘመዓርዩ ይምረፅ ክብሉ ገሊፆም፡፡

እኳ ድኣስ ነቲ ሓቂ ብዕምቆት ተገንዚቦም 
ንወድዓዊ ኹነታት ኢትዮጵያ እዋናዊ ፍታሕ ክኸውን 
ዝኽእልን እታ ሃገር እናሰርሐቶ ዘላ ስራሕ ከጠናኽር 
ዝኽእል ሃናፂ ድጋፍ ምሃብ ተዝኽእሉ ዝሐሸ 
ከምዝኸውን ጠቍሞም፡፡ (ፍልፍል፤ ግዜኢ)

ትርሓስ ፍቃዱ

ኢትዮጵያ ምስ ብግብረ 
ራዕዲ ዝተሰየመ ጉጅለ ህወሓት 
ድርድር ናይ ምግባር ዝኾነ 
ዓይነት ድሌት የብላን ዝብሉ 
እቶም ተንታኒ፤መንግስቲ እቲ 
ጉዳይ ውሽጣዊ ከምዝኾነ ናይ 
ደገ ኢድ ኣታውነት ከምዘይብሉ 
ብግልፂ ከምዘፍለጠ ኣብሪሆም

ስፖርት
 ወጋሕታ

መኣዲ ጥበብ

ብቤት ሕትመት ብርሃንን ሰላምን ተሓቲሙ

መሰረት ገ/ዮሃንስ

ኣብ ዝሓለፉ ውሑዳት ዓመታት ኣብ  ፕሪሚየር ሊግ 
ኢትዮጵያ ተሳተፍቲ ዝነበሩ ሰለስተ  ክለባት ክልል ትግራይ 
መቐለ 70 እንደርታ ፣ስሑል ሽረን ወልዋሎ ዓዲግራት 
ዩኒቨርሲቲ ኣብቲ ክልል ብዝተፈጠረ ፀገም ፀጥታ 
ተተሓሒዙ ኣብ ናይ ሎሚ ዓመት ቤትኪንግ ፕሪሚየር 
ሊግ ከይተሳተፉ ምትራፎም ዝፍለጥ እዩ፡፡ እዚኦም ክለባት 
ኣብ ቀፃሊ ዓመት ኣብ ፕሪሚየር ሊግ ተሳተፍቲ ንክኾኑ 
ፌደሬሽን ኩዕሶ እግሪ ኢትዮጵያ ፃዕሪ ከምዝጀመረ ዝገለፀ 
እንትኸውን ፣ምስ ግዚያዊ ምምሕዳር እቲ ክልል በምዃን 
እናሞከረ  ከምዝርከብ ተገሊፁ እዩ፡፡

ናይቲ ክልል ቢሮ ስፖርትን መናእሰይን ምስቲ ክልል 
ፌደሬሽን ኩዕሶ እግሪ  ከምኡ’ውን ናይ ሰለስቲኦም ክለባት 
ኣመራርሓ ኣብ ዝተረኸብሉ ኣኼባ ከምዘካይዱ ተፈሊጡ 
እዩ፡፡ ኣብቲ ዘተ ድማ እቶም ክለባት ኣብ ቀፃሊ ዓመት ናብ 
ንሕንሕ ዝምለስሉ መገዲ ከመይ ከምዝኾነ ክዘራረብሉ እዩ 
ተባሂሉ ትፅቢት ይግበር፡፡ እዞም ክለባት ኣብ ቀፃሊ ዓመት 
ናብ ንሕንሕ ክምለሱ ድዮም ወይስ ሊግ ካምፓኒ ቅድም 
ክብል ብዘውፀኦ ኣማራፂ ሓሳብ መሰረት ‹‹ካብቲ ፕሪሚየር 
ሊግ ዝወረዱ ሰለስተ ክለባትን ኣብ ላዕለዋይ ሊግ ኻልኣይ 
ኾይኖም ብሰለስቲኡ ምድብ ዝወድኡ ሰለስተ ጋንታታት 
ብኣውዲቅኻ ምሕላፍ ፀወታታት ተገይሮም ብዓሰርተ 
ሽድሽተ ጋንታታት ፕሪሚየር ሊግ ክቕፅል ››ዝብል ሓሳብ 
ናይ ብዙሓት ስድራ ስፖርት ሕቶ ኾይኑ እዩ፡፡

ኣብ ግዝያዊ ምምሓዳር ክልል ትግራይ ሓላፊ  ቢሮ 
መናእሰይን ስፖርትን ኣይተ ባርያጋብር ኣባይ ፣እቶም 
ክለባት ኣብ ቐፃሊ ናብ ንሕንሕ ንምምላስ ሰፊሕ በጀት 
ከምዘድሊ እዚ ንምምላእ ኣብቲ ክልል ኣፀጋሚ ኹነታት 
ከምዘሎ ገሊፆም እዮም፡፡ እዚ ፀገም ንምፍታሕ ዝተፈላለየ 

ትርሓስ ፍቃዱ

ኣብ ዝሓለፈ ሰሙን  ዕለተ ሰሉስ ‹‹መበል 11 
ሚዩዚክ ኣዋርድ›› ኣብ  ሆቴል ማርዮት ተኻይዱ። 
ካብ ዝተፈላለዩ ዘፈራት ሕፁያት ቀሪቦም ልዑል 
ውድድር ገይሮም ፤ተዓወቲ ድማ ተፈልዮም እዮም።

ብመሰረት እዚ ‹‹እስክሽር›› ዝተብሃለ ክሊፕ  ሳያት 
ደምሴ ናይዚ ዓመት ሰዓራይ እንትኸውን፤‹‹ገራገር›› 
ብዘቢባ ግርማ ዝተዜመ እንትኸውን ናይዚ ዓመት 
ዝተመረፀ ነፀላ ዜማ ተሸለምቲ ኾይነን  እየን።

ኣብዚ ሙዩዚክ ኣዋርድ ንስራሕቲ ኣልበም 
ኣፍልጦ ዝተውሃበ እንትኸውን፤በዚ ድማ ናይ 
ድምፃዊ ዳዊት ፅጌ ‹‹የኔ ዜማ›› ዝብል ተፈታዊ ስራሕ 
ብዘይ ሓደ ተነሓናሒ  ዝተደመፀን ቐልቢ ኣድመፅቲ 
ዝገዝአን እዩ።

ሰዓራይ ምሩፅ ኣልበም ዝኾነ ድምፃዊ ዳዊት ፅጌ 
ኣብ ተኸታታሊ  ውድድር ኢትዮጵያ ቴሌቪዥን  
‹‹ባላገሩ ኣይደል›› ቕድሚ ዓመታት ሰዓራይ 
ነይሩ። እቲ ውድድር  እንትዛዘም ድማ ንዝሰዓረ 
ተወዳዳራይ ኣልበም ምድላው ናይቲ ሽልማት 
ኣካል ስለዝነበረ፤ኣፍቲ ውድድር ዳዊት ብዘርኣዮ 
ዝድነቕ ኽእለት ብመፍቀርቲ ሙዚቃ እቲ ኣልበም 
ብሃንቀውታ ትፅቢት ክግበረሉ ፀኒሑ  እዩ።

ከምቲ ትፅቢት ዝተገበረሉ  ድማ ‹‹የኔ ዜማ›› 
ብዝብል መፀውዒ ናይ መጀመሪያ መፀውዒ ኣልበሙ 

ንመድነቕቱ ኣቐሪቡ እዩ። ዓሰርተ ኣርባዕተ ስራሕቲ 
ሙዚቃ ዘካተተ ሙዚቃ ዳዊት ፅጌ  ኣልበም ‹‹የኔ 
ዜማ›› ውድድር ስዒሩ ድሕሪ ኣርባዕተ ዓመት  ዝወፀ 
ብምዃኑ  ደንጉዩ እዩ ዝብሉ ብዙሓት እዮም።

ይኹን ‘ምበር ኣፍቲ ውድድር  ሙዚቃ ዝተፈላለዩ 
ፍሉጣት ድምፃውያን እናተፃወተ ስለዝነበረ፤ኣብ 
ፃንሒት ኣርባዕተ ዓመት ናይ ባዕሉ ቀለም ሙዚቃ 
ፈልዩ ንኽረክብ እናፀዓረ ከምዝነበረ  ሓደ እዋን  ኣብ  
ራድዮ ጀርመን (ዶቼ ቬሌ) ገሊፁ። ነዚ ድማ ስሙይ 
ሙዚቀኛ ኣበበ መለሰ ዓብዪ ኣስተዋፅኦ ገይርሉ እዩ።

ኣብ ኣልበም  ‹‹የኔ ዜማ›› ዳዊት ፅጌ ዓሻራ 
ኣብርሃም ወልዴ ዝዓረፎ እንትኸውን፤‹‹ባላገሩ ቑፅሪ 
ኣርባዕተ’ውን ኣብዚ ተኻቲቱ እዩ።‹‹ኣስመሪኖ›› ኣብ 
ዝብል ዜምኡ ድማ ከም በዓል ፀሃይቱ ባራኺ ዝበላ 
ዓበይቲ  ድምፃውያን ኤርትራ  ዘኪሩ እዩ።

‹‹ባላገሩ ኣይደል›› ኣብ ዝብል ውድድር ሙዚቃ  
ኣብ ዝነበሮ ፃንሒት ኣብ ውሽጢ ልቢ ኣፍቀርቲ ሙዚቃ 
ዓብዪ ቦታ ሒዙ ዝፀንሐ ድምፃዊ ዳዊት ፅጌ፤ኣብ 
ቐረባ እዋን ዘውፀኦ ኣልበም ሙዚቃ  ብኣድመፅቲ 
ፅቡቕ ምላሽ እናረኸበ ፀኒሑ እዩ፤ብምዃኑ ድማ እዚ 
ኣልበም ኣብ ኣዲስ ሙዩዚክ ኣዋርድ ተዓዋታይ ኾይኑ 
እዩ።

ኣፍቲ ዕለት ንተዓደምቲ ደስታን ሓዘንን ዝፈጠረ 
‹‹ናይ ዘመን በዓል ውዕለታ›› ነይሩ። ሙዚቃ ብልዑል 
ኪነጥበብ ብቑልዕነቱ ዝጀመረ ኣርቲስት ሱራፍኤል 

‹‹ቖልዓ እናሃለኹ ንድምፃዊ ኣለማየሁ እሸቴ ፍሉይ 
ፍቕሪ ነይሩኒ›› ክብል ኣብ ታዛ መፅሄት ሓደ እዋን 
ተዛሪቡ ነይሩ። ኣብ ቀበሌ  ኪነት  ብምፅዋት 
ኽእለቱ ኣዳቢሩ ብ1972 ዓ/ም ኣብ ዝተቖፀረሉ ራስ 
ቲያትር  ንውሕ ንዝበሉ እዋናት ብድምፃውነትን 
ብስዕስዒትን ኣገልጊሉ እዩ። ብ1979 ዓ/ም ምስ ሮሃ 
ባንድ ዝሰርሖ ‹‹ታድለሻል›› ዝተብሃለ ኣልበም ካብ 
ትያትር መድረኽ ብተወሳኺ ናብ ህዝቢ ዝበፅሐ 
በኹሪ ስርሑ እዩ። በ1980 ዓ/ም ድማ ምስ ኻልኦት 
ድምፃውያን ብሓንሳብ ተፃዊቱ እዩ። ካብ መንጎ 
ስራሕቱ ‹‹ሳዱላዬ፣እንደኔ ነው ወይ፣ይገርማል፣የማር 
ወለላ›› ዝብሉ ዝጥቀሱ እዮም።

ኣርቲስት ሱራፌል ኣብ መወዳእታ 1970ታት  
ጀሚሩ ገፁ ናብ ግጥሚ፣ ዜማን ድርሰትን መሊሱ 
እዩ። ኣብ ሙዚቃ ኢትዮጵያ  ኣብ 70ታትን 
80ታትን ካብ መንጎ  ደሚቕ ዓሻራ  ዘዕረፉ፤ደረስቲ 
ዜማን ግጥምን ማለት’ውን ከም ምስ በዓል ኣበበ 
መለሰ፣ኣበበ ብርሃኔ፣ሞገስ ተካ፣ዘላለም መኩሪያ 
ተሰሊፉ  ዘበን ዘይስዕሮም ስራሕቲ ኣበርኪቱ እዩ። 
ኣብ መብዛሕትኡ ኣፍልጦ ዝረኸበሉን እስካዕ ሕልፈቱ 
እናሰርሖ ዝነበረ ሞያ ድርሰት ሙዚቃ እዩ ነይሩ። 
ነፃነት መለሰ፣ገረመው ኣሰፋ፣ራሄል ዮሃንስ፣ምናሉሽ 
ረታ፣መሃሪ ደገፋው፣ሻምበል በላይነህ፣ትእግስት 
ወይሶ፣ሃመልማል ኣባተ፣… ናቱ ድርሰት ግጥምን 
ዜማን ካብ መንጎ ዝተፃወቱ ድምፃውያን ይርከብዎም።

ብሞያ ኣጋራቱ ፀባየ ሰናይ ከምዝኾነ ዝዝረበሉ 
ኣርቲስት ሱራፌል መብዛሕትኡ ስራሕቲ ግጥምን 
ዜማን ኣብ ህዝቢ ልዑል ተቐባልነትን ተደማፅነትን 
ረኺቦምሉ እዮም። ካብ መንጎ እዚኦም ቴዎድሮስ 
ታደሰ ‹‹ጥፋተኛው ገላ››፣ ማርታ ኣሻጋሪ ‹‹ደማይ 
ደማይ››፣ፀጋዬ እሸቱ ‹፣ተጓዥ ባይኔ ላይ››፣ኩኩ 
ሰብስቤ ‹፣ዘንድሮ››፣ህብስት ጥሩነህ ‹‹እምዬን 
ኣደራ››፣ዳዊት ፅጌ ‹‹የኔ የኔ››ተጠቀስቲ እዮም።

ኣቦ ድምፃዊ  ብስራት ሱራፍኤል ዝኾነ ኣርቲስት 
ሱራፌል ኣበበ  ዓሚ ኣብ መፈርቕ ወርሒ ሰነ 
ብሃንደበት ካብዛ ዓለም ከም ዝተፈለየ ዝዝከር እዩ 
እዚ በዓል ሞያ ኣብ መበል 11 ሽልማት ሙዩዚክ 
ኣዋርድ ‹‹ናይ ዘመን በዓል ውዕለታ›› ሰዓራይ ኾይኑ  
እዩ።

ኣወሃህባ ድምፂ ኣዲስ ሙዩዚክ ኣዋርድ 
ብሓፂር መልእኽቲ 8022ን ሙዩዚክ ዶት ኦርግ 
ብዝብልን መረብ መራኸቢ ብዝተልኣኹ  ድምፅታት   
ተመልከትን  ኣድመፅትን ከምኡ ‘ውን ነጥቢ  ሰብ ሞያ 
ተወሲኽዎ ሰዓራይ ዝተፈለየሉ ውድድር እዩ።

እቲ ኣዋርድ ብዘፈር ሙዚቃ እንተኾነ ‘ውን 
ኣዋርድ  ዘፈር ትያትር ብምክታት ንውፅኢት ጥበብ 
ፊልም’ውን ኣፍልጦ ሂቡ እዩ። እዚ ብዝምልከት 
ብትወና ማርታ ጎይቶኦም ‹‹ናይዚ ዓመት ምርፅቲ 
ተዋሳኢት›› ብዝብል ዘፈር ቐዳመይቲ ብምዃን  ካባ 
ደሪባ እያ።

‹‹ሚዩዚክ ኣዋርድ››

ክለባት ኩዕሶ እግሪ ትግራይ በጀት
 ዓብይ ፈተና ኮይንዎም ኣሎ

ፃዕሪ እናተገበረ ከምዘሎ ንኣዲስ ዘመን ተዛሪቦም እዮም፡
፡ እቶም ክለባት ብፍላይ መቐለ 70 እንደርታ ቅድሚ ኸዚ 
ብፋይናንስ እናተሓገዘ ዝነበረ በቲ ከተማ ምምሓዳርን 
ወረዳን ከምኡ’ውን ካብ ደገፍቲ ዝርከብ ኣታዊ ከምዝነበረ 
ዘዘኻኸሩ እቶም ሓላፊ፣ኸዚ ኣብ ዘሎ ኹነታት ምምሕዳር 
እቲ ከተማ ግብሪ እናኣከበ ብዘይምዃኑ ደገፍቲ ‘ውን ኣብ 
ምንቅስቓስ ብዘይምዃኖም ናብ ንሕንሕ ንምምላስ ዘድሊ 
በጀት ምርካብ ኣፀጋሚ ከምዝኾነ ኣረዲኦም እዮም፡፡

ፀገም በጀት ተቐሪፉ እተን ክለባት ናብ ንሕንሕ 
ንምምላስ ናይቲ ክልል ቢሮ  መናእሰይን ስፖርት ምስ 
ፌደሬሽን ኩዕሶ እግሪ ኢትዮጵያ ፕሬዝዳንት ኣይተ 
ኢሳያስ ጅራ ኣብዚ ጉዳይ ከምዝተዘራረቡ ዝገለፁ እቶም 
ሓላፊ፣ምስቲ ክልል ግዝያዊ ምምሕዳር ዋና ስራሕ ኣፈፃሚ 
ዶክተር ኣብርሃም በላይ እንታይ ምግባር ከምዘድሊ ዘተ 
ከምዝገበሩን ፌደራል መንግስቲ ሓገዝ ንክገብር ሕቶ 
ንምቕራብ ከምዝተሓሰበ ተዛሪቦም እዮም፡፡

ቅድሚ ኸዚ ናይቲ ጋንታ ቦርድ ኣባላት ሰብሰብቲ 
ምምሓዳር ኣባል ህወሓት ከምዝነበሩ ዘዘከሩ እቶም 
ሓላፊ ፣ኣብዚ ኸዚ እዚኦም ቦርድ ኣመራርሓን ኣባላትን 
ስለዝተበታተኑን ስለዘይርከቡን  ምስብሳብ ከምዘይተኽኣለ 
ገሊፆም እዮም፡፡ እዚ ድማ እቶም ክለባት ከም ሓድሽ ኦዲት 
ተገይሮምን ሓድሽ ቦርድ ተጣይሹ ስራሕቲ ንምፍጣን 
ዝግበር ፃዕሪ ከምዝተጓተተ ኣረዲኦም እዮም፡፡

ነቶም ክለባት ኣብዚ ኸዚ ዘለዉ ተፃወቲ ብዝሓት 
ንምፍላጥ ደብዳቤ ዝተላኣኸሎም እንትኸውን ክሳብ ኸዚ 
ዘሎ ኩነታት ኦዲት ንምግባር ኣፀጋሚ ከምዝኾነ ገሊፆም 
እዮም፡፡ ‹‹እቶም ክለባት ኦዲት ተገይሩ ተዝመፅእ ፅቡቕ 
ነይሩ፣ምስ ግዝያዊ ምምሕዳር ብምዃን ንሕና ንምቁፅፃር 
እዩ ነይሩ፣ ሓሳብና ኾይኑ ግና እቶም ክለባት ኦዲት 

ክገብሩ ኣይኻኣሉን ፣ስለዚ አብ ትግራይ ዘለዉ ኣርባዕተ 
ዩኒቨርስትታት ፣ሲሚንቶ መሰቦን ባንኪ ወጋገንን ዝኣመሰሉ 
ትካላት ሓገዝ ንክገብሩ ንምሕታት ሓሲብና ኢና›› ዝበሉ 
እቶም ሓላፊ እቶም ክለባት ኣብ ቀፃሊ ናብ ንሕንሕ 
ዝምለሱሉ ኩነታት ንምፍጣር ፃዕሪ ከምዝቕፅል ተዛሪቦም 
እዮም፡፡ ኣብዚ ክልል ብዙሓት ዘፃደፉ ነገራት እንተሃለዉ 
እውን ኣብ ቐፃሊ ዓመት እቶም ጋንታታት ናብ ንሕንሕ 
ንክምለሱ ናይቲ ክለብ ቦርድ ኣባላት ዘተ ዝካየድ እንትኾን 
ክሳብ ኸዚ ሕድሕድ እቶም ጋንታታት ዘተ እናገበረ 
ከምዝርከብ ንምፍላጥ ተኻኢሉ እዩ፡፡

ማሃያ ዘይተገበረሎም ኣብ ከይዲ ከምዝኽፈሎምን 
፣ምስቲ ጋንታ ዝቕፅሉ ተፃወቲ እንተሃልዮም ‘ውን ማሃየኦም  
ናይቶም ክለባት ዓቕሚ ኣንፃር ካብ ዝነበርዎ ቀኒሶም 
ክፃወቱ ከምዘለዎምን ከም ቅድሚ ኸዚ ኽልተ ሚኢትን 
ሰለስተ ሚኢትን ሽሕ ብር ምኽፋል ከቢድ ከምዝኾነ 
እቶም ሓላፊ ኣብሪሆም፡፡ እዚ ብምስትኽኻል እቲ ጋንታ 
ብተፃወቲ ንምጥንኻር ዝነበሩ ተፃወቲ እንተተመሊሶም 
ከም ፅቡቕ ኣጋጣሚ ብምጥቃም ዝተሓሰበ እንትኾን እዚ 
እንተዘይኾይኑ ኣብ ትግራይ ካብ ዘለዉ ቀዳማይ ሊግ 
ካብ ዝባሃሉ ጋንታታት ተፃወቲ ብምፍራም ናብ ንሕንሕ 
ንምምላስ ፃዕሪ ከምዝግበር ወሲኾም ገሊፆም እዮም፡
፡ በዚ መሰረት ወልዋሎ ዓድግራት ዩኒቨርሲቲን ስሑል 
ሽረን ሓደሽትን መናእሰይ ተፃወቲ ካብቲ ክልል ኣናእሽተይ 
ጋንታታት ከይተረፈ እናፈረሙ ፅቡቕ ስራሕ እናሰርሑ 
እንትኮን ፣ንእሽተይ ዘፀግም ምንቅስቓስ ዘይጀመረ መቐለ 
70 እንደርታ ከምዝኾነ ተፈሊጡ እዩ፡፡ ስሩዕ ተዘይኾነ 
እውን ምክትል ኣሰልጣንን ዒስራን ኽልተን ተፃወትን 
ልምምድ እናገበሩ ከምዝርከቡ ንምፍላጥ ተኻኢሉ እዩ፡፡

እዚ ከምዚ ከምዘሎ ኣብ ክልል ትግራይ ዝርከባ 

ሰለስቲአን ጋንታታት  ፕሪሚየር ሊግ ኣብ ውድድር ዘበነ 
2014 ኣብ ፕሪሚየር ሊግ ኢትዮጵያ ክሳተፋ ከምዝደልያ 
ኣፍሊጠን።

ፌዴሬሽን ኩዕሾ እግሪ ኢትዮጵያ ኣብ ፕሪሚየር ሊግ 
ኢትዮጵያ ተሳተፍቲ ምስ ዝኾና ሰለስተ ጋንታታት ትግራይ 
ብዛዕባ ዝቕፅል ዓመት ተሳትፎአን ኣመልኪቱ ሎሚ 
መዓልቲ ተዛቲዩ።

ኣብቲ መድረኽ ዘተ ፕሬዚዳንት እቲ ፌዴሬሽን 
ኣይተ ኢሳይያስ ጅራ፣ ኣካቢ ኮሚቴ ማርኬቲንግ ኣይተ 
ኣበበ ገላጋይን ዋና ፀሓፊ እቲ ፌዴሬሽን ኣይተ ባህሩ 
ጥላሁን ዝተረኸቡ እንትኾኑ፣ ኣመራርሓታት ጋንታ መቐለ 
70 እንደርታ፣ ጋንታ ወልዋሎ ዓዲግራት ዩኒቨርሲቲ፣ 
ፌዴሬሽን ኩዕሾ እግሪ ክልል ትግራይን ኮሚሽን ስፖርት 
ክልል ትግራይን ብኣካል ተረኺቦም።

ኣመራርሓታት ጋንታ ስሑል ሽረ ብኣካል ክርከቡ 
ስለዘይከኣሉ ድማ ብቐጥታ ብቴሌ ኮንፈረንስ ከምዝተሳተፉ 
ተገሊፁ

እተን ጋንታታት ኣብዚ ሕዚ እዋን ዝርከባሉ ነባራዊ 
ኩነታት ዘብርሃ እንትኾና፥ ናብ ውድድር ንምምላስ 
ድሌት ይሃልወን እምበር ፀገም ፋይናንስ ዓቢዪ ማሕለኻ 
ከምዝኾነን ኣፍሊጠን።

ድሕሪ እቲ ዘተ ዝወሰደኦ ሓሳብ ብምውሳድ ነናብ 
ጋንተአን ተመሊሰን፤ ምስ ደገፍተንን ምስ ግዚያዊ 
ምምሕዳር እቲ ክልልን ብምዝርራብ ኣብ ሓፂር እዋን ናይ 
መወዳእታ ውሳነአን ከምዘፍልጣ ገሊፀን።

ፌዴሬሽን ኩዕሶ እግሪ ኢትዮጵያ ብግድኡ፥ እተን 
ጋንታታት ናብ ውድድር ንኽምለሳ ዝኸኣሎ ሓገዝ ንምግባር 
ድሉው ምዃኑ ምግላፁ ካብቲ ፌዴሬሽን ዝረኸብናዮ 
ሓበሬታ የረድእ፡፡

